
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 30, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.   

 

>>ᑲᑎᒪᓯᒋᐊᖅᑐᑦ 1:30ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᑉᓗᒃᑯᑦ ᐱᒋᐊᕐᓂᐊᕼᐋᖅᑎᑉᓗᑕ ᒥᔅᑕ ᓯᒪᐃᓚᒃ ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᖕᒧ, ᐱᒋᐊᖅᑎᑦᑎᓚᐅᖏᓐᓂᓐᓂᑦ 2−ᒧᐊᓚᐅᖏᓐᓂᑦᑎᓐᓂ, 

11−ᓂᒃ ᐅᑭᐅᓕᑯᓘᓕᕐᒪᑦ ᐃᕐᖑᑕᑯᓗᒐ, ᓯᕗᓪᓕᖅᐹᑦᑎᐊᕐᒥ ᐊᖏᕐᕋᖅᓯᒪᓚᐅᖅᓯᒪᔪᖓ 9−ᖑᖅᑎᓪᓗᒍ 

ᑭᖑᓂᐊᓂ ᐅᐸᒃᓯᒪᓚᐅᖅᓯᒪᙱᑕᕋ, ᐊᖏᕐᕋᖅᓯᒪᓚᐅᖅᓯᒪᖏᒃᑲᓗᐊᖅᖢᖓ ᐅᖃᐅᑎᓲᕋ ᐃᓕᖕᓂᒃ 

ᑭᒡᒐᖅᑐᖅᖢᖓ ᐃᖅᑲᓇᐃᔭᖅᑐᖓ. 

 

ᑖᓐᓇᓗ ᐃᕐᖑᑕᑯᓗᒐ ᐱᖓᓱᓂᒃ ᐊᕐᕌᒍᖃᖅᑎᓪᓗᒍ ᐃᒃᑯᐊ ᓇᖏᖅᖢᑎᒃ ᓵᖃᖃᑦᑕᓚᐅᖅᓯᒪᖕᒪᑕ 

ᐅᖄᓚᐅᑎᓯᐅᑎᒥᒃ ᑕᕝᕗᙵᖅᓯᒐᒥ ᐅᖃᓪᓚᙳᐊᓚᐅᖅᓯᒪᖕᒪᑦ. ᐃᕐᖑᑕᕋ 11−ᖑᕐᒪᑦ ᐅᓪᓗᖃᑦᑎᐊᕆᑦ.  

 

>>ᐸᑦᑕᒃᑐᖅᑐᑦ 

 

ᓇᐃᓴᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 241 - 6(2): ᐊᔫᖅᑭᓯᒪᔪᓄᑦ ᐊᒻᒪ ᖁᐊᖅᓵᖅᑎᑕᐅᓂᕐᒧᑦ ᒪᒥᓴᐅᑎᖏᓐᓄᑦ 

ᑲᒪᒋᔭᐅᕝᕕᐊ ᓄᓇᕘᒥ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ ᐊᒻᒪ ᓄᓇᕗᒻᒥᐅᑦ ᑕᐅᑐᒃᑐᑦ. 

 

ᐅᖃᖅᑎᑦᓯᔩ, (ᑐᓵᔨᒃᑰᓕᖅᑐᖅ) ᓄᓇᕗᒻᒥ ᐅᐃᕆᓯᒪᔪᓄᑦ ᖁᒃᓴᓪᓚᒃᓯᒪᔪᓄᓪᓗ ᐱᔪᓐᓃᖅᑕᕐᕕᒃ ᓄᓇᕗᒻᒥ 

ᐃᓚᖃᖅᐳᖅ ᓇᓂᓕᒫᖅ ᓇᓂᒥᐅᑕᓕᒫᑦ ᑕᕝᕗᖓ ᐃᑲᔪᖅᑕᐅᔭᖅᑐᕈᒪᓪᓗᑎᒃ ᑕᕝᕗᙵᖃᑦᑕᕈᓐᓇᖅᑐᑦ. 

(ᑐᓵᔨᒃᑰᕈᓐᓃᖅᑐᖅ) ᒫᓐᓇ ᓄᓇᕗᑦ ᑐᙵᕕᒃᑯᓐᓂᑦ ᐱᓕᕆᖃᑎᖃᖅᖢᑕ ᐊᒻᒪᓗ ᐃᓄᓕᕆᔨᑐᖃᒃᑯᓐᓂᒡᓗ, ᑖᒻᓇ 

ᓄᓇᕗᒻᒥ ᒪᒥᕼᐊᕐᕕᐅᓂᐊᖅᑐᖅ ᑕᒫᓂ ᐃᖃᓗᖕᓂ ᕼᐊᓇᔭᐅᔪᒃᕼᐊᖅ ᐱᓕᕆᐊᕆᑉᓗᑎᒍᑦ ᑖᒻᓇ ᒪᒥᕼᐊᕐᕕᒃᕼᐊᖅ 

2025−ᒥ ᐱᐊᓂᒡᕕᒃᕼᐊᖃᖅᖢᓂ. 

 

(ᑐᓵᔨᒃᑰᓕᖅᑐᖅ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᕗᑦ ᑐᙵᕕᒃᑯᓐᓂᒃ ᑲᑐᔾᔨᖃᑎᒌᖕᓂᒃᑰᖃᑎᖃᖅᑐᑦ 

ᐊᕕᒃᑐᖅᓯᒪᔪᓪᓗ ᐃᓅᓯᖃᑦᑎᐊᕐᓂᕐᒧᑦ ᑎᒥᙳᖅᑎᑕᐅᓲᑦ ᑖᓐᓇ ᐱᓕᕆᐊᕆᔭᐅᑎᓪᓗᒍ. 

ᐅᖃᓪᓚᖃᑎᖃᖃᑦᑕᓚᐅᖅᑐᒍᑦ ᐃᓄᖕᓂᒃ ᓄᓇᕗᒻᒥᐅᓂᒃ ᐊᒻᒪᓗ ᑕᐃᒃᑯᐊ ᐃᓘᓐᓇᖏᑦ ᐊᑐᓕᖁᔭᐃᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᙵᕕᖃᖅᖢᑎᒃ. 24−ᓂᒃ ᐃᒡᓕᖃᕐᓂᐊᖅᑐᖅ ᑖᓐᓇ. ᑎᑎᕋᐅᔭᖅᓯᒪᓂᖓ 

ᐱᔭᕇᖅᓯᒪᓕᖅᑐᖅ ᑕᐃᑲᓂ ᓇᔪᒐᖃᕐᓂᐊᖅᑐᑦ ᐃᓯᖃᑦᑕᕐᓂᐊᖅᑐᓪᓗ ᑕᕝᕙᓂ ᐃᓂᖃᐅᑦᑎᐊᖅᑐᑦ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖃᖅᖢᑎᒃ ᐊᐅᓪᓚᐅᔾᔭᐅᖃᑦᑕᕐᓂᕐᒧᑦ ᐃᓕᓐᓂᐊᓯᓐᓈᑦ ᑲᑎᒪᕖᑦ ᓴᓇᙳᐊᕐᕕᒃ, ᐃᓄᐃᑦ ᓂᕿᖏᓐᓂᒃ 

ᓴᓇᕕᐅᓂᐊᖅᑐᖅ ᐊᒻᒪᓗ ᐃᓅᓯᓕᕆᔨᖃᕐᓗᑎᒃ. ᐊᑭᑦᑐᖅᐸᓪᓕᐊᓂᖏᑦ ᑕᒪᒃᑯᐊ ᓱᓇᒃᑯᑖᑦ ᑕᒪᓐᓇ 

ᐱᔭᕐᓂᖏᑦᑑᒐᓗᐊᖅ ᑭᓯᐊᓂ ᐃᖅᑲᓇᐃᔭᖃᑎᖃᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑖᓐᓇ ᑲᔪᓯᑦᑎᐊᖁᓪᓗᒍ. 

ᑳᓐᑐᕌᒃᓴᖅ ᑖᓐᓇ ᓱᓕ ᐱᓕᕆᐊᕆᔭᐅᔪᖅ, ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒃᓱᕈᖅᖢᑎᒃ ᐃᖅᑲᓇᐃᔭᖅᑐᑦ 

ᑕᒪᓐᓇ ᑲᔪᓰᓐᓇᖁᓪᓗᒍ, ᐊᒻᒪᓗ ᐅᐃᕆᓯᒪᔪᑦ ᖁᒃᓴᒡᓚᒃᓯᒪᔪᓄᓪᓗ ᐊᑐᖅᑕᐅᖃᑦᑕᕐᓂᐊᖅᑐᑦ 

ᐋᖅᑭᑦᑎᐊᖅᓯᒪᖁᓪᓗᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᔪᖅ ᖁᓪᓕᖅ ᐆᒻᒪᖅᑯᑦᑐᓕᕆᔨᒃᑯᓐᓄᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 242 - 6(2): ᐊᖏᖅᑕᐅᓂᖏᑦ ᑎᓴᒪᑦ ᐃᓕᓐᓂᐊᖅᐸᓪᓕᐊᔪᑦ ᑭᖑᕝᕖᔪᒃᓴᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓐᓄᓴᒃᑰᖅᐸᒃᑲ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑕᐃᑦᑕᐅᖅ ᓈᓚᒃᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᖁᓪᓕᒃᑯᑦ ᖁᕕᐊᓱᒃᑐᑦ ᐊᖏᖅᑕᐅᓯᒪᓕᕐᒪᑕ ᑎᓴᒪᑦ ᐃᖅᑲᓇᐃᔭᐃᓐᓇᖃᑦᑕᕐᓂᐊᖅᑐᑦ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᐊᖅᑐᑦ. ᑕᒪᓐᓇ ᐊᒡᒍᕈᑎᒃᓯᐊᕙᒃᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑐᕌᖓᔪᑦ ᐃᓱᒪᓕᐅᕈᑕᐅᓚᐅᖅᑐᖅ ᒫᑦᓯ 25−ᒥ ᒪᓕᒃᓯᒪᓪᓗᒍ. 

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓂᒃ ᑖᒃᑯᐊ ᐊᑐᖅᑐᑦ ᐅᓄᖅᓯᒋᐊᖁᓪᓗᒋᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᖁᓪᓕᒃᑯᓐᓂ. ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ ᐃᓂᖏᑦ ᐃᓕᑉᐸᓪᓕᐊᓂᐊᖅᑐᑦ 

ᐆᒻᒪᖅᑯᑎᓕᕆᓂᕐᒥᒃ ᐱᓕᕆᐊᖃᕐᓂᐊᕐᒪᑕ, ᐊᒻᒪᓗ ᑖᒃᑯᐊ ᑎᓴᒪᐃᑦ ᐸᐃᑉᐹᖁᑎᓕᖕᒧᑦ ᐊᖓᔪᖅᑳᖃᕐᓂᐊᖅᑐᑦ. 

 

ᑕᒪᒃᑯᐊ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ ᐱᓕᒻᒪᖅᓴᖅᑕᐅᓂᐊᖅᑐᑦ ᐱᕈᖅᐸᓪᓕᐊᑦᑎᐊᖁᓪᓗᒍ 

ᑲᔪᓯᑦᑎᐊᖁᓪᓗᒍᓗ ᖁᓪᓕᒃᑯᑦ ᑎᒥᓐᖑᖅᑎᑕᐅᓯᒪᑎᓪᓗᒋᑦ ᐊᒻᒪᓗ ᑕᒪᒃᑯᐊ ᖃᐅᔨᒪᔮᑦ ᒪᓕᒡᓗᒋᑦ ᐃᓄᐃᑦ 

ᐅᓄᖅᓯᒃᑲᓐᓂᕐᓂᐊᖅᑐᑦ ᖃᓪᓗᓈᖔᖅᑐᑦ ᐊᑐᓐᖏᓐᓂᖅᓴᐅᓗᒋᑦ. 

 

ᑕᓪᓕᒪᑦ ᐊᕐᕌᒍᓄᑦ ᖁᓪᓕᒃᑯᑦ ᐋᖅᑭᒃᓱᐃᖃᑦᑕᖅᓯᒪᕗᑦ ᐃᖅᑲᓇᐃᔮᑦ ᐱᕙᓪᓕᐊᑎᑕᐅᓂᖏᓐᓄᑦ ᐸᕐᓇᐅᑎᖏᑦ 

ᐊᐅᔭᒃᑯᑦ ᐃᓕᓴᖅᑏᑦ ᐱᓕᕆᔾᔪᑕᐅᓂᖏᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ. 

 

ᑖᒃᑯᐊ ᑎᓴᒪᑦ ᐅᓄᖅᓯᒋᐊᕈᑎᒋᔭᐅᓂᐊᖅᑐᑦ ᐸᐃᑉᐹᑖᕐᓗᑎᒡᓗ ᓄᓇᕗᒥᐅᑕᐃᑦ. ᓂᕆᐅᒃᐳᒍᑦ ᑖᒃᑯᐊ 

ᐅᓄᖅᓯᑎᑕᐅᒃᑲᓐᓂᕐᓂᐊᕐᓂᖏᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑏᑦ ᐅᓄᖅᓯᒃᑲᓐᓂᖁᓪᓗᒋᑦ ᑕᐃᒃᑯᐊ 

ᐃᓱᒪᒋᓪᓗᑎᒃᑯᑦ ᓄᓇᓖᑦ ᑭᒡᒐᖅᑐᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 243 - 6(2): ᑲᓇᑕ-ᓄᓇᕘᓪᓗ ᐊᖏᖃᑎᒌᒍᑎᖓ ᐅᐃᕖᑦ ᐅᖃᐅᓯᖏᓐᓄᑦ 

ᐱᔨᑦᑎᐅᑎᑦ ᐃᓄᒃᑐᓪᓗ ᐅᖃᐅᓯᖓᓄᑦ - ᓄᑖᕈᖅᑎᑕᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᐅᓐᓄᒃᓴᒃᑯᑦ ᐃᓘᓐᓇᓯ ᓄᓇᕗᒥᐅᓪᓗ ᑕᐃᒃᑯᐊ 

ᑕᑯᓐᓇᖅᑐᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᓂᒃᑲᐅᓯᖃᕈᒪᓪᓗᖓ ᑲᓇᑕ−ᓄᓇᕗᑦ ᐊᖏᕈᑎᖏᑦ ᐅᐃᕖᑦ ᐅᖃᐅᓯᖓᓐᓂᒃ 

ᐱᔨᑦᑎᕈᑏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᖕᓄᑦ ᐊᕌᒎᖕᓄᒃ ᐊᖏᕈᑎᒥᒃ ᐊᑎᓕᐅᖃᑎᒌᓚᐅᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ 2022−24−ᒥ 

ᐃᓕᖅᑯᓯᓕᕆᔨᒃᑯᑦ $9.58 ᒥᓕᐊᓐᑖᖅᑎᑕᐅᓂᐊᖅᑐᑦ, $5.1 ᒥᓕᐊᓐ ᐃᓄᐃᑦ ᐅᖃᐅᓯᖏᓐᓄᑦ ᑐᕌᖓᓗᑎᒃ, 

$4.48 ᒥᓕᐊᓐ ᐅᐃᕖᑦ ᐅᖃᐅᓯᖏᓐᓄᑦ ᑐᕌᖓᓗᑎᒃ. 

 

ᑖᒃᑯᐊ ᑮᓇᐅᔭᐃᑦ ᐊᑐᓪᓚᕆᖕᓂᐊᖅᑐᑦ ᐃᓄᐃᑦ ᐅᖃᐅᓯᖓᑦ ᐃᓕᓐᓂᐊᕈᑎᒋᔭᐅᓂᐊᕐᒪᑦ ᐃᖅᑲᓇᐃᔭᕐᕕᖕᒥ 

ᐊᑐᖅᑕᐅᓂᐊᕐᒪᑦ ᐱᔨᑦᑎᕈᑏᓪᓗ ᐊᑐᐃᓐᓇᕈᖅᑎᑕᐅᓗᑎᒃ ᐃᓄᐃᑦ ᐅᖃᐅᓯᖏᑦ ᐊᑐᕐᓗᒋᑦ ᐆᒻᒪᒃᑲᓐᓂᖁᓪᓗᒋᓪᓗ 

ᐃᓄᐃᑦ ᐅᖃᐅᓯᖓᑦ. ᖃᓄᖅᑑᕐᒥᒃ ᕼᐊᕙᖃᑎᒌᖕᓂᕐᓗ ᑲᓇᑕᐅᑉ ᒐᕙᒪᒃᑯᖏᑦ. ᑕᕝᕙ ᐊᖏᖅᓯᒪᓂᖅᐳᑦ ᑲᑐᔾᔨᓗᑕ 

ᐱᔭᒃᓴᖅᑖᕆᔭᐅᓯᔪᖅ ᒪᓕᒡᓗᒍ. 

 

ᒐᕙᒪᒃᑯᑦ ᓄᓇᕗᒻᒥᐅᓪᓗ ᑭᒡᒐᖅᑐᖅᖢᒋᑦ ᐊᕗᓐᖓᐅᔾᔨᓯᒪᓂᖅᓴᐅᔪᓂᒃ ᐊᖏᕈᑎᓂᒃ ᐱᓇᓱᖕᓂᐊᖅᑐᖓ ᐃᓄᐃᑦ 

ᐅᖃᐅᓯᖏᓐᓄᑦ ᑐᕌᖓᔪᑦ ᑮᓇᐅᔭᐃᑦ ᐊᑐᐃᓐᓇᐅᖁᓪᓗᒋᑦ ᐅᖃᐅᓯᕗᑦ ᐆᒻᒪᒃᑲᓐᓂᕐᓂᐊᕐᒪᑦ ᐊᒻᒪᓗ 

ᑐᓐᖓᕕᖃᑦᑎᐊᓕᕐᓗᑕ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᑦ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 244 - 6(2): ᖁᓪᓗᖅᑐᒥ ᒥᖅᓱᕐᓂᕐᒧᑦ ᐊᔪᕈᓐᓃᖅᓴᐅᑎ ᐃᓕᓴᒐᖓ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᐅᓂᒃᑲᐅᓯᖃᕈᒪᓪᓗᖓ ᖁᕐᓗᖅᑑᕐᒥ ᒥᖅᓱᕐᕖᑦ ᒥᒃᓵᓄᑦ. ᑖᓐᓇ ᐱᒋᐊᖅᑎᑕᐅᓚᐅᖅᓯᒪᔪᖅ ᑮᓇᐅᔭᖅᑖᖅᑎᑕᐅᒐᑦᑕ 

ᓄᓇᓕᖕᓂ ᐱᕈᖅᐸᓪᓕᐊᑎᑦᑎᓂᕐᒧᑦ ᑐᕌᖓᔪᑦ ᑮᓇᐅᔭᐃᑦ. 

 

ᖁᕐᓗᖅᑑᖅ ᕼᐋᒻᓚᖓᑦ $17,120-ᑖᓚᐅᖅᑐᖅ ᒥᖅᓱᒐᒃᓴᓂᒃ ᖃᓪᓗᓈᒃᓴᓂᒃ ᐱᔪᓐᓇᕐᓂᐊᕐᒪᑕ ᐊᒻᒪᓗ 

ᔭᐸᓕᐅᕈᑎᒋᔭᐅᓗᑎᒃ. ᐃᓕᓐᓂᐊᓯᓐᓈᑦ ᑲᑎᒪᑎᓪᓗᑕ 16−ᓂᒃ ᒥᖅᓱᖅᑎᓂᒃ ᐃᖅᑲᓇᐃᔭᖅᑎᑖᓚᐅᖅᑐᒍᑦ 

ᑲᓕᑯᓕᐅᕈᓐᓇᕐᓂᐊᕐᒪᑕ ᐱᓇᓱᐊᕈᓰᒃ ᒪᕐᕉᒃ ᓇᑉᐸᖓᓗ. 60−ᓂᒃ ᑲᓕᑯᓕᐅᓚᐅᖅᑐᑦ ᓱᕈᓯᕐᓅᖅᑐᒃᓴᓂᒃ 

ᐃᓕᓐᓂᐊᓕᓵᖅᑐᓄᑦ ᒍᓚᐃᑦ 6−ᒧᑦ ᑎᑭᖦᖢᒍ. 

 

ᑖᓐᓇ ᒥᖅᓱᕐᕕᒃ ᑲᑐᔾᔨᖃᑎᒌᖕᓂᒃᑰᖅᑎᑦᑎᐊᓚᐅᖅᑐᑦ ᒥᖅᓱᕐᕕᓂᒃ ᐊᒻᒪᓗ ᐱᐅᒋᔭᐅᓂᖓᓂᒃ 

ᓇᓗᓇᐃᖅᓯᕕᐅᓚᐅᖅᓯᒪᔪᒍᑦ ᐊᒻᒪᓗ ᐱᔪᒪᔭᖓᑦ ᑕᒪᓐᓇ ᐊᕐᕌᒍᑕᒫᑦ ᐊᑐᖅᑕᐅᖃᑦᑕᕐᓂᐊᖅᑐᑦ. ᐊᕐᓇᐃᑦ 

ᑲᑐᔾᔨᖃᑎᒌᖕᓂᒃᑰᖅᖢᑎᒃ ᐃᖅᑲᓇᐃᔭᖅᑐᑦ ᓇᓗᖅᑯᑎᖏᓐᓂᖅᓴᐅᖁᓪᓗᒋᑦ ᐊᒻᒪᓗ ᑕᐅᖅᓰᖃᑦᑕᕐᓗᑎᒃ 

ᐃᓱᒻᒥᐅᑎᒃᓴᓂᒃ. 

 

ᐆᒃᑑᑎᓂᒃ ᖃᐅᔨᒪᔭᕐᒥᓂᒃ ᐊᑐᖃᑦᑕᖅᑐᑦ ᐱᓕᒻᒪᒃᓴᖅᐸᓪᓕᐊᓯᓐᓈᖅᖢᑎᒃ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔭᖅᑎᑦᑎᓪᓗᑎᒡᓗ ᐃᓄᖕᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

ᖃᕋᓴᐅᔭᒃᑯᑦ ᑮᓇᐅᔭᖅᑖᕈᓯᐊᓄᑦ ᐱᓇᔫᑎᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᖃᑦᑎᐊᕆᔅᓯ ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᑲᓇᑕᒥ ᓈᓚᐅᑎᓕᕆᔩᑦ−ᑕᓚᕖᓴᓕᕆᔨᒃᑯᑦ ᐊᒻᒪ ᑐᓴᐅᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓛᒃᑰᖅᖢᑎᒃ 

ᐃᓄᖕᓄᑦ ᐱᔪᓐᓇᕐᓂᖃᖅᐳᑦ ᓴᖅᑭᑦᑎᔪᓐᓇᖅᖢᑎᒃ ᐊᑐᓕᖅᑎᑦᑎᕙᒃᖢᑎᒡᓗ ᒪᓕᒋᐊᓕᖕᓂᒃ ᐊᐅᓚᑦᑎᔾᔪᑕᐅᔪᓂᒃ 

ᑲᓇᑕᒥ ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐊᒻᒪ ᑐᓴᐅᒪᔪᓕᕆᔾᔪᑎᒃᑯᑦ. ᑲᓇᑕᒥᐅᑕᐅᓪᓗᑕ, ᑕᑎᖃᖅᐳᒍᑦ ᑲᓇᑕᒥ 

ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᐋᖅᑭᒃᓯᖁᓪᓗᑕ ᐊᑐᐊᒐᒃᓴᓂᒃ, ᒪᓕᒋᐊᓕᖕᓂᒃ, 

ᖃᐅᔨᒪᔾᔪᑎᒃᓴᓂᒃ ᐊᒻᒪ ᐱᕙᓪᓕᐊᑎᑦᑎᔾᔪᑎᒃᓴᓂᒃ ᐱᓕᕆᐊᓂᒃ ᖃᐅᔨᒪᔭᐅᖁᓪᓗᒋᑦ ᐊᑭᑐᓗᐊᙱᑦᑐᑦ 

ᐃᓯᕈᓐᓇᕐᓗᑎᒃ ᐱᔭᕆᐊᖃᖅᑐᓄᑦ ᖃᕆᑕᐅᔭᓕᕆᔪᓐᓇᐅᑎᓄᑦ ᑲᓇᑕᒥᐅᓕᒫᓄᑦ. 

 

ᐅᖃᖅᑎᑦᑎᔩ, ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ ᓴᖅᑭᑦᑎᓯᒪᓕᖅᑐᑦ 

ᖃᕆᑕᐅᔭᓕᕆᔪᓐᓇᐅᑎᓄᑦ ᑮᓇᐅᔭᓂᒃ, 750 ᒥᓕᐊᓐᓂᒃ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᓪᓗᑎᒃ ᓯᕗᓪᓕᕐᓄᑦ 

ᐊᕐᕌᒍᓄᑦ ᑕᓪᓕᒪᓄᑦ ᐱᐅᓯᒋᐊᕈᑎᒃᓴᓂᒃ ᐃᑭᐊᖅᑭᕕᓕᕆᔾᔪᑎᓄᑦ ᐊᒻᒪ ᑲᑉᐳᔾᔭᖅᑐᓅᙱᑦᑐᓄᑦ ᐱᔨᑦᑎᕋᐅᑎᓄᑦ 

ᑲᓇᑕᓕᒫᒥ. ᑐᕌᕆᔭᐅᔪᖅ ᓴᖅᑭᔮᓕᖅᑎᑦᑎᔪᒪᓂᐅᕗᖅ 100%−ᒥᒃ ᐃᑭᐊᖅᑭᕕᒃᑰᕈᓐᓇᐅᑎᒥᒃ ᐊᑐᕈᓐᓇᕐᓂᕐᒥᒃ 

ᑲᓇᑕᓕᒫᒥ 2030−ᒥ ᕿᓚᒻᒥᐅᓂᖅᓴᕐᓘᓐᓃᑦ, ᓱᒃᑲᓕᓂᖃᕐᓗᑎᒃ 50/10 Mbps−ᓂᒃ ᐃᓱᖃᙱᑦᑐᓂᒡᓗ 

ᑎᑎᕋᖅᓯᒪᔪᓂᒃ ᐊᑐᖅᑕᐅᖔᓕᕈᓐᓇᖅᑐᓂᒃ. 

 

ᐅᖃᖅᑎᑦᑎᔩ, 2022−ᖑᑎᓪᓗᒍ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᑦ 

ᓴᖅᑭᑎᑦᑎᓚᐅᖅᐳᑦ ᐱᖓᔪᖓᓐᓂᒃ ᐱᓇᔪᒍᑕᐅᔪᓂᒃ ᐃᑭᐊᖅᑭᕕᒃᑰᕈᓐᓇᐅᑎᓄᑦ ᑮᓇᐅᔭᖁᑎᒋᔭᐅᔪᓄᑦ, 

ᐱᑐᐃᓐᓇᐅᙱᑦᑐᒃᑯᑦ ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐱᓕᕆᐊᖑᔪᓄᑦ ᐱᔪᒪᔪᓄᑦ ᐱᐅᓯᒋᐊᖅᑎᑦᑎᔪᒪᓪᓗᑎᒃ 

ᐃᑭᐊᖅᑭᕕᒃᑰᕈᓐᓇᐅᑎᓄᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᓄᓇᖃᖅᑳᖅᑐᓂ ᐊᒻᒪᓗ/ᐅᕝᕙᓘᓐᓃᑦ ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓄᑦ ᐃᓄᑭᓐᓂᖅᓴᓂᒃ ᓄᓇᓕᖕᓂ. ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ ᐱᔪᓐᓇᖅᑎᑕᐅᕗᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᐊᖏᓐᓄᑦ ᑐᓂᓯᓯᒪᓪᓗᑎᒡᓗ ᒪᕐᕉᖕᓂᒃ ᐱᓇᔫᑏᖕᓂᒃ:  

 

 ᑲᑎᑦᑐᖅ ᐊᓕᒎᔭᖅ ᐱᓕᕆᐊᖅ (ᓄᓇᕗᑦ ᒐᕙᒪᒃᑯᑦ #1 ᓯᕗᓪᓕᐅᑎᔪᒪᔭᖓ ᐱᓕᕆᐊᒃᓴᒧᑦ ᐱᓇᔫᑎ − 

ᐃᖃᓗᐃᑦ, ᒥᐅᓪᑕᓐ, ᓂᐅᕙᐅᓐᓛᓐ).  

 ᑭᕙᓪᓕᕐᒥ ᕿᑭᖅᑖᓗᖕᒧᑦ ᑲᓱᖃᑎᒌᒃᑎᑦᑎᔨᒧᑦ ᐱᓕᕆᐊᖅ (ᓄᓇᐅᑉ/ᐃᒪᐅᑉ ᐃᖅᑲᖓᒍᑦ ᐊᓕᒎᔭᖅ − 

ᓴᓪᓕᕐᒥ, ᑭᙵᕐᓂ, ᑭᒻᒥᕈᒻᒥ ᐊᒻᒪ ᐃᖃᓗᖕᓂ, ᓴᓪᓗᐃᑦ, ᑯᐸᐃᒃᒥᑦ ᑲᑎᑎᑦᑎᓂᖅ).  

 

ᐅᖃᖅᑎᑦᑎᔩ, ᐅᖃᖃᑎᖃᖅᑐᒍᑦ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ ᓄᑖᓂᒃ ᓴᖅᑭᑦᑎᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᑲᒪᒋᔭᖃᖅᑐᒥᒃ ᑲᓇᑕᒥ ᓈᓚᐅᑎᒃᑯᑦ−ᑕᓚᕖᓴᒃᑯᑦ ᐅᖄᓚᐅᓯᕆᔨᒃᑯᓪᓗ ᑲᑎᒪᔨᖏᓐᓄᑦ, 

ᐃᑲᔪᖅᑐᐃᓂᖏᓐᓄᑦ ᑐᒃᓯᕋᐅᑎᑦᑎᓐᓂᒃ ᖃᕆᑕᐅᔭᓕᕆᔪᓐᓇᐅᑎᓂᒃ ᐊᓕᒎᔭᕐᓂᒃ ᓴᕕᒐᐅᔭᕐᓂᒃ ᓄᓇᕗᒻᒧᑐᐊᖅ 

ᐊᑦᑕᑕᖅᑎᑕᐅᖁᓪᓗᒍ ᓄᓇᐃᓐᓇᕐᒧᑦ. ᓇᑯᕐᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒐᕙᒪᒃᑯᑦ ᑲᑐᔾᔨᓗᑕ ᐱᔭᒃᓴᖅᑖᕆᓯᒪᔭᖏᑦ ᐅᖃᖅᓯᒪᖕᒪᑦ, "ᑭᖑᒻᒧᖔᖅ 

ᑕᑯᒋᐊᕆᐊᖃᖅᐳᒍᑦ ᓇᑭᙶᕐᒪᖔᑦᑕ, ᓯᕗᒧᐊᖅᐸᓪᓕᐊᑎᓪᓗᑕᓘᓐᓃᑦ."  

 

ᑕᐅᑐᙳᐊᖅᑕᐅᔪᖅ ᐊᖏᖅᓯᒪᓂᕗᓪᓗ ᐃᑲᔪᖅᑐᐃᔪᒪᓪᓗᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᓴᙱᒃᑎᒋᐊᕐᓗᒍᓗ 

ᑲᑐᔾᔨᖃᑎᒌᒍᓐᓇᕐᓂᕗᑦ ᑲᔪᓯᑎᑦᑎᔪᓐᓇᕐᓂᕐᒥᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᓄᓇᕗᒻᒥᐅᓄᑦ, ᖁᕕᐊᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᐱᓕᕆᕝᕕᒋᔭᕋ ᐱᓕᕆᖃᑎᖃᖅᖢᓂ ᒐᕙᒪᓕᕆᔨᒃᑯᓐᓂᒃ ᖃᖓᑦᑎᐊᓵᖅ ᐋᖅᑭᒃᓱᐃᓚᐅᖅᐳᑦ 

ᓄᑖᒥᒃ ᖃᐅᔨᑎᑦᑎᓂᕐᒥᒃ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᒥᒃ ᐊᔪᕈᓐᓃᖅᓴᒐᒃᓴᒥᒃ ᑕᒪᓐᓇᓗ ᒪᓂᒪᓪᓗᓂ ᑕᒪᐃᓐᓄᑦ 

ᒫᓐᓇ ᓯᕗᓂᒃᓴᒥᓗ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ.  

 

ᐅᖃᖅᑎᑦᑎᔩ, ᓇᓗᓇᐃᔭᐅᑎᑦ ᓄᓇᕗᒻᒥ ᐊᖏᕈᑎᒧᑦ ᐃᓕᓐᓂᐊᒐᒃᓴᑦ ᐊᑐᐃᓐᓇᐅᑎᑦᑎᕗᑦ 

ᐃᓱᒪᒋᔭᐅᑦᑎᐊᖅᓯᒪᔪᒥᒃ ᐊᒻᒪ ᐱᓕᕆᐊᖑᓯᒪᔪᓂᒃ ᓇᑭᙶᕐᓂᖏᓐᓂᒃ, ᐋᔩᖃᑎᒌᒍᓯᖏᓐᓂᒃ, ᐃᓗᓕᖅᑕᖏᓐᓂᒃ, 

ᐊᒻᒪ ᓴᖅᑭᓕᓲᓂᒃ ᓄᓇᕗᑦ ᐊᖏᕈᑎᒧᑦ, ᐊᒻᒪᓗ ᓇᓗᓇᐃᖅᓯᒪᔪᓂᒃ ᐊᑐᓕᖅᑎᑕᐅᔪᓂᒃ ᓄᓇᕗᑦ ᒐᕙᒪᒃᑯᓐᓂ, 

ᑲᓇᑕᒥ ᒐᕙᒪᒃᑯᓐᓂ, ᐊᒻᒪ ᓄᓇᕗᑦ ᑐᙵᕕᒃᑯᓐᓂᒃ.   

 

ᓯᑎᐱᕆ 2022−ᒥ ᐱᒋᐊᓛᖅᑐᖅ, ᐱᓕᕆᕝᕕᒋᔭᒃᑲ ᐃᓕᓐᓂᐊᖅᑎᑦᑎᓚᐅᖅᐳᑦ ᓄᓇᕗᒻᒥ ᐊᖏᕈᑎᒧᑦ 

ᐃᓕᓐᓂᐊᒐᒃᓴᒥᒃ ᖃᕆᓴᐅᔭᒃᑯᑦ ᐊᒻᒪ ᐅᐸᒍᑎᓗᑎᒃ ᐃᖃᓗᖕᓂ ᐊᒻᒪ ᑲᖏᖅᖠᓂᕐᒥ. ᒫᓐᓇᒧᑦ ᑎᑭᖦᖢᒍ, 77-ᓂᒃ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᖃᖅᓯᒪᓕᖅᑐᖅ. ᑕᖅᑭᓂᒃ ᐊᒡᒋᖅᑐᓂᒃ, ᑐᕌᒐᖃᖅᐳᒍᑦ 

ᐃᓕᓐᓂᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᒃᑲᓐᓃᑦ ᐅᓄᕐᓂᖅᓴᓄᑦ ᐃᓄᒃᑎᑐᑦ ᐊᒻᒪ ᐅᐃᕖᑐᑦ, ᑎᓕᐅᖅᐸᒃᑲᓗ 

ᐃᖅᑲᓇᐃᔭᖅᑎᑦ ᐊᑎᓕᐅᖃᑦᑕᖁᓪᓗᒋᑦ.  

 

ᐅᖃᖅᑎ, ᐅᑭᐅᖑᔪᖅ ᖁᕕᐊᓲᑎᖃᖅᐳᒍᑦ 30ᓂᒃ ᐅᑭᐅᖃᓕᕐᓂᖓᓂᒃ ᓄᓇᕗᑦ ᐊᖏᖃᑎᒌᒍᑕᐅᔪᓂᒃ. 

ᐃᖃᐅᒪᓗᒋᑦ ᖃᓄᐃᓕᐅᖅᐸᓚᐅᕈᓯᕗᑦ ᐃᓕᑦᑎᕙᓪᓕᐊᓂᕗᓪᓗ ᐃᓐᓇᖁᑎᑦᑎᓐᓂᒃ ᓯᕗᓪᓕᕕᓂᑦᑎᓐᓂᓪᓗ 

ᓴᙱᒃᑎᑉᐹᓪᓕᕈᑕᐅᓂᐊᖅᑐᖅ ᐋᕿᒃᐸᓪᓕᐊᔭᑦᑎᓐᓂᒃ ᓯᔪᓂᒃᓴᑦᑎᓐᓂᒡᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ, ᒥᔅ ᖁᐊᓴ.  

 

ᐊᖓᔪᖅᑳᑉ ᐅᖃᐅᓯᖓ 247 - 6(2): 2023-ᒥ ᐊᓂᒍᐃᔪᑦ ᖁᕕᐊᓲᑎᖃᖅᑐᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᐃᓕᓴᕆᔪᒪᓪᓗᒋᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᓂᒃ ᐃᓚᐅᓚᐅᖅᑐᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ.   

 

2023−ᒥ ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ ᐱᒋᐊᓚᐅᖅᐳᑦ ᐃᖃᓗᒃᑑᑦᑎᐊᒥ ᖁᕕᐊᓲᑎᖃᖅᖢᑎᒃ ᒫᔾᔨ 24, 

2023−ᒥ, ᐃᓕᑕᕆᔭᐅᖁᓪᓗᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᓂᒍᐃᔪᑦ ᓯᕗᓪᓕᖅᐹᒥᒃ ᐃᓕᓐᓂᐊᖅᑕᒥᓂᒃ 

ᐃᓄᓕᕆᔨᙳᕆᐅᖅᓴᔪᑦ.   

 

ᐊᐃᐳᕈᓪ 27, 2023−ᒥ, ᓄᓇᑦᑕ ᓯᓚᑦᑐᖅᓴᕐᕕᖕᒥ ᐊᓂᒍᐃᔪᓂᒃ ᖁᕕᐊᓲᑎᖃᖅᑎᑦᑎᓚᐅᖅᐳᑦ ᐃᓕᓐᓂᐊᖅᑎᓄᑦ 

ᐊᔾᔨᒌᙱᑦᑐᓂᒃ ᓇᓗᓇᐃᒃᑯᑕᖅᑖᕐᓂᕐᒧᑦ ᐃᓕᓐᓂᐊᕌᓂᒍᓯᐊᕐᒥᒡᓗ, ᐊᔾᔨᒌᙱᑦᑐᓂᒃ ᐅᑯᓇᙵᑦ ᐃᓐᓇᐃᑦ 

ᐃᓕᓐᓂᐊᖅᑐᑦ ᐊᕙᑎᓕᕆᓂᕐᒧᑦ ᐱᓕᕆᔾᔪᑎᓂᒃ ᐃᓕᓐᓂᐊᖅᑐᑦ.   

 

ᒪᐃ 6, 2023−ᒥ, ᐃᓕᓐᓂᐊᖅᑕᒥᓂᒃ ᐊᓂᒍᐃᔪᑦ ᖁᕕᐊᓲᑎᖃᓚᐅᖅᐳᑦ ᑰᒑᕐᔪᖕᒥ ᐃᓕᓴᕆᔪᒪᓪᓗᒋᑦ 

ᐃᓕᓐᓂᐊᖅᑎᑦ ᐊᓂᒍᐃᓚᐅᖅᑐᑦ ᓄᓇᕗᒻᒥ ᐃᓕᓴᐃᔨᒃᓴᓄᑦ 2020-ᒥ ᐃᓕᓐᓂᐊᓚᐅᖅᑐᑦ. ᐊᓂᒍᐃᔪᓂᒃ 

ᖁᕕᐊᓲᑎᖃᕐᓂᐊᖅᑐᑦ ᑭᖑᕙᕆᐊᑕᐅᓚᐅᕐᒪᑕ ᑭᓱᓕᒫᑦ ᒪᑐᔭᐅᓯᒪᓂᖏᓐᓄᑦ ᐋᓐᓂᐊᖅᑐᓕᕆᔨᓂᓪᓗ 

ᒪᓕᒃᑕᐅᔭᕆᐊᓕᖕᓄᑦ. ᑖᒃᑯᐊ ᐊᓂᒍᐃᓚᐅᖅᑐᑦ ᐱᓇᔪᓚᐅᕐᓂᖏᓐᓄᑦ ᖁᕕᐊᓲᑎᖃᖅᖢᑎᒃ 

ᑲᑎᙵᔪᓐᓇᖅᓯᓚᐅᖅᐳᑦ ᑲᔪᓯᑦᑎᐊᖅᖢᓂᓗ.  

 

ᒪᐃ 26-ᖑᑎᓪᓗᒍ, ᑭᕙᓪᓕᕐᒥ ᓯᓚᑦᑐᖅᓴᕐᕕᒃ ᐋᖅᑭᒃᓱᐃᓚᐅᖅᐳᑦ ᐊᓂᒍᐃᔪᓄᑦ ᖁᕕᐊᓲᑕᐅᓂᐊᖅᑐᒥᒃ, ᕿᑎᕐᒥᐅᑦ 

ᓯᓚᑦᑐᖅᓴᕐᕕᖓᑦ ᔫᓂ 2−ᖑᓕᖅᐸᑦ. ᔫᓂ 8-ᒥ ᐱᖃᑖᓂᒃ ᐊᓂᒍᐃᔪᑦ ᖁᕕᐊᓲᑎᖃᓛᖅᑐᑦ ᓄᓇᑦᑕ 

ᓯᓚᑦᑐᖅᓴᕐᕕᖕᒥ ᐊᒥᐊᒃᑯᖏᓐᓄᑦ ᐱᔭᕇᕈᓯᐊᕐᓄᑦ ᐊᒻᒪᓗ ᐃᓕᓐᓂᐊᕌᓂᒍᓯᐊᖅᑐᓄᑦ.  

 

(ᑐᓵᔨᑎᒎᓕᖅᑐᖅ) ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ ᐅᓄᖅᑐᓂᒃ ᖁᕕᐊᓲᑎᖃᖃᑦᑕᖅᓯᒪᕗᑦ ᐊᔾᔨᒌᙱᑦᑐᓂᒃ 

ᐅᓪᓗᕐᓂᒃ. ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ, ᐊᒥᓱᓂᒃ ᐱᔪᓐᓇᐅᑎᑖᕈᑕᐅᙱᑦᑐᓂᒃ ᐱᓕᕆᐊᒃᓴᖃᖅᑎᑦᑎᕙᒃᐳᑦ. 

ᐅᐱᕐᖔᖅ, 34 ᐃᓄᐃᑦ ᕿᑭᖅᑖᓗᖕᒥᐅᑦ (ᐃᖃᓗᐃᑦ ᐃᓚᐅᙱᖦᖢᓂ), 26 ᑭᕙᓪᓕᕐᒥᐅᑕᑦ ᐊᒻᒪᓗ 14 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑎᕐᒥᐅᑕᑦ ᐱᔭᕇᓚᐅᖅᑐᑦ ᐊᔾᔨᒌᙱᑦᑐᓂᒃ ᐃᓕᓐᓂᐊᒐᒃᓴᓂᒃ. ᑖᒃᑯᐊ ᐊᒥᓱᑦ ᐊᓂᒍᐃᔪᑦ ᐱᓕᕆᐊᒃᓴᐃᓪᓗ 

ᐱᐊᓂᒃᑕᐅᔪᑦ ᓄᓇᕗᒻᒥ ᐃᑲᔪᖅᑐᐃᔪᑦ ᑲᑐᔾᔨᓗᑕ ᐱᓕᕆᐊᒃᓴᖏᓐᓂᒃ ᐃᑲᔫᑎᖃᕋᓱᐊᒃᑲᓐᓂᖅᑐᑦ ᐃᓕᓐᓂᐊᕐᓂᕐᒥᒃ. 

 

ᐱᔭᕇᖅᓯᓗᓂ ᐃᓕᓐᓂᐊᖅᑕᒥᓂᒃ, ᐃᓕᓐᓂᐊᕐᓇᒧᑦ, ᐊᕐᕌᒍᒧᑦ, ᑎᓴᒪᓄᑦ ᐅᖓᑖᓄᓪᓘᓐᓃᑦ, ᑐᓂᓯᒪᑦᑎᐊᕆᐊᓕᒃ, 

ᐱᔪᒪᓂᖃᕐᓗᓂ, ᓴᐱᓕᖅᓴᕋᐃᙱᓪᓗᓂᓗ. ᐃᓕᑕᖅᓯᖃᑎᒋᔪᒪᕙᔅᓯ ᐊᓂᒍᐃᔪᓂᒃ 2023−ᒥ ᓄᓇᕘᓕᒫᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 6(2): ᐃᖃᓗᓕᕆᓂᕐᒧᑦ ᐃᓕᓐᓂᐊᕐᓂᖅ ᒥᑦᑎᒪᑕᓕᖕᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ ᐊᒻᒪ ᓄᓇᕗᒻᒥᐅᓪᓗ ᐅᓪᓗᑰᖅᐸᒃᑲ.  

 

ᐅᖃᖅᑎᑦᑎᔩ, ᐋᓯᑦ ᒥᑦᑎᒪᑕᓕᖕᒥ ᐊᑐᓚᐅᖅᑕᓐᓂᒃ ᐅᖃᕈᒪᓪᓗᖓ, ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ 

ᓇᑖᕐᓇᒐᓱᒃᑎᑦᑎᓂᕐᒥᒃ ᐃᓕᓐᓂᐊᖅᑎᑦᑎᓚᐅᕐᒪᑕ ᒪᐃ 12-ᒥ 15-ᒧᑦ. ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᒃ ᑎᐅᕆ ᐋᑲᕙᒃ ᐊᒻᒪᓗ ᕼᐋᕕ ᓄᑕᕋᖅ ᒥᑦᑎᒪᓕᖕᒥᒃ. ᐋᖅᑭᒃᓱᐃᓪᓗᑎᒃᑯᑦ 

ᐃᓕᓐᓂᐊᖅᑎᑦᑎᓚᐅᕐᒪᑎᒃ.   

 

ᐅᖃᖅᑎᑦᑎᔩ, 8−ᖑᓚᐅᖅᑐᑦ ᐃᓕᓐᓂᐊᖅᑐᑦ ᐊᒻᒪ ᐱᖓᓱᑦ ᓄᑲᑉᐱᐊᖑᓪᓗᑎᒃ. ᑕᒪᓐᓇ 

ᐃᓕᓐᓂᐊᕈᑎᑦᑎᐊᕙᐅᓚᐅᕐᒪᑦ ᓇᑖᕐᓇᖃᕐᒪᑦ ᒥᑦᑎᒪᑕᓕᒃ ᑕᒪᓐᓇᓗ ᑮᓇᐅᔭᓕᐅᕈᑎᐅᔪᓐᓇᖅᖢᓂ ᓄᓇᑦᑎᓐᓂ.  

 

ᐊᒻᒪ, ᐃᓚᓕᐅᑎᔪᒪᓪᓗᒍ ᒥᑦᑎᒪᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᐃᖃᓗᒐᓱᒃᑎᑦᑎᓚᐅᕐᒪᑕ ᒪᐃ 19-ᒥᑦ 22-ᒧᑦ, 

ᐃᖃᓗᐃᑦ ᑕᓯᖓ ᒥᑦᑎᒪᑕᓕᖕᒥ, ᐃᖃᓗᐃᑦ ᑕᓯᖓ. ᑕᓪᓕᒪᓂᒃ ᓵᓚᒃᓴᖅᑐᖃᓚᐅᖅᑐᖅ ᐃᓐᓇᕐᓂᒃ. ᓯᕗᓪᓕᖅᐹᒥᒃ: 

ᓛᓂ, ᑭᖑᓂᐊ ᐃᕚᓐ, ᐱᖓᔪᐊ ᑲᐅᔾᔭᑦ ᐊᒻᒪ ᐃᒪᓕ, ᐊᔾᔨᒌᑦᑎᐊᕐᓂᒃ ᐃᖃᓗᖕᓂᕐᒪᑕ, ᑎᓴᒪᖓᑦ ᒍᕋᐃᔅ, 

ᑕᓪᓕᒪᖓᑦ ᑲᐅᔾᔭᒃ. ᓱᕈᓯᕐᓂᒃ ᓯᕗᓪᓕᖅᐹᖅ: ᐅᓕᕕᐊ, ᑭᖑᓪᓕᐊ ᐊᓛᓇ, ᐱᖓᔪᐊ ᔭᐃᓴᓐ. ᒪᐅᔭᖅᓯᐅᕋᓗᐊᖅᖢᑕ 

ᑕᑉᐸᐅᖓ ᑲᔾᔭᐅᓴᑦᑎᐊᓚᐅᖅᐳᒍᑦ. ᒪᕐᕉᖕᓂᒃ ᐃᖃᓗᓚᐅᕋᓗᐊᖅᑐᖓ ᑭᐱᑦᑐᕈᓘᓚᐅᕐᒪᑕ ᓵᓚᒃᓴᓚᐅᙱᖦᖤᖅᐳᖅ. 

ᑭᓯᐊᓂ ᑲᔾᔭᐅᓴᑦᑎᐊᓚᐅᖅᑐᒍᑦ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 317 - 6(2): ᓇᓪᓕᐅᑎᑦᑎᐊᕆᑦ ᔫᓐ ᓴᕕᑲᑖᖅ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᑰᑦᓯᐊᖅᐸᑉᓯ. ᐅᖃᖅᑏ, ᐃᒃᐸᔅᓴᖅ ᐱᓂᐊᕐᔪᐊᓗᐊᒧᑦ ᐅᖃᐅᓯᒃᓴᓐᓂᒃ 

ᐳᐃᒍᕐᓂᕋᒪ ᑖᓐᓇ ᐃᕐᖑᑕᓐᓈᕋ ᐊᕐᕕᐊᕐᒥ ᐸᓂᓐᓈᖅ, ᔫᓐ ᓴᕕᑲᑖᖅ, ᐃᒃᐸᔅᓴᖅ ᓇᓪᓕᐅᑎᓚᐅᕐᒪᑦ. 

ᐱᓂᐊᕐᔪᐊᓗᐊᒧᑦ ᐳᐃᒍᕐᓂᕋᒪ. ᑖᓐᓇ ᐸᓂᓐᓈᒧᑦ ᐅᒡᒍᐊᕋᐅᔭᖅᐳᖓ. ᐸᓂᓐᓈᖅ ᐅᑉᓗᒥ ᐃᒃᐸᔅᓴᖅ 

ᓇᓪᓕᐅᑎᓚᐅᕋᕕᑦ, 13-ᙳᕋᕕᑦ. (ᑐᓵᔨᑎᒎᓕᖅᑐᖅ) ᓇᓪᓕᐅᑎᑦᑎᐊᕆᑦ, ᔫᓐ ᓴᕕᑲᑖᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 318 - 6(2): ᓇᓪᓕᐅᑎᑦᑎᐊᕆᑦ ᐊᓈᓈᒃ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓗᓇᐃᕈᒪᓪᓗᒍᑦᑕᐅᖅ. ᐅᓪᓗᑰᖅᑳᔅᓯ ᑭᒡᒐᑐᖅᑕᒃᑲ ᐅᖅᑯᕐᒥᐅᑕᐃᑦ. 

ᐅᓪᓗᖃᑦᑎᐊᑐᔅᓴᐅᕗᓯ.  

 

ᐊᓈᓇᒐᐃᓐᓇ ᐊᖏᔪᖅᑳᑐᐊᕆᓕᖅᑕᑯᓗᑉᐳᑦ ᐅᓪᓗᒥ ᐅᓪᓗᖃᑦᑎᐊᖁᓪᓗᒍ ᓇᖏᖅᓯᔪᖓ ᑕᑯᓐᓇᑐᔅᓴᐅᒥᒻᒪᑕ 

ᑕᑲᓇᓂ ᐃᓐᓇᒃᑯᕕᒻᒥ ᑕᒫᓂ ᐃᖃᓗᓐᓂ. ᐅᓪᓗᒥ ᓇᓪᓕᐅᓂᖅᓯᐅᑦᑎᐊᕆᑦ. ᖃᓄᐃᙱᑦᑐᑯᓘᓪᓗᑎᓪᓗ 

ᖁᕕᐊᓇᖅᑲᐅᔪᖅ ᐅᖃᖃᑎᒋᓪᓗᑎᑦ. ᐊᕐᕌᒎᖅᑖᕐᒪ ᐊᓈᓇᒐ 83-ᓂᒃ ᐅᐱᒋᑦᑎᐊᖅᑐᒍ ᓇᓪᓕᒍᓪᓗᒍᓗ. 

ᖁᕕᐊᒋᒐᒃᑭᑦ ᐊᓈᓈᖓᐃᑦ. ᐅᓪᓗᖃᑦᑎᐊᓂᐊᖅᑯᑎᑦ ᐅᓐᓄᒃ ᑕᑯᓂᐊᖅᑯᒍᒃ ᑲᑎᒪᒌᖅᓯᒪᓕᕈᒪ. ᖁᕕᐊᒋᔭᐅᖁᓪᓗᒍ 

ᑕᒪᓐᓇ 83-ᕌᓘᓕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 319 - 6(2): 2023-ᒥ ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᖁᕐᓗᖅᑑᒥ 

(ᐊᓇᕕᓗᒃ)  

ᐊᓇᕕᓗᒃ: ᖁᐊᓇᖅᑯᑎ, ᐅᖃᖅᑏ. ᖁᕐᓗᖅᑐᒥᐅᓪᓗ ᓄᓇᕗᒻᒥᐅᓪᓗ ᒪᓕᒐᓕᐅᖅᑎᐅᖃᑎᒃᑲᓗ ᐅᑉᓗᑰᑦᑎᐊᖃᑉᑲ.  

 

ᑕᒻᓇᐅᓇ ᓇᓗᓇᐃᕈᒥᓇᖅ ᒥᓃᓯᑕᐅᔪᖅ (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᐃᑲᔪᖅᑐᖅ ᒥᖅᓱᕐᓂᒃᑯᑦ ᖁᕐᓗᖅᑐᒥᐅᓂᒃ ᓄᑕᖅᑲᓂᓪᓗ ᓄᓇᒥᓗ ᐃᑲᔪᕐᒪᑕ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ ᐅᓪᓗᒥ ᐅᖃᕈᒪᒐᒪ ᖁᕐᓗᖅᑑᒥ ᐃᓕᓐᓂᐊᖅᑎᓂᒃ 

ᐅᖃᐅᓯᖃᕈᒪᒐᒪ ᐱᔭᕇᕐᓂᐅᓴᔪᓂᒃ ᖁᑦᑎᖕᓂᖅᓴᒥᒃ ᐃᓕᓴᔪᓂᒃ 2023-ᒥ. ᐅᕝᕙᐅᑯᐊ:  

 

 ᑎᐊᒧᕋᐃ ᐃᐅᓪᕼᐅ 

 ᑲᐃᓚᓐ ᐸᓂᐅᔭᖅ 

 

ᑖᒃᑯᐊ ᑕᕝᕙ ᐱᔭᕇᕈᓐᓇᙳᓱᑉᐸᓪᓚᐃᒻᒥᒻᒪᑎᒃ ᔫᓂᒥ ᖃᐅᔨᓴᖅᑕᐅᒌᖅᑲᑕ:  

 

 ᐋᒻᐳ ᐊᑦᔫᓐ 

 ᔨᓇᐅᓪ ᐊᖑᓛᓕᒃ 

 ᔮᔅᒥᓐ ᐴᓪᑦ 

 ᒧᕆᐊ ᐴᓪᑦ 

 ᓯᐅᓪᓯ ᓇᕕᐅᔭᖅ 

 ᑕᐃᕆᔅ ᐃᓱᒪᑕᖅ 

 ᕙᓚᐃᒃ ᐃᐅᓪᕼᐅ 

 ᕼᐊᐃᓕ ᐃᐅᓪᕼᐅ 

 ᕙᐃᑦ ᖁᖄᖅ 

 ᐹᓪ ᒪᒃᑖᓄᑦ 

 ᓯᐅᕆ ᒪᒃᑖᓄᑦ 

 ᑲᐃᓯ ᒨᑯᕈᔪ 

 ᐊᓖᓴ ᒥᐅᓪᑕᓐ 

 ᐃᓕᓴᐱ ᓂᐅᒪᓐ 

 ᑖᒥ ᑕᓂᐅᔭᖅ 

 ᓯᐊᕋ ᐸᐅᕗ, ᐊᒻᒪ  

 ᑲᐃᑯ ᕆᑎᓐ  



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᐱᒋᕙᒃᑲ ᑲᔪᖏᖅᓴᖃᔅᓯᓗ ᐃᓕᓐᓂᐊᑕᔅᓯᖕᓂᒃ ᐱᔭᕇᑦᑎᐊᕋᓱᑦᑎᐊᓂᐊᖅᑯᓯ ᖁᑦᑎᓂᖅᓴᒥᒃ ᐅᖓᑖᓄᑦ 

ᓄᓇᕗᒻᒥ ᐃᖅᑲᓇᐃᔭᖅᑎᖃᕆᐊᖃᕐᖓᑕ ᓯᕗᓂᑐᖃᑦᑎᓐᓄᑦ ᐃᖅᑲᓇᐃᔭᖃᑦᑕᕈᓐᓇᓂᐊᖅᑐᓂᒃ ᓄᓇᕗᒻᒥ. 

ᐅᐱᒋᔭᐅᕗᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖃᒪᓂ’ᑐᐊᑉ ᒪᓕᒐᓕᐅᖅᑎᖓᑦ, ᒥᔅᑕ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 320 - 6(2): ᒪᒃᑯᒃᑐᑦ ᐊᖑᓇᓱᒃᑎᕈᖅᑎᑕᐅᔪᓄᑦ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᖃᒪᓂ’ᑐᐊᕐᒥ, ᖃᒪᓂ’ᑐᐊᕐᒥᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐅᓐᓄᓴ ᑐᓴᖅᓴᐅᒋᐊᖅᑎᑦᑎᒍᒪᒐᒪ ᐊᐅᓚᑦᑎᐊᖅᑐᒥᓂᐅᔪᒥᒃ ᖃᒪᓂ’ᑐᐊᕐᒥ ᑲᒪᒋᔭᒥᓂᐅᔪᒥᒃ. ᑖᒃᑯᐊ ᒪᒃᑯᒃᑐᐃᑦ 

ᐊᖑᓇᓱᑦᑎᓂᒃ, ᐊᖑᓇᓱᒃᑎᑕᐅᖃᑦᑕᖅᑐᑦ ᑕᖅᑭᓂᒃ ᑎᓴᒪᓂᒃ ᐃᖏᕐᕋᓚᐅᖅᑐᖅ ᐊᒃᑎᒃ−ᑲᓇᒃᓯᐊᓐ−ᒃᑯᓐᓄᑦ 

ᐊᐅᓚᑕᐅᓪᓗᓂ ᕕᓐᓯᓐ ᓚᕉᒧᑦ, ᐊᑏᑦ ᐅᖃᑲᒻᒪᑯᒃᑯ ᒪᒥᐊᓇᖅ, ᐋᒃᑎᒃ−ᑲᓇᒃᓯᐊᓐ−ᒃᑯᓐᓂᒥᐅᑕᖅ, 

ᑲᑐᔾᔨᖃᑎᖃᖅᑐᑎᒃ ᖃᒪᓂ’ᑐᐊᕐᒥ ᐆᒪᔪᕐᓂᐊᖅᑎᒃᑯᖏᓐᓂᒃ ᐃᓕᓐᓂᐊᖅᑎᑦᑎᓚᐅᕐᖓᑕ. 

 

ᑖᒃᑯᐊ ᐃᓕᓐᓂᐊᖅᑏᑦ ᐱᔭᑎᒃᑳᓛᖅ, ᔮᓐ ᐃᑎᕈᒧᒃ ᐊᒻᒪᓗ ᐃᓘᓴ ᐃᓄᔾᔪᐊᖅ. ᑖᓐᓇ ᐃᓐᓇᕆᔭᐅᓚᐅᖅᑐᖅ. ᑖᒃᑯᐊ 

ᐊᐅᓪᓚᐅᔾᔨᖃᑦᑕᖅᑐᑎᒃ ᐊᖑᓇᓱᒋᐅᖅᓴᑎᑦᑎᖃᑦᑕᖅᐸᓚᐅᖅᑐᐃᑦ. ᑖᓐᓇ ᐃᖏᕐᕋᑎᐊᖅᑐᒥᓂᐊᓘᒻᒪᑦ ᑐᓴᓚᐅᕋᒪ 

ᐊᒻᒪᓗ 9−ᖑᓪᓗᑎᒃ ᐱᔭᕇᖅᓯᒪᔪᑦ ᑕᕝᕙᙵᑦ. ᑖᒃᑯᐊ ᐱᔭᕇᖅᑐᒥᓃᑦ: 

 

 ᕗᓈᓐᑐ ᒪᑲᐃᔭᒃ 

 ᑯᕆᔅᑕ ᓗᕉ 

 ᑖᓯ ᐊᒪᕈᖅ 

 ᑲᓚᓐ ᑐᓗᖅᑐᖅ 

 ᕗᕋᐃᔭᓐ ᑖᐸᑕᐃ 

 ᓅᓚ ᐊᖑᑎᙳᐊᖅ 

 ᐃᕚᓐᑐ ᐃᖅᑳᖅ 

 ᕆᑭ ᐳᑐᒥᕋᖅᑐᖅ 

 ᕆᑭ ᑯᓗᒃ, ᕆᑭ ᑯᓘᓚᖃᑦᑕᕋᑦᑎᒍᑦ ᐃᓪᓗᐊᕐᔪᕋᓛᕋ 

 ᔮᓇᑕᓐ ᒪᒃᑖᓄᓪᑦᓗ 

 

ᒫᓐᓇᓗ ᐅᓪᓗᑐᐃᓐᓇᕐᒥ ᔫᓂ 2−ᖑᓕᖅᑲᑦ ᐱᔭᕇᕐᓂᖃᓛᕐᖓᑕ. ᑏᓛᓐ ᐃᒡᓘᑉ ᑐᔪᕐᒥᕕᖓᓂᒃ 6-ᒨᖅᑲᑦ 

ᐅᓐᓄᓴᒃᑯᑦ. ᒪᒥᐊᓇᐅᒐᓗᐊᖅ ᑕᐃᑲᓃᒍᓐᓇᔾᔮᓛᙱᓐᓇᒪ ᑭᓯᐊᓂ ᐅᐱᒋᕙᔅᓯ ᐊᒻᒪ ᒪᓕᒐᓕᐅᖅᑎᐅᖃᑎᒃᑲᓗ 

ᐅᐱᒍᓱᖃᑎᒋᓚᒃᑲ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓇᑦᓯᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 321 - 6(2): ᓂᕈᐊᖅᑕᐅᕝᕕᓐᓂ ᐊᓂᒍᐃᔪᑦ ᐃᓕᓐᓂᐊᖅᑐᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᓇᓪᓕᐅᑎᑦᑎᐊᖁᕙᕋ ᑐᕆᓂᑎ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᒪᐃ 6, 2023-ᖑᑎᓪᓗᒍ ᑕᓪᓕᒪᑦ ᑰᒑᕐᔪᒻᒥᐅᑦ ᐃᓕᓴᐃᔨᕈᕆᐅᖅᓴᓂᕐᒥᓂᒃ 

ᐱᔭᕇᓚᐅᕐᖓᑕ. ᑖᒃᑯᐊᓗ ᐅᐱᒋᓪᓚᕆᒍᒪᒐᒃᑭᑦ  

 

 ᒍᐊᓐᑐᓕᓐ ᐊᖑᑎᙳᕐᓂᖅ 

 ᑭᐅᓪᓯ ᐊᑉᓴᒃᑕᐅᓐ 

 ᓕᐅᕆ ᓇᐅᓄᙱᖓᖅ 

 ᕕᐊᓐᑎ ᓂᖓᖅ, ᐊᒻᒪ 

 ᐊᒫᓐᑕ ᖃᕐᓕᒃ 

 

ᑖᒃᑯᐊ ᐱᔭᕇᓚᐅᕐᖓᑕ ᐱᖓᓱᓂᒃ ᐊᕐᕌᒍᓂᒃ ᐃᓕᓐᓂᐊᖅᑕᖏᓐᓂᒃ. ᑖᒃᑯᐊ ᐃᓕᖅᑲᐃᖃᑕᐅᓂᐊᖅᑐᐊᓗᐃᑦ 

ᓄᓇᕗᒻᒥ ᐃᑲᔪᖃᑕᐅᓗᑎᒃ. ᐊᒻᒪᓗᑦᑕᐅᖅ, ᐅᖃᖅᑏ, ᒪᐃ 13−ᖑᑎᓪᓗᒍ, 2023-ᒥ, ᑰᒑᕐᔪᒃ ᐃᓕᓐᓂᐊᕐᕕᖓᓂ 9 

ᐱᔭᕇᓚᐅᕐᒥᔪᐃᑦ ᖁᕝᕙᓯᓐᓂᓕᒻᒥᒃ 12, ᐸᐃᑉᐹᖅᑖᖅᑎᑕᐅᓪᓗᑎᓪᓗ. ᑖᒃᑯᐊ ᑕᐃᒍᒪᒐᒃᑭᑦ: 

 

 ᔭᐃᑯ ᑯᑦᑐᒃ 

 ᕚᕕ ᖃᔭᖅᕼᐋᖅ 

 ᑕᒪᐅᕋ ᐊᖑᑎᙳᕐᓂᖅ 

 ᔭᐃᓴᓐ ᓂᑉᑕᔪᖅ 

 ᑯᐊᕆ ᖃᕝᕕᒃ 

 ᑖᓄᓪ ᐅᖅᓱᑭᑦᑐᖅ 

 ᑳᓕ ᐃᓄᒃᓴᖅ 

 ᑰᑎ ᓈᓗᙱᐊᖅ, ᐊᒻᒪᓗ  

 ᕕᐊᔅᓕ ᐊᕐᓇᓗᒋᐊᖅ−ᓈᙳᖅ 

 

ᐅᖃᖅᑏ, ᑕᕝᕙᓂ ᐅᓪᓗᖓᓂᒃ ᑕᓗᕐᔪᐊᖅ ᐃᓕᓴᕕᖓᓂ ᑎᓴᒪᑦᑕᐅᖅ ᐱᔭᕇᔪᒻᒥᒻᒪᑕ ᖁᑦᑎᓂᖅᐹᖅ 12-ᒥ, 

ᐸᐃᑉᐹᖅᑖᕐᓂᐊᓕᖅᑐᑎᑦ ᐅᓪᓗᒥ. ᐊᒻᒪ ᑖᒃᑯᐊ ᐃᓕᓴᕆᒍᒪᒐᒃᑭᑦ: 

 

 ᑎᐊᕕ ᒪᓖᓇᖅ 

 ᓘᒃ ᓄᓕᐊᔪᒃ ᓄᑲᖅᑎᖅ 

 ᒍᕆᐊᓐ ᑕᖅᑐᖅ, ᐊᒻᒪᓗ 

 ᓘᓯᐊᓐ ᐲᑦᑕᓘ 

 

ᐊᒻᒪ ᑖᒃᑯᐊ ᐅᖃᕋᑖᖅᑕᓕᒫᒃᑲ ᐊᑎᖏᑦ ᒪᓕᒐᓕᐅᖅᑎᒋᔭᐅᓪᓗᓂ ᐅᐱᒋᔭᐃᓐᓈᓗᒋᕙᔅᓯ. ᐊᒻᒪ ᐅᖃᖅᑏ, ᑖᒃᑯᐊ 

ᓄᓇᕗᒻᒥ ᐃᓕᐅᖅᑲᐃᖃᑕᐅᑦᑎᐊᖃᑦᑕᕐᓂᐊᓕᕐᒥᔪᐃᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 322 - 6(2): ᑯᐊᐸᕗᑦ ᓴᓪᓕᕐᒥ ᒪᑐᐃᒃᑲᓐᓂᖅᑐᐊᓐᓅᓂᖓᓄᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓴᓪᓕᕐᒥ ᖁᕕᐊᓱᖃᑎᒋᔪᒪᓪᓗᒋᑦ ᖁᕕᐊᒋᔭᐅᑦᑎᐊᓚᐅᕐᒪᑦ 

ᑕᐃᓐᓇ ᐅᑭᐊᒃᓵᖅ, ᐅᑭᐊᒃᓵᖑᓚᐅᖅᑐᖅ ᑯᐊᐸᖓᑦ ᐃᑯᐊᓪᓚᑲᓴᓚᐅᖅᓯᒪᑎᓪᓗᒍ ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐅᑦᑯᐃᒃᑲᓐᓂᓚᐅᕐᓂᖓᓂᒃ ᐊᒻᒪ ᖁᕕᐊᒋᔭᐅᑦᑎᐊᖅᖢᓂ ᓂᐅᕕᕐᕕᑐᐊᖃᕈᓐᓃᕐᓂᖓᓄᑦ. ᓂᐅᕕᐊᒃᓴᐃᑦ 

ᐊᑭᑦᑐᖅᐸᓪᓕᐊᖏᓐᓇᑐᐃᓐᓇᓕᓚᐅᕐᒪᑕ ᐱᓇᓱᐊᕈᓯᑕᒫᖑᖅᑰᔨᔪᖅ ᖁᒻᒧᒃᐸᓪᓕᐊᓪᓗᑎᒃ ᑕᐃᑲᓂᒃ ᓂᐅᕕᕐᕕᖕᒥ. 

ᑖᓐᓇ ᑲᑦᑐᖅᑎᑦᑎᕚᓪᓕᕐᓂᐊᓕᖅᐳᖅ ᓂᐅᕕᐊᒃᓴᓂᒃ. ᖁᕕᐊᓱᖃᑎᒋᔪᒪᓪᓗᒋᑦ ᓴᓪᓕᕐᒥᐅᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓᑦ, ᒥᔅᑕ ᓚᐃᑦᓯᑑᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 323 - 6(2): ᐊᑐᕈᓐᓃᖁᔨᓂᖅ ᖃᐅᒻᒪᒃᐸᓪᓕᐊᔪᒧᑦ ᓯᕿᙳᔭᖅ 

ᓅᑕᖅᑕᐅᖃᑦᑕᕐᓂᐊ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓈᒻᒪᓕᕐᒥᒻᒪᑦ ᓄᓇᕗᒻᒧᑦ ᐃᓚᓕᐅᑎᕙᓪᓕᐊᓂᐊᓕᕐᒥᔪᐃᑦ. 

ᓯᕿᙳᔭᖅ ᐊᓯᔾᔨᖃᑦᑕᖅᑖᓘᑎᓪᓗᒍ ᑖᓐᓇ ᐊᑐᕆᐊᖃᓛᓕᕐᒥᒐᑦᑎᒍᑦ ᐊᐃᑉᐱᐅᓚᐅᖅᑐᒥ ᐃᖃᓗᐃᑦ 

ᓄᓇᓕᐸᐅᔭᒃᑯᖏᑕ ᑲᑎᒪᔨᖏᑦ ᐊᑕᖏᖅᑐᑎᒃ ᓂᕈᐊᓚᐅᕐᖓᑕ ᒪᓕᒐᓕᐅᕐᕕᒻᒧᑦ ᑐᔅᓯᕋᕈᒪᓪᓗᑎᒃ 

ᐊᓯᔾᔨᖃᑦᑕᖁᔨᒍᓐᓃᖁᔨᓪᓗᑎᑦᑕᐅᖅ ᓯᕿᙳᔭᕐᒥᒃ. ᑖᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯᑦ ᖃᑦᑎᐊᑎᒻᒪᕆᑦᑐᒍᑭᐊᖅ 

ᑲᑎᒪᕐᔪᐊᕐᕕᒻᒥ ᐊᒻᒪᓗ ᓄᓇᓕᐸᐅᔭᒃᑯᑦ ᐃᖃᓗᓐᓂ ᑲᑎᒪᔨᖏᑦ 2022, 2000−ᒥ ᐊᕐᕌᒍᓕᒻᒧᑦ 

ᐊᙳᑎᑦᑎᒐᓱᐊᓕᕐᖓᑕ. 

 

ᑲᑎᒪᔨ ᓯᒥᑦ ᖁᔭᓐᓇᒦᕈᒪᔭᕋ ᐱᒋᐊᖅᑎᑦᑎᓚᐅᕐᖓᑦ ᐊᒻᒪ ᑲᑎᒪᔨ ᑎᓕ ᐊᐃᑉᐲᓚᐅᕐᖓᑦ ᐱᖁᔨᕗᖔᕈᒻᒥᒃ. ᑖᒃᑯᐊ 

ᖁᔭᓕᒍᒪᕙᒃᑲ ᐊᒻᒪᓗ ᑲᑎᒪᔨᐅᖃᑎᓕᒫᖏᑦ ᐃᓄᐃᑦ ᓯᑎᒃᑯᖏᓐᓂᒃ ᑲᑎᒪᔨᖏᓐᓂᒃ ᐊᖏᖅᑐᐃᓐᓇᐅᓚᐅᕐᖓᑕ. 

 

ᑭᖑᓪᓕᖅᐹᒥᒃ ᑖᓐᓇ ᓴᖅᑭᕋᒃᑯ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᑕ ᒐᕙᒪᒃᑯᑦ ᑖᔅᓱᒥᖓ ᐃᓱᒪᖃᖅᓯᓂᕋᔪᙱᒻᒪᑕ 

ᐊᓯᔾᔩᓂᐊᕆᐊᔅᓴᖅ, ᐊᓯᔾᔩᒋᐊᖃᕐᓂᐅᕙᑦᑐᓂᒃ ᐊᕐᕌᒍᑕᒫᑦ ᒪᕐᕈᐊᖅᑎᖅᑐᑎᒃ. 

 

ᑕᐃᔅᓱᒪᓂᓗ ᑲᓇᑕᒥ ᐊᕕᑦᑐᖅᓯᒪᓂᖏᑦ ᐊᕕᑦᑐᖅᓯᒪᓂᕋᓛᖏᓪᓗ ᖃᐅᔨᓚᐅᖅᑕᕗᑦ ᓄᖅᑲᑎᑦᑎᓂᐊᓕᕐᖓᑕᓕ 

ᑖᒃᑯᓂᖓ ᓯᕿᙳᔭᐅᑉ ᐊᓯᔾᔨᖅᑕᐅᖃᑦᑕᕐᓂᖏᓐᓂᒃ ᐃᓱᒪᒋᔭᖃᕋᒪᓕ ᓄᓇᕗᑦ ᕿᒪᒃᑕᐅᒋᐊᖃᖅᑐᒋᓇᒍ 

ᐊᙳᑎᒐᓱᐊᖁᔭᕋ ᐱᕙᓪᓕᐊᓂᐅᔪᓂᒃ ᑲᓇᑕᒥ. ᐅᖃᖃᑦᑕᖅᓯᒪᒻᒥᒐᒪᑦᑕᐅᖅ ᐃᓕᓴᕆᓯᒪᒐᒃᑯ ᑖᓐᓇ 

ᖃᐅᔨᒋᐊᕐᕕᐅᑦᑎᐊᓚᐅᕐᓗᓂ ᑭᓯᐊᓂ ᖃᓄᖅ ᐃᓱᒪᖃᕐᕕᐅᒻᒪᖔᖅ ᐱᓕᕆᐊᖑᔪᓐᓇᕐᖓᑦ. ᑕᐃᒫᓪᓕ ᑕᕝᕙ 

ᓄᓇᕗᑦ ᒐᕙᒪᖓ ᑖᔅᓱᒥᖓ ᐱᒋᐊᖁᓕᖅᑲᕋ. 

 

ᐅᖃᖅᑏ, ᑖᓐᓇ ᐃᑲᔪᖅᓰᖏᓐᓇᕐᓂᐊᕋᒃᑯ ᓄᖅᑲᖅᑎᑕᐅᒐᓱᓐᓂᖓᑦ ᓯᕿᙳᔭᐅᑉ ᐊᓯᔾᔨᕆᐊᖃᖅᑎᑕᐅᖃᑦᑕᕐᓂᖓ 

ᐊᕐᕌᒍᒥ. ᓄᑖᒧᑦ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐊᐱᖅᓱᕈᑎᒋᖃᑦᑕᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᓯᓂᖅ−ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 324 - 6(2): ᐃᓕᓐᓂᐊᖅᑐᑦ ᐊᓂᒍᐃᓂᐊᖅᑐᑦ ᑲᖏᖅᖠᓂᒻᒥ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ ᓄᓇᕗᒻᒥᐅᑦ. ᐅᖃᖅᑎᑦᓯᔩ, ᑲᖏᖅᖠᓂᕐᒥ 

ᐃᓕᓐᓂᐊᕐᕕᒡᔪᐊᖓ ᒫᓂ ᐅᓗᔪᖕᒧᑦ ᑕᐃᒎᓯᖃᖅᑐᖅ ᐃᓕᓐᓂᐊᕐᕕᖓᐃᓛᑦ ᐃᓱᓕᕝᕕᖃᕐᒥᖕᒪᑦ ᖁᑦᑎᖕᓂᖅᐹᖅ 

12-ᒧᑦ. ᑕᒡᕙᓂ ᐅᑭᐅᖅ ᐃᓕᓐᓂᐊᖏᓐᓇᓚᐅᖅᑐᑦ 18-ᖑᖕᒪᑕ ᐃᓕᓐᓂᐊᕌᓂᖕᓂᐊᖅᑐᑦ ᖁᑦᑎᓐᓂᓕᒃ 12-ᒥᒃ 

ᐃᓱᓕᑦᑎᓗᑎᒃ. ᑕᐅᕗᖓ ᐃᓕᓐᓂᐊᒃᑲᓐᓂᕐᓂᐊᕈᑎᒃ ᓯᓚᑦᑐᖅᓴᕐᕕᒃᑯᓪᓗ ᐊᓯᖏᑦᑎᒍᑦ 

ᐃᓕᓐᓂᐊᒃᑲᓐᓂᕐᓂᐅᔭᖅᖢᑎᒃ.  

 

ᐅᐱᓐᓇᖅᑐᐊᓘᖕᒪᑕ ᐅᑯᐊᖑᖦᖤᖅᐳᑦ ᑕᐃᓂᐊᖅᐸᒃᑲ, ᑕᒻᒪᖅᑕᐃᓕᓇᓱᖕᓂᐊᖅᑕᕋᓗᐊᒃᑲ ᐊᑎᖏᑦ ᐅᖃᖅᑎᑦᓯᔩ: 

 

 ᑖᓐᔭ ᐊᒪᕐᓚᒃ    

 ᓯᓂᐅᓪ ᐊᔭᕈᐊᖅ 

 ᑲᐃᔪᓪ ᕗᕆᐊᑦᓚᓐ 

 ᕙᐃᓕ ᒍᕇᓐ 

 ᓛᓂ ᐃᓄᒃᓱᒃ 

 ᑐᕋᐃᓯ ᐃᑎᓐᓄᐊᖅ 

 ᕼᐊᐃᓕ ᔫᓐᔅ 

 ᔫᕕ ᑲᓪᓚᒃ 

 ᔨᐊᓯᑲ ᑲᓇᔪᖅ 

 ᐋᓕᓴᓐ ᒪᑲᐃ 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐊᐃᑕ ᒨᕐᓱ 

 ᓕᓕᐋᓐ ᓄᑕᕋᑭᑦᑐᖅ 

 ᔫᓯ ᐸᓂᑲᒃ 

 ᓯᐅᕋ ᐸᐅᓗᓯ 

 ᑕᓃᓴ ᓴᒻᒧᖅᑐᖅ 

 ᕋᐃᒐᓐ ᑕᑦᑐᐃᓂᖅ 

 ᔫᓕᐊ ᐅᓴᒃ, ᐊᒻᒪ 

 ᐃᐊᓚ ᔭᐅᐋᑦᔅᑭ 

 

ᑖᒃᑯᐊ ᑕᒡᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᖅ ᒪᓕᒐᓕᐅᖅᑎᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 325 - 6(2): ᐊᓂᒍᐃᔪᒧᑦ ᐃᓕᓐᓂᐊᖅᑕᒥᓂᒃ ᓂᕈᐊᖅᑕᐅᕝᕕᓐᓂ (ᐊᕿᐊᕈᖅ, 

ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑏᔩ. ᐅᖃᖅᑎᑦᑏᔩ, ᑕᑉᐹᓂ ᐊᐅᓱᐃᑦᑐᕐᒥ ᕿᑎᖅᑰᕐᒥᒃ 

ᖁᕕᐊᓲᑎᖃᓛᓕᕐᒥᒻᒪᑕ ᑖᔅᓱᒥᖓ ᐃᓕᓐᓂᐊᕐᕕᒻᒥ ᐊᓂᒍᐃᓂᐊᖅᑐᐊᓐᓄᒻᒥᒃ. ᑖᓐᓇ ᔭᐃᒥᓯ ᖃᐅᓐᓇᖅ 

ᐅᐱᒋᕐᔪᐊᕋᒃᑯ ᑖᔅᓱᒥᖓ ᐱᔭᕇᖅᓯᓂᐊᖅᑐᐊᓐᓅᓕᕐᒥᒻᒪᑦ ᖁᑦᑎᓂᖅᐹᒥᒃ 12-ᒥᒃ. ᐃᓕᓐᓂᐊᕈᑎᒃᓴᒃᑲᓐᓂᕐᓂᑦ 

ᑲᔪᖏᖁᓪᓗᒍ. 

 

ᑖᓐᓇ ᐊᒃᓱᐊᓗᒃ ᐱᓕᕆᕈᓘᔭᖃᑦᑕᖅᓯᒪᓪᓗᓂᐅᒻᒪᓪᓗ ᐊᒻᒪᓗ ᐅᐱᒋᑦᑎᐊᖅᓱᒍ. ᑖᓐᓇ ᐃᑦᑐᖓᑦ ᐊᖅᓵᕐᔪᖅ 

ᓂᖏᐅᖅ, ᓯᓚᑐᔪᕐᔪᐊᕌᓘᒻᒪᑦ, −ᓚᐅᕐᒪᑦ. ᑕᐃᒪᓐᓇᑦᑎᐊᖅᑕᐅᖅ ᐃᓚᖏᓐᓂᒃ ᐃᑲᔪᖅᑐᐃᖃᑦᑕᕐᒪᒡᒎᖅ ᑕᒪᒃᑯᓂᖓ 

ᖃᐅᔨᒪᔭᐅᒍᓐᓃᕋᐃᒻᒪᑦ ᖃᓄᐃᓕᐅᕆᐊᖃᓕᕋᐃᒻᒪᑦ, ᕿᒥᕐᕈᐊᓚᐅᖅᓱᓂᐅᒃ ᐋᖅᑭᖃᑦᑕᖅᓱᓂᒋᑦ 

ᑕᐃᒪᓐᓇᐃᓕᐅᖅᑐᑯᓘᖃᑦᑕᕐᒪᑦ.  

 

ᐊᑏ, ᐃᓕᓐᓂᐊᒃᑲᓐᓂᕆᑦ ᑕᒪᒃᑯᓂᖓ ᖁᕝᕙᓯᑦᑐᓄᑦ ᐱᓕᕆᔪᓐᓇᖅᓯᒃᑲᓐᓂᕐᓂᐊᕋᕕᑦ ᑕᐃᑲᓂ ᐅᒥᖕᒪᒃ 

ᐃᓕᓐᓂᐊᕐᕕᒻᒥ ᐱᔭᕇᖅᓯᔪᐊᓐᓅᓕᕐᒪᑦ ᐅᐱᒋᓪᓗᒍ. ᐊᒻᒪᓗ ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ ᐃᓚᖏᑦ. 

ᑐᐹᖅᓴᐃᔨᒋᓚᐅᖅᑕᖏᑦ ᖁᔭᓐᓇᒦᕐᔪᐊᕌᓗᒃ ᑐᐹᖅᓴᖅᑕᐅᖃᑦᑕᖅᑐᐃᑦ ᕿᑐᕐᖓᑯᓗᑉᐳᑦ ᑕᐃᒪᓐᓇ 

ᐱᔭᕇᖅᑎᑕᐅᓇᓱᒃᓱᑎᒃ ᐊᓂᒍᐃᔭᕋᐃᒻᒪᑕ ᐊᖓᔪᖅᑳᖑᓪᓗᓂ ᐊᓕᐊᓇᐃᕌᓗᒃ ᐊᓂᒍᖅᑎᑦᑎᖃᑦᑕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 326 - 6(2): ᓇᓪᓕᐊᑎᑦᑎᐊᕐᓕ ᐃᕐᖑᑕᑯᓗᒐ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᓪᓕᓐᓂᐅᖅᓯᐅᑦᑎᐊᖁᔨᓗᐊᒧᑦ ᓂᑯᕕᑉᐳᖓ. 

ᑎᓴᒪᒋᔭᐅᔪᖅ ᐃᕐᖑᑕᕆᔭᓐᓂᒃ ᐅᐱᒋᑦᑎᐊᕋᒃᑯ ᒫᓐᓇ ᐊᔪᕈᓐᓃᖅᐸᓪᓕᐊᓂᖓᓄᑦ ᒪᓕᒃᖢᓂᐅᒃ ᐊᖏᔪᖅᑳᒥᓂᒃ 

ᐃᑲᔪᖃᑦᑕᕐᒪᑦ ᖃᓄᑐᐃᓐᓇᑦᑎᐊᖅ. ᑖᓐᓇ ᓇᓪᓕᐅᑎᑦᑎᐊᓯᒪᖁᕙᕋ ᑰᕆ ᐊᕐᓇᓕᐊᖅ ᖁᐊᓴ, ᐅᓪᓗᒥ 16−ᖑᕐᒪᑦ 

ᐅᐱᒋᓪᓗᒍᓗ ᓇᒡᓕᒋᓪᓗᒍᓗ, ᕼᐋᐱ ᐴᔅᑕᐃᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 327 - 6(2): ᐃᓕᓐᓂᐊᕐᕕᖕᒥ ᐊᓂᒍᐃᓂᐊᖅᑐᑦ ᑭᙵᕐᓂ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᑭᒻᒥᕈᒻᒥᐅᑦ ᑭᓐᖓᕐᒥᐅᓪᓗ. ᐅᖃᖅᑏ, 

ᐅᓪᓗᒥ ᓂᑯᕕᖁᑎᖃᖅᑐᖓ ᕿᑭᖅᑖᓘᑉ ᓂᒋᐊᓂ ᑖᒃᑯᐊ ᑭᓐᖓᕐᓂ ᖁᕝᕙᓯᓐᓂᓖᑦ 12−ᒥ ᐃᓕᓐᓂᐊᕐᓂᕐᒥ 

ᐃᓱᓕᑦᑎᓂᐊᕐᒪᑦ ᑕᒫᓂ ᓈᑦᑎᐅᖑᔭᓛᕐᓂᐊᖑᑎᓪᓗᒍ ᓯᕙᑖᕐᕕᐅᓂᕋᖅᑕᐅᕙᒻᒥᔪᖅᑕᐅᖅ ᐊᓯᑦᑎᓐᓄᑦ. 

 

ᖁᕕᐊᓲᑎᒋᔭᐅᓛᕐᒪᑕ ᑖᒃᑯᐊ ᐊᑎᖏᑦᑕᐅᖅ ᑕᐃᓗᒋᑦ, ᑕᐃᓂᐊᖅᐸᒃᑲ. ᑖᓐᓇ:  

 

 ᒪᓄᒥ ᑲᓪᓚᒃ ᐋᓯᕙᒃ 

 ᓕᓕ ᐊᓲᓇ 

 ᒪᓄᒥ ᑲᓪᓚᒃ ᐊᓲᓇ 

 ᓄᑕᕋᒃ ᐃᑯ 

 ᔮᓐ ᕼᐊᐃᐅᑦ 

 ᑕᕐᕋᓕᒃ ᔮ 

 ᒨ ᑭᐊᓕ 

 ᓖᑎᐊ ᓂᖏᐅᑦᓯᐊᖅ 

 ᓚᐃᑕ ᐹ 

 ᑕᐃᕕᑦ ᐳᓪᓚᑦ 

 ᑖᓂᐅᓪ ᕿᐊᑦᓱᒃ 

 ᐋᓐᑎ ᓵᒋᐊᖅᑐᖅ 

 ᖃᑦᓱᐊ ᓴᐃᓚ 

 ᓂᐊᓕ ᓵ, ᐊᒻᒪᓗ  

 ᓇᐸᑦᓯ ᑕᑉᐸᐅᖓᐃ 

 

ᑖᒃᑯᐊ ᐃᓕᓐᓂᐊᕐᓂᕐᒥᓂᒃ ᐅᐱᒋᔭᐅᓂᖃᓛᕐᒪᑕ ᐊᒻᒪᓗ ᓇᓗᓇᓐᖏᑦᓯᐊᖅᑐᓂ ᓄᓇᖅᑲᑎᖏᓐᓄᑦ ᐃᓚᖏᓐᓄᑦ 

ᐊᒻᒪᓗ ᑖᒃᑯᓄᖓ ᓄᑲᖅᑎᐅᔪᓄᑦ ᑕᐅᑐᑦᑕᐅᓂᐊᕐᒪᑕ ᖁᕕᐊᓲᑎᒋᔭᐅᓗᑎᒃ. ᑕᒪᒃᑯᐊ ᓄᓇᓕᑦᑎᓐᓂ ᑕᒪᒃᑯᓄᖓ 

ᐃᖅᑲᐅᒪᓇᖅᑐᓄᑦ ᑎᑭᐅᑎᔭᕌᖓᑕ ᐊᓕᐊᓇᐃᖅᑐᒋᐊᓪᓚᖃᑦᑕᕐᓗᒍ ᖁᑦᓯᓂᖅᓴᒧᑦ ᓯᕗᓂᒃᓴᖃᑦᑎᐊᖁᓪᓗᒋᑦ. 

 

ᐅᐱᒋᖃᓯᐅᑎᓚᕗᑦ, ᐅᖃᖅᑏ, ᐊᒻᒪᓗ ᓵᑐᑕᐃᖑᓂᐊᖅᑐᒥ ᐃᖅᑲᐅᒪᑦᓯᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ 

ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 474 - 6(2): ᐃᖅᑲᖅᑐᐃᕕᖕᒧᑦ ᑎᓕᔭᐅᓂᖓ ᐅᖅᓱᐊᓗᖕᒥᒃ ᑯᕕᔭᕕᓂᕐᒥᒃ ᓴᓗᒻᒪᖅᓴᐃᖁᔨᓂᖅ 

(ᐳᕉᔅᑐ) 

ᐳᕈᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᓱᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᐃᓛᓐᓂᒃᑯᑦ ᒐᕙᒪᒃᑯᑦ ᑮᓇᐅᔭᖅᑐᖃᑎᖃᕆᐊᖃᕐᒪᑕ ᐊᑭᑐᔪᖅᑐᕈᑎᓄᑦ ᑕᒪᒃᑯᐊ 

ᓱᕋᒃᓯᒪᔪᓕᕆᔾᔪᑎᐅᖃᑦᑕᖅᑐᓄᑦ ᓴᓇᔭᐅᓂᐊᕐᒪᑕ ᑕᒪᒃᑯᐊ ᐃᓕᓐᓂᐊᕐᕕᖁᑏᑦ. ᒥᓂᔅᑕ ᑕᒪᒃᑯᐊ 

ᑐᓴᖅᑎᑦᑎᖃᑦᑕᖅᑐᑦ ᑕᒪᒃᑯᐊ ᐅᓄᖅᓯᒋᐊᓕᕌᖓᑕ ᑮᓇᐅᔭᐃᑦ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᖃᑖᖑᓚᐅᖅᑐᖅ ᑮᓇᐅᔭᐃᒡᒎᖅ ᑐᓂᔭᐅᓂᐊᖅᑐᑦ ᓴᓇᔾᔪᑎᒃᓴᐃᑦ, ᓲᕐᓗ ᐅᖅᓱᐊᓗᖃᐅᑎᖏᓐᓄᑦ ᕿᑭᖅᑖᓘᑉ 

ᖃᑦᑕᐅᔭᖏᓐᓄᑦ ᓴᓇᔾᔪᑕᐅᓂᐊᖅᑐᑦ. ᖁᔭᓕᑦᑎᐊᖅᑐᑦ ᒪᓕᒐᓕᐅᖅᑏᑦ ᐱᒻᒪᕆᐅᓗᒻᒥᒃ ᑕᐃᒪᐃᑦᑐᒥᒃ 

ᑐᓴᐅᒪᑎᑦᑎᒻᒪᑦ.  

 

ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᓂᒃ ᐃᓕᓐᓂᐊᕐᕖᑦ ᐅᖅᓱᐊᓗᖁᑎᖏᑕ ᓯᓪᓗᕐᒥ ᐅᖅᓱᐊᓗᓕᕆᔾᔪᑎᖏᑦ ᐊᒻᒪᓗ 

ᕿᖓᖏᑦ ᐊᒻᒪ ᐃᑯᐊᓪᓚᒃᑐᓄᑦ ᖁᖁᐊᕈᑎᖏᑦ ᖃᐅᔨᓴᖅᑕᐅᖃᑦᑕᖅᐸᑦ ᒪᓕᒐᕐᓂᒃ ᒪᓕᑦᑎᐊᕋᓗᐊᕐᒪᖔᑕ 

ᐃᒡᓗᐃᑦ ᒪᓕᒐᖏᓐᓂᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᐊᔅ. 

 

ᐊᖓᔪᖅᑳᖅ ᐹᒥᓚ ᒍᐊᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦᑕᐅᖅ ᑕᐃᓐᓇ ᐊᐱᕆᒻᒪᑦ ᒪᓕᒐᓕᐅᖅᑎ. 

ᑕᐃᒃᑯᐊ ᐃᖅᑲᓇᐃᔭᖅᑕᐅᔭᕆᐊᓖᑦ ᓱᕋᒃᓯᒪᔪᑦ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓂᒃ ᑭᒡᒐᖅᑐᖅᑐᐃᑦ ᐊᐱᖅᑯᓯᐅᔪᖅ ᑖᒃᑯᓄᖓ ᑐᕌᖅᑎᑕᐅᖁᓪᓗᒍ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑐᓂᓯᒻᒪᑦ ᒥᓂᔅᑕᖓᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᐅᔪᖅ ᑐᕌᖅᑎᑕᖓ. ᒫᓐᓇ ᑐᑭᓯᐅᒪᔾᔪᑎᓂᒃ 

ᐱᓯᒪᙱᓐᓇᒪ ᐅᑎᕐᕕᒋᒋᐊᖃᕐᓂᐊᖅᑕᕋ (ᑐᓵᔨᑎᒎᑦ) ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ ᑎᒍᔭᐅᑲᑐᐃᓐᓇᑲᐃᓐᓇᕐᒪᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 475 - 6(2): ᐃᖃᓗᐃᑦ ᐅᒥᐊᕐᔪᐊᓄᑦ ᐅᓯᖏᐊᔭᐃᕝᕕᒃᓴᖓ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᒧᑦ ᑲᒪᔪᒧᒃ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗᑦᑕᐅᖅ ᒥᓂᔅᑕᒧᑦ ᑐᓚᑦᑕᕐᕕᓐᓂ ᐅᒥᐊᕐᔪᐊᓄᑦ ᐅᖃᐅᓯᖃᕐᓂᐊᖅᑐᒍᑦ. ᑖᒃᑯᓂᖓ 

ᑐᒃᓯᕋᐅᑎᓕᐅᖅᑕᐅᓚᐅᖅᓯᒪᒻᒪᑕ ᐃᖃᓗᓐᓂ ᑕᐃᓐᓇ ᑐᓚᑦᑕᕐᕕᒃ ᒪᐃ 11-ᒥ ᒪᑐᓚᐅᖅᓯᒪᔪᖅ ᓱᕋᔅᓯᒪᔪᑦ 

ᓴᓇᔭᐅᓪᓗᑎᒃ. ᑖᒃᑯᐊᓗ ᑐᒃᓯᕋᐅᑎᒋᔭᐅᔪᑦ ᐊᖏᖅᑕᐅᓯᒪᓪᓗᑎᒃ ᐊᐅᓚᑕᐅᓂᖓ ᑐᓚᑦᑕᕐᕕᐅᑉ ᑖᓐᓇ 

ᐊᐅᓚᑦᑎᔨᐅᔪᖅ ᐊᕐᕌᒍ ᐊᕝᕙᕐᓗ ᐅᖃᐅᓯᕆᓚᐅᕋᑦᑎᒍ ᐅᓪᓗᑐᐃᓐᓇᑎᓪᓗᒍ ᒪᑐᓚᐅᕐᒪᒍ ᐅᓪᓗᖅ ᐊᑕᐅᓯᖅ 

ᐱᖏᖦᖢᒍ.  

 

ᐃᖅᑲᓇᐃᔭᖅᑎᑖᕆᐊᖃᖅᐳᖅ ᑕᐃᒃᑯᐊ ᑐᓚᑦᑕᕐᕕᑦᑖᕐᓂᕐᒧᑦ ᐃᖅᑲᓇᐃᔭᖅᑏᑦ ᐃᕐᖐᓐᓇᖅ 

ᐃᖅᑲᓇᐃᔭᖅᑎᑖᕈᓐᓇᙱᒻᒪᑕ. ᖃᖓᓕ ᑖᒃᑯᐊ ᑐᓂᔭᐅᓗᑎᒃ ᐱᔭᕇᖅᑕᐅᓂᐊᖅᐸᑦ ᑳᓐᑐᕌᓗ ᑐᓂᔭᐅᓗᑎᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓂᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᒃᓯᕋᐅᑏᒃ ᒪᕐᕉᒃ ᐱᔭᐅᓯᒪᓕᖅᑑᒃ. 

ᓯᕗᓪᓕᖅᐹᖅ ᑖᓐᓇ ᑐᓂᓛᓕᖅᑕᕗᑦ ᑳᓐᑐᕌᖓ ᐊᑯᓂᐅᙱᑦᑐᖅ ᑐᓂᔭᐅᔪᒫᖅᑐᖅ ᐊᒻᒪᓗᑦᑕᐅᖅ ᐱᖃᑖᓂ 

ᐅᓪᓗᑐᐃᓐᓇᕐᒥ ᒪᑐᓚᐅᕐᒪᑦ ᐃᖅᑲᓇᐃᔮᒃᓴᖅ ᑖᓐᓇ. ᐃᖅᑲᓇᐃᔭᖅᑎᕗᑦ ᕿᒥᕐᕈᓇᓐᓂᐊᖅᑐᖅ ᑖᒃᑯᓂᖓ. 

ᖃᐅᔨᒋᐊᕆᐊᖃᕐᓂᐊᖅᑐᒍᑦ ᓇᓗᓇᐃᖅᓯᓯᒪᓗᐊᙱᒻᒪᑦ ᖃᖓᓪᓚᑦᑖᒃᑯᑦ ᐅᓪᓗ ᖃᖓᐅᓂᐊᕐᒪᖔᖅ ᓇᓗᓪᓗᒍ. 

ᒪᑐᓚᐅᖅᑎᓪᓗᒍ ᑳᓐᑐᕌᓂ ᐱᓇᓲᑎ ᐅᓪᓗᓄᑦ 30-ᖃᕐᒪᑕ ᐊᖏᖅᑕᐅᓇᓱᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ ᒪᑐᐃᕈᓐᓇᖅᑐᖃᐃ 30 ᐊᓂᒍᖅᐸᑕ ᑐᓚᑦᑕᕐᕕᒃ? ᐅᖃᖅᑏ, ᖃᓄᕐᓕ 

ᓯᕗᒧᐊᒍᓐᓇᖅᐸ ᐃᖃᓗᓐᓂ ᑖᓐᓇ ᑐᓚᑦᑕᕐᕕᒃ ᐊᑕᐅᓯᐅᑯᓗᒃ ᑐᒃᓯᕋᐅᑎᒃ ᑐᓂᔭᐅᑉᐸᑦ ᓈᒻᒪᓐᓂᖏᓪᓗᓂᓗ 

ᖃᓄᐃᓕᐅᒋᔭᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᕐᖓᒍᑦ ᓲᕐᓗ ᐅᖃᕈᒪᙱᓐᓇᒪ 

ᐃᒪᓐᓇᐃᓂᐊᖅᑑᓚᔪᓐᓇᙱᓐᓇᒪ ᑭᓯᐊᓂ ᑖᒃᑯᐊ ᑳᓐᑐᕌᒐᔅᓴᐃᑦ ᕿᒥᕐᕈᓇᓚᐅᕋᑦᑎᒍ ᐱᓇᓱᒃᑐᑦ. ᓂᕆᐅᑦᑐᖓᓗ 

ᕿᒥᕐᕈᓇᖁᓪᓗᒍ ᑖᒃᑯᐊ ᑲᒪᒋᑦᑎᐊᕆᐊᖃᕋᑦᑎᒍ ᓯᕗᕐᖓᒍᑦ ᐃᓱᒪᓕᐅᕐᓂᐊᓂᕋᕐᓗᖓ ᐅᖃᕈᓐᓇᙱᑦᑐᖓ 

ᐱᓕᕆᕕᕗᑦ ᐱᓕᕆᐊᔅᓴᖏᓐᓂᒃ ᐱᔭᕇᖅᑳᓚᐅᖅᑎᓐᓇᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓯᕗᕐᖓᒍᑦ ᖃᐅᔨᒪᓂᐅᔪᑦ ᑭᓯᐊᓂ ᐱᓕᕆᐊᒃᓴᓄᑦ 

ᐸᕐᓇᐅᑎᓕᐅᑦᑎᐊᕐᓂᖅ ᑕᒪᒃᑯᓂᖓ ᐸᕐᓇᐅᑎᓕᐅᕐᓗᑎᒃ. ᐅᖃᖅᑏ, ᖃᓄᐃᑦᑐᓂᒃ ᐃᖅᑲᓇᐃᖅᓯᓯᒪᓕᖅᐸᑦ 

ᐊᑐᐊᒐᓕᐅᖅᓯᒪᓪᓗᑎᒃ ᐃᓯᕈᓐᓇᖅᑐᑦ ᓯᕐᓗᐊ ᐊᒻᒪᓗᑦᑕᐅᖅ ᐊᑭᓖᔭᕆᐊᓖᑦ ᑐᓚᑦᑐᓄᑦ? ᖃᓄᐃᑦᑐᓂᒃ 

ᐋᖅᑭᒃᓱᐃᓯᒪᕕᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨ ᐅᖃᖅᑲᐅᒻᒪᓂᓛᒃ ᑖᒃᑯᐊ 

ᒪᑐᐃᕈᒫᖅᑐᖅ ᕿᓚᒥᕈᓗᒃ ᑕᐃᓐᓇ ᑐᓚᑦᑕᕐᕕᒃ ᑭᓯᐊᓂ ᒪᓕᒐᕆᔭᖏᑦ ᑕᐃᒃᑯᐊ ᐃᖅᑲᓇᐃᔭᖅᑕᐅᓯᒪᔪᑦ. 

ᐱᔭᕇᖅᑕᐅᓯᒪᓕᖅᑐᑦ ᐊᒻᒪᓗ ᑐᓂᐅᖅᑲᖅᑕᐅᓂᐊᓕᖅᑐᑦ ᓴᖅᑭᑕᐅᕙᓪᓕᐊᓕᕐᓗᑎᒃ ᒪᓕᒐᕆᔭᖏᑦ ᖃᓄᖅ 

ᐊᐅᓚᓂᖃᕐᓂᐊᕐᒪᖔᑕ. ᓱᖅᑯᐃᖅᓯᒪᔭᒃᑯᑦ ᑖᒃᑯᐊ ᐱᒋᐊᙵᓂ ᐊᑭᓖᑎᑦᑎᖃᑦᑕᓂᐊᖅᑐᑦ ᑐᓚᑦᑐᓄᑦ. ᑭᓯᐊᓂᓕ 

ᐃᓚᒋᔭᖓᑦ ᐃᖅᑲᓇᐃᔭᖅᑕᐅᔫᑉ ᓱᓕ ᐃᖅᑲᓇᐃᖅᑕᐅᓇᓱᑦᑐᖅ ᑕᐃᒃᑯᐊ ᐃᓘᓐᓈᓗᖏᑦ ᑖᒃᑯᐊ 

ᓴᖅᑭᑦᑕᕆᐊᖃᕐᓂᐊᕐᒪᑕ ᐊᐅᔭᐅᓚᐅᙱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 476 - 6(2): ᐊᒪᖅᑯᑦ ᖃᐅᔨᓴᐅᑎᖏᓐᓄᑦ ᑲᑎᖅᓱᒐᐅᔪᒧᑦ ᑕᑯᒃᓴᐅᑎᑕᒧᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᓄᑖᓄᑦ ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᒧᑦ. 

ᐃᑉᐸᔅᓴᖅ ᑲᑎᒪᕐᔪᐊᑎᓪᓗᑕ ᒪᓕᒐᓕᐅᕐᕕᒻᒥ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐱᐅᓯᒋᐊᕈᑎᒃᓴᓂᒃ ᐱᓕᕆᕕᖓᓐᓄᑦ 

ᐊᒪᕈᕐᓂᒃ ᖃᐅᔨᓴᐃᔾᔪᑎᐅᖃᑦᑕᖅᑐᓂᒃ, ᐊᒪᕈᖅᓯᐊᕈᑕᐅᖃᑦᑕᖅᑐᓂᒃ. ᑖᒃᑯᐊ ᐊᒪᕈᖅᓯᐅᖃᑦᑕ ᖃᐅᔨᓴᕈᑎᒃᓴᐃᑦ 

ᑐᙵᓱᑦᑎᑕᐅᓪᓚᕆᓐᓂᐊᖅᑐᑦ ᖁᕐᓗᖅᑑᒥ.  

 

ᒥᓂᔅᑕ ᖃᐅᔨᒪᒻᒪᑦ ᑖᓐᓇ ᐃᓱᒫᓘᑎᒋᔭᐅᖃᑦᑕᖅᓯᒪᓕᕐᒪᑦ ᑕᐃᒪᙵᑦ ᒪᓕᒐᓕᐅᖅᑏᑦ ᑲᑎᒪᓕᕐᒪᑕ. ᒥᓂᔅᑕ 

ᐅᖃᕈᓐᓇᖅᑳ ᖃᑦᑎᓂᒃ ᐊᑭᓖᓯᒪᓕᕐᒪᖔᑕ ᖁᕐᓗᖅᑑᕐᒥᐅᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖓᓐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᖕᒪᒍ ᑲᑎᒪᔨᐅᖃᑎᒪ. ᒪᐃ 

12, 2023−ᒧᑦ ᑎᑭᓪᓗᒍ, ᑖᒃᑯᐊ ᐊᑭᓕᖅᑕᐅᓯᒪᓕᖅᑐᑦ ᐊᖑᓇᓱᒃᑎᓄᑦ ᑐᓂᓯᔪᓄᑦ, 

$43,000ᖑᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. (ᑐᓵᔨᑎᒍᑦ) ᐱᒻᒪᕆᐅᖕᒪᑦ, ᐃᓘᓐᓇᖏᑦ ᒪᓕᒐᓕᐅᖅᑏᑦ ᑕᐃᒪᓐᓇ 

ᑐᓴᐅᒪᐅᑎᖃᑦᑎᐊᕆᐊᖃᕐᒪᑕ ᒐᕙᒪᒃᑯᑦ ᐱᓕᕆᔾᔪᑎᖏᓐᓄᑦ ᐊᑭᓕᐅᑎᖏᓐᓄᓪᓗ. 

 

ᒥᓂᔅᑐ ᐊᖏᕈᓐᓇᖅᐹ, ᐊᕐᕌᒍᑕᒫᑦ ᐅᓂᒃᑳᓕᐅᕈᓐᓇᕐᒪᖔᑦ ᒪᓕᒐᓕᐅᕐᕕᖕᒧᑦ, ᖃᓄᖅ ᐊᐅᓚᑕᐅᖕᒪᖔᑦ ᑕᐃᒃᑯᐊ 

ᐊᒪᕈᖃᑦᑕᖅᑐᓄᑦ ᐊᑭᓖᔾᔪᑎᐅᖃᑦᑕᖅᑐᑦ? ᒥᓂᔅᑕ ᐅᖃᕈᓐᓇᖅᐸ, ᖃᑦᓯᓂᒃ ᑕᐅᓴᓂᒃ ᐊᑭᓖᓯᒪᓕᕐᒪᖔᑕ 

ᖁᓘᖅᑐᕐᒥᐅᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᒋᔭᖓᓐᓄᑦ? ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ, ᑕᒪᒃᑯᓂᖓ ᑐᓴᕈᒪᖕᒪᑦ.  

 

ᑕᒪᒃᑯᐊ ᑲᑎᑕᐅᕙᒡᓕᐊᔪᑦ ᑎᑎᕋᖅᑕᐅᕙᒡᓕᐊᖃᑦᑕᕐᒪᑕ, ᑕᑯᔭᐅᔪᒪᔭᕌᖓᑕ ᐊᔪᕐᓇᖏᑦᑐᖅ ᐊᕐᕌᒍᑕᒫᑦ 

ᐱᓂᐊᓂᒃᑕᐅᓯᒪᓕᕌᖓᑕ. ᓇᓕᐊᒃ ᖃᓄᖅ ᖁᕝᕙᖅᐸᓪᓕᐊᔭᕆᐊᒃᓴᖏᓐᓂᒡᓘᓐᓃᑦ 

ᑲᑕᒃᐸᓪᓕᐊᔭᕆᐊᒃᓴᖏᓐᓂᒡᓘᓐᓃᑦ ᑕᒪᒃᑯᐊ ᑎᑎᕋᖅᑕᐅᕙᓪᓕᐊᖏᓐᓇᕐᒪᑕ ᐅᓂᒃᑳᓂᒃ ᐱᑕᖃᖃᑦᑕᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅ ᑭᐅᔪᖅ. (ᑐᓵᔨᑎᒍᑦ) ᐃᑉᐸᒃᓴᖅ ᑲᑎᒪᑎᓪᓗᒋᑦ ᒪᓕᒐᓕᐅᖅᑏ, 

ᒥᓂᔅᑕ ᐅᖃᐅᓯᖃᓚᐅᕐᒪᑦ, ᑐᒃᑐᑦ, ᐅᖃᖅᖢᓂ, “ᑐᒃᑐᐃᒡᒎᖅ ᐃᓄᐃᓴᒡᓕᕙᓪᓕᐊᓕᕐᒪᑕ Blue Nose, ᐹᔅᕼᐅᔅ, 

ᑎᐅᓪᕕᓐ ᔫᓂᐊᖕᓗ ᑖᒃᑯᐊ ᑮᓕᓂᐅᓪᓗ ᑐᒃᑐᖏᑦ ᐊᒻᒪ ᕿᑎᕐᒥᐅᑉ.” ᑖᒃᑯᐊ ᑐᒃᑐᐃᑦ ᐃᓱᒫᓘᑎᒋᓕᕋᑦᑎᒍ , 

ᓴᖅᑭᒃᑲᒃᑯ ᒪᓕᒐᓕᐅᕐᕕᖕᒥ. 

 

ᒥᓂᔅᑕᓚᐅᖅᓯᒪᔪᖅ ᓇᓗᓇᐃᓚᐅᖅᓯᒪᔪᖅ, ᐃᑲᔪᖅᑐᐃᓯᒪᓂᖓᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑎᑎᕋᖅᓯᔪᒪᓚᐅᕐᒪᑕ ᐃᓕᔭᐅᔪᒪᓪᓗᑎᒃ, ᑖᒃᑯᐊ ᐅᐊᓕᓂᖕᒥᐅᑦ ᑐᒃᑐᖏᑦ ᓄᖑᓐᓂᐊᖅᑐᒋᔭᐅᓕᖅᑐᖅ 

ᑎᑎᕋᖅᑕᐅᒪᕕᖓᓄᑦ. 

 

ᐅᖃᓚᐅᕐᒥᖕᒪᑦ, ᑖᔅᓱᒧᖓ ᐃᓱᒪᓕᐅᕈᑎᐅᔪᖅ ᐃᒪᓐᓇ, “ᑳᒃᑲᓐᓂᐅᒍᑦ ᓴᓇᕐᕈᑎᓂᒃ ᑐᓂᓯᓂᐊᕐᒪᑕ 

ᑐᒃᑐᓕᕆᔾᔪᑕᐅᖃᑦᑕᕐᓂᐊᖅᑐᓂᒃ ᐱᓕᕆᒃᑲᓐᓂᖅᑎᑦᑎᓗᑎᒃ ᐊᐅᓚᔾᔨᔾᔪᑎᒃᓴᒃᑲᓐᓂᕐᓂᓪᓗ ᐃᓕᓯᓂᐊᕐᒪᑕ.” 

 

ᒥᓂᔅᑕ ᓇᓗᓇᐅᖅᓯᔪᓐᓇᖅᐸ, ᖃᓄᐃᑦᑐᓂᒃ ᐊᐅᓚᔾᔭᐃᔾᔪᑎᒃᓴᓄᑦ ᐊᐅᓚᑦᑎᑦᑎᔾᔪᑎᒃᓴᓂᒃ ᑲᒪᓂᐊᖅᐸ ᑐᒃᑐᐃᑦ 

ᑖᒃᑯᐊ ᐱᓪᓗᒋᑦ? ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ, ᑐᑭᓯᒋᐊᓪᓚᒃᑲᓐᓂᕈᒪᖕᒪᑦ 

ᑕᒪᒃᑯᓂᖓ ᖃᓄᖅ ᑲᒪᒋᐅᖃᑦᑕᕋᔭᕆᐊᒃᓴᖏᓐᓂᒃ ᑐᒃᑐᐃᑦ. 

 

ᐊᔾᔨᒌᖏᑦᑐᓂᒃ ᑲᒪᒋᔭᐅᖃᑦᑕᖅᐳᑦ, ᓲᕐᓗ ᑕᒫᓂ ᕿᑭᖅᑖᓗᖕᒥ ᑕᒪᒃᑯᓂᖓ ᖁᖓᓯᕈᖃᖅᑎᑦᑎᓂᕐᒥᒃ 

ᐊᑐᖁᔨᖏᒻᒪᑕ, ᑖᓐᓇ ᐊᑲᐅᓂᖅᐹᖑᒐᓗᐊᖅᑎᓪᓗᒍ ᑕᐅᕙᓂ ᖃᐅᔨᓴᖅᑕᐅᓕᖅᑎᓪᓗᒋᑦ 

ᖁᖓᓯᕈᖅᑕᐅᓯᒪᓂᐊᖅᐳᑦ ᐃᓚᖏᑦ ᑐᒃᑐᐃᑦ, ᓇᒧᙵᐅᕙᓪᓕᐊᓲᖑᖕᒪᖔᖏᓐᓂᒃ ᐊᒻᒪᓗ ᖁᓕᒥᒎᓕᒃᑯᑦ 

ᓇᐃᓴᖅᑕᐅᖃᑦᑕᕐᒪᑕ.  

 

ᑕᒪᒃᑯᐊᑦᑕᐅᖅ ᐊᑐᖅᑕᐅᕙᓪᓕᐊᓂᐊᕐᒥᔪᑦ ᖁᖓᓯᕈᖅᓯᒪᖃᑦᑕᖅᑐᐃᑦ ᑕᒪᒃᑯᐊ ᓇᓗᓇᐃᖅᑕᐅᓯᒪᓂᖅᓴᐅᓂᐊᕐᒪᑕ 

ᖃᓄᑎᒋ ᓄᖑᑉᐸᓪᓕᐊᑎᒋᔭᕆᐊᒃᓴᖏᓐᓂᒃ ᐊᒻᒪ ᖃᐅᔨᔭᐅᕙᓪᓕᐊᔪᓐᓇᕐᓂᖅᓴᐅᓂᐊᕐᒪᑕ ᑭᓱᓄᑦ 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᑉᐸᓪᓕᐊᓕᓵᕐᓂᖏᓐᓂᒃ, ᐊᖑᓇᓱᒃᑕᐅᓂᐊᕐᒪᑦ, ᓂᖃᐅᑎᓂᕐᒧᑦ ᐅᕝᕙᓘᓐᓃᑦ ᐋᓐᓂᐊᖅᑖᕐᓂᕐᒧᑦ. ᑕᒪᒃᑯᐊ 

ᐊᔾᔨᒌᖏᑦᑐᓂᒃ ᖃᐅᔨᓴᖅᑕᐅᔾᔪᑎᖃᕐᓂᐊᖅᑐᑦ, ᖃᓄᒃᑲᓐᓂᖅ ᐱᑕᖃᖅᓲᔭᒃᑲᓐᓂᕆᐊᒃᓴᖏᓐᓂᒃ 

ᖃᓄᖅᑑᕈᑎᒃᓴᖏᓐᓂᒃ, ᐋᖅᑭᒃᓱᐃᕙᓪᓕᐊᔪᓐᓇᕐᓂᖅᓴᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 477 - 6(2): ᐃᓗᐊᙱᓕᐅᕈᑎᑦ ᑎᒍᐊᖅᑎᓄᑦ ᐸᐅᑉᐹᓕᕆᓂᖓᑕ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓲᑎᒐ ᑐᕌᖅᑎᑦᑐᒪᓪᓗᒍ, ᓱᓕ ᑕᕝᕗᖓ ᐃᓄᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ. ᐃᑉᐸᔅᓴᐅᓚᐅᖅᑐᒥ, ᑖᒃᑯᐊ ᐊᐱᖅᓲᑎᒋᓚᐅᖅᑕᒪ, ᑎᒍᖅᐊᑐᓕᕆᓂᐅᑉ ᒥᔅᓵᓄᑦ. 

ᑭᖑᕙᖅᓯᒪᓗᐊᖃᑦᑕᕐᓂᕆᕙᑦᑕᖏᓐᓂᒃ ᑕᕝᕗᖓ ᐅᑎᕐᕕᖃᕈᒪᓗᖓ, ᐅᖃᖅᑎᑦᑎᔩ. ᑕᐃᒃᑯᐊ ᑕᑯᓇᑦᑐᒋᑦ 

ᐃᑉᐸᔅᓴᖅ, ᑲᑎᒪᔾᔪᑎᒋᓚᐅᖅᑕᑎᓐᓂ, ᑕᐃᑲᓂ ᓇᓗᓇᐃᓚᐅᕐᒪᑦ (ᑐᓵᔨᑎᒎᓕᖅᑐᖅ) ᑖᒃᑯᐊ 23−ᓂᒃ 

ᐃᓄᒻᒪᕆᑦᑎᑐᑦ ᑎᒍᐊᖅᓯᓃᑦ ᐃᓄᓕᕆᔨᒃᑯᑦ ᐊᑖᓃᖏᒻᒪᑕ.  

 

ᓈᓴᐅᑎᖓᓂ 6, ᓄᓇᖃᖅᑳᖅᑐᓂᒃ ᑎᒍᐊᖅᑎᓂᕐᒧᑦ ᐃᓕᑕᖅᓯᓂᕐᒧᑦ ᒪᓕᒐᖅ, ᓇᓂᔭᐅᔪᒻᒪᑦ 

ᐃᖅᑲᖅᑐᐃᕕᓕᕆᔨᒃᑯᑦ ᐃᑭᐊᖅᑭᕕᖓᓂ. 

 

ᒥᓂᔅᑐ ᑎᒃᑯᐊᖅᓯᑐᐃᓐᓇᕆᐊᖃᖅᐳᖅ, ᑲᒥᓯᓇᐅᔪᒥᒃ ᑎᒍᐊᖅᑐᓕᕆᓂᕐᒧᑦ. ᓄᓇᕗᑦ ᒐᕙᒪᒃᑯᑦ ᒪᓕᒐᖓ, 

ᑎᒃᑯᐊᖅᓯᒍᓐᓇᓂᕐᒧᑦ ᐊᑐᐊᒐᖅ, ᑖᓐᓇ ᐃᓄᓕᕆᓂᕐᒧᑦ ᒥᓂᔅᑕᐅᔪᖅ, ᑲᒪᔨᐅᕗᖅ ᓄᓇᖃᖅᑳᖅᑐᓂᒃ 

ᑎᒍᐊᖅᓯᓂᕐᒧᑦ ᐃᓕᑕᖅᓯᓂᕐᒥᒃ ᒪᓕᒐᕐᒥᒃ. ᒥᓂᔅᑕᐅᔪᖅ ᐃᓄᓕᕆᔨᓄᑦ ᑎᒃᑯᐊᖅᑎᑦᓯᔨᐅᔾᔮᖏᒃᑯᓂ 

ᑲᒥᓯᓇᐅᕙᖕᓂᐊᖅᑐᓄᑦ ᑎᒍᐊᖅᑐᓕᕆᓂᕐᒧᑦ, ᑭᓇᓕ ᑕᐃᒪ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇᑦᑕᐅᖅ 

ᑭᖑᓂᐊᒍᑦ, ᕿᒥᕐᕈᒋᐊᒃᑲᓐᓂᓚᐅᕋᒃᑯ ᑐᑭᓯᖃᒻᒪᔅᓯᒪᓚᐅᕋᒃᑯ. ᑖᒃᑯᐊ ᐅᖃᓚᐅᕋᒪ, ᐃᖅᑲᖅᑐᐃᓂᓕᕆᔨᒃᑯᑦ 

ᐱᓕᕆᖃᑎᒋᖃᑦᑕᕋᑦᑎᒍ ᑕᐃᒪᐃᑦᑐᓕᕆᖃᑦᑕᖅᑐᓂᒃ. 

 

ᑭᓯᐊᓂ ᑖᒃᑯᐊ ᐃᓕᓐᓂᐊᖅᑎᑕᐅᓂᖏᑦ, ᑲᒪᒋᔭᐅᓂᖏᑦ, ᐃᓄᓕᕆᔨᒃᑯᑎᒍᑦ ᑲᒪᒋᔭᐅᖃᑦᑕᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᓐᓇ ᑐᑭᓯᓇᖅᓯᕙᓪᓕᐊᖏᓐᓇᓂᐊᕐᒪᑦ. (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᓯᔩ, ᑭᐅᔾᔪᑎᖓᓄᑦ ᑎᒍᐊᖅᑐᓕᕆᓂᕐᒥᒃ, ᒥᓂᔅᑕ ᐅᖃᖅᐸᓚᐅᕐᒪᑦ, ᑲᑎᒪᔾᔪᑎᐅᓚᐅᖅᑐᓂ ᒪᐃ 29, 

ᓇᓗᓇᐃᑦᓯᐊᕈᒪᕗᖓ. 

 

ᑭᓯᐊᓂ ᑕᒪᒃᑯᐊ ᐊᐅᓚᑕᐅᓪᓗᐊᑕᕐᒪᑕᓕ ᓄᓇᕗᑦ ᑐᙵᕕᒃᑯᑎᒍᑦ. ᐊᐅᓚᑦᓯᕙᒻᒪᑕ ᐸᐃᑉᐹᓕᕆᔭᕆᐊᓕᓐᓂᒃ 

ᐊᑐᖅᓱᒋᑦ ᓄᓇᖃᖅᑳᖅᑐᓄᑦ ᑎᒍᐊᖅᑐᓕᕆᓂᕐᒧᑦ ᐃᓕᑕᖅᓯᔾᔪᑎᒥᒃ ᒪᓕᒐᒥᒃ. ᐊᒻᒪᓗ ᒪᓕᒋᐊᖃᕐᖓᑕ, ᑖᒃᑯᐊ 

ᐃᒻᒪᖃ ᒪᓕᒐᐃᑦ, ᑕᒪᒃᑯᐊ ᑐᕌᖓᓪᓗᐊᑕᕋᔭᖅᑐᑦ ᐃᓅᔪᒥᓂᖅᓯᐅᑎᖏᓐᓂᒃ. ᑕᒪᒃᑯᐊ ᐊᑐᐃᓐᓇᐅᓗᑎᒃ 

ᐃᖅᑲᖅᑐᐃᕕᓕᕆᔨᒃᑯᑦ ᐃᑭᐊᖅᑭᕕᖓᓂ, ᓄᓇᕗᑦ ᑐᙵᕕᒃᑯᑦ ᐊᐅᓚᑦᓯᓂᖏᓐᓂᒃ ᒪᓕᒐᕐᒥᒃ 

ᐅᖃᖅᓯᒪᔪᖃᖏᑦᓯᐊᕐᒪ. 

 

ᐊᐱᖅᑯᑎᒋᓕᖅᐸᕋ ᐅᖃᖅᑎᑦᓯᔩ, ᒥᓂᔅᑐ ᐅᖃᑦᓯᐊᕈᓐᓇᖅᐸ ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᐊᑦᑐᐊᓂᖃᕐᒪᖔᑦ 

ᑎᒍᐊᖅᑐᓕᕆᓂᐅᔪᒥᒃ? ᑲᒪᒋᔭᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ. ᑖᒃᑯᐊ, 

ᐅᕙᓂᓕ ᐅᖃᖅᓯᒪᒻᒪᑕ, (ᑎᒍᐊᕐᓂᖅ ᑎᒍᐊᖅᑐᓕᕆᔨᑎᒎᖏᑦᑐᖅ) ᐊᕐᕌᓂᐅᓚᐅᖅᑐᖅ 17−ᖑᓚᐅᕐᖓᑕ. ᑖᒃᑯᐊ 

17, ᓄᑕᕋᖅᑖᖅᓯᒪᔪᐃᑦ ᖃᐅᔨᒃᑲᐃᓯᒪᓚᐅᖅᑐᐃᑦ ᐊᒻᒪᓗ ᐱᓕᕆᖃᑎᖃᖅᑐᑎᒃ ᐃᓄᓕᕆᔨᒃᑯᓐᓂᑦ ᐊᒻᒪᓗ ᐃᓄᐃᑦ 

ᑎᒥᖁᑎᖏᓐᓂᒃ, ᑖᒃᑯᐊ ᓄᓇᕗᑦ ᑐᙵᕕᒃᑯᑦ ᑕᐃᒪᐃᑦᑐᓂᒃ ᑲᒪᓲᖑᒋᐊᖅ ᑲᐅᔨᒪᒐᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᕐᓗ ᑐᓵᔩᑦ, ᓱᒃᑲᓕᓪᓗᖓ, ᐅᑯᐊ, ᐃᓛᒃ ᑕᑭᓪᓕᓯᒪᒻᒪᑕᐃᓛᒃ. 

ᓇᐅᓪᓕᑎᒐᓱᔅᓯᒪᔭᕋᓗᐊᒃᑲ, ᐃᓄᒃᑎᑐᑦ ᐅᖃᕋᓗᐊᕈᒪᓗ ᐊᑯᓂᐅᓂᖅᓴᐅᓂᐅᓴᓪᓗᓂ ᒪᒥᐊᑉᐳᖓ. ᑐᓵᔨᓕᓪᓗ 

ᑐᐊᕕᓗᐊᕐᓂᓐᓂᒃ ᓯᑭᙳᔭᖅ ᑕᑯᓐᓇᖅᑐᒍᑦ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᐊᒻᒪ ᓇᓗᓇᐃᖅᓯᒪᖅᑰᔨᑉᓗᓂ ᑭᒃᑯᑦ ᐊᐅᓚᑦᓯᔪᑦᓴᐅᒻᒪᖔᑕ ᑕᒪᒃᑯᓇᓐᖓᑦ 

ᐊᑲᐃᓪᓕᐅᕈᑎᓂᒃ. ᖃᕿᐊᕐᓇᓐᖏᓚᑦ ᑕᒪᒃᑯᐊ ᑎᒍᐊᖅᐸᑦᑐᑦ ᑎᒍᐊᖅᑕᐅᔪᓪᓗ, ᐊᒃᓱᕈᕐᓇᖅᑐᒃᑰᖃᑦᑕᕐᒪᑕ. 

 

ᐅᐱᒋᔭᕋᓗᐊᒃᑲ ᑖᒃᑯᐊ ᐃᓄᓕᕆᔨᒃᑯᑦ, ᑭᖑᕙᕐᓂᖃᖅᐸᒻᒥᒐᓗᐊᕐᒥᒻᒪᑕ ᐃᓚᒌᓄᑦ. 

 

ᐅᖃᖅᑎᑦᓯᔩ, ᒥᓂᔅᑕᐅᔪᖅ ᕿᒥᕐᕈᓂᐊᖅᐹ ᑭᖑᕙᖅᓯᒪᔪᓂᒃ ᑕᑕᑎᖅᓯᒪᔪᓂᒃ ᑎᒍᐊᖅᓯᒪᔪᓂᒃ ᐃᑲᔪᖅᑕᐅᖁᓪᓗᒋᑦ 

ᐃᒪᒌᑦ ᐊᑯᓂᐊᓗᒃ ᐅᑕᖅᑭᓯᒪᔪᑦ ᐸᐃᑉᐹᓕᕆᔭᐅᔭᕆᐊᖃᕐᓂᖏᑦ ᐱᔭᕇᖅᑕᐅᓯᒪᓕᖁᑉᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐄ, ᐊᖏᖅᑯᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ−ᓂᒋᐊᓄᓪᓗ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 478 - 6(2): ᑭᒃᑯᓕᒫᑦ ᐃᒡᓗᖁᑎᒃᓴᖏᑦ ᓴᓇᔭᐅᔪᒃᓴᑦ ᐊᕐᕕᐊᕐᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᓱᕈᒪᓪᓗᒍ ᒥᓂᔅᑕ ᐃᒡᓗᓕᕆᔨᒃᑯᓐᓄᑦ.  

ᐅᑎᕐᓗᖓᖃᐃ ᐅᖃᐅᓯᐅᓯᒪᔪᒧᑦ. ᑕᐃᑲᓂ ᐄᐳᕈᓪ 28, 2023-ᒥ, ᑐᓴᕋᑦᓴᖅᑕᖃᔪᖕᒪᑦ ᖃᑦᓯᑦ ᐃᒡᓗᐃᑦ ᐊᕐᕕᐊᓂ 

ᓴᓇᔭᐅᓂᐊᕐᓂᖏᓐᓂᒃ. ᑖᒃᑯᐊ ᐊᕙᑎᓂᑦ ᐊᕐᕕᐊᓂᑦ ᐃᒡᓗᓕᐅᖅᑐᖃᕐᓂᐊᕐᒪᑦ. ᑖᒃᑯᐊ ᑲᑎᙵᔪᑦ ᐊᒻᒪ 12 

ᑲᑎᒻᒪᔪᑦ. 

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᐊᕐᕕᐊᒥᐅᓄᑦ ᖃᓄᐃᑦᑐᓂᒃ ᐃᒡᓗᓕᐅᖅᑕᐅᒍᒫᕐᓂᐊᕐᒪᖔᑕ ᐊᕐᕕᐊᓂ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐄ, ᑕᐃᒃᑯᐊ 

ᐊᑕᔪᑦ ᐊᒥᓱᙳᕆᐊᖅᓯᒪᖃᑦᑕᖅᑐᐃᑦ ᐃᒡᓗᐃᑦ ᓴᓇᔭᐅᓂᐊᖅᑐᑦ ᑕᐃᑲᓂ ᐊᕙᑎᐅᖕᒪᑕ ᐊᕐᕕᐊᓂ. ᑭᓯᐊᓂ 

ᓇᓗᓇᐃᖅᓯᒪᙱᑦᑐᖓ ᖃᑉᓯᑦ, ᖃᑉᓯᓂᒃ ᖃᕆᐊᖃᖃᑦᑕᕐᓂᐊᕐᒪᖔᑖ ᑖᒃᑯᐊ ᐃᒡᓗᑦ ᓴᓇᔭᐅᔪᑦ. ᐅᖃᖅᑎᑦᑎᔩ, 

ᑖᒃᑯᐊ ᖃᐅᔨᒍᑉᑭᑦ ᑐᓂᓂᐊᖅᐸᒃᑲ ᑖᒃᑯᓄᖓ ᑲᑎᒪᔨᐅᖃᑎᒻᓄᑦ ᐊᒻᒪ ᐊᓯᖏᓐᓄᑦ ᓄᓇᓕᖕᓂ 

ᓴᓇᕝᕕᐅᓂᐊᖅᑐᓄᑦ ᖃᑉᓯᓂᒃ ᖃᕆᐊᖃᕐᓂᐊᕐᒪᖔᑕ ᑖᒃᑯᐊ ᓴᓇᔭᐅᔪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓴᕕᑲᑖᖅ. 

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑖᓐᓇ ᐅᒡᒍᕐᓇᖅᑑᒐᓗᐊᖅ ᑖᓐᓇ ᒥᓂᔅᑕ ᒫᓐᓇ ᖃᐅᔨᒪᙱᒻᒪᑦ ᑖᒃᑯᐊ 

ᖃᑉᓯᓂᒃ ᐃᒡᓗᑕᖃᕐᓂᐊᕐᒪᖔᑕ ᑖᒃᑯᐊ ᐊᐅᔭᖅ ᓴᓇᔭᐅᓂᐊᓕᕐᒪᑕ. ᑖᒃᑯᐊ ᕿᔪᕋᓗᐃᑦ ᑎᑭᓴᐃᕌᓂᖅᓯᒪᓕᖅᑰᕐᒪᑕ 

ᐊᕐᕕᐊᓄᑦ ᑎᑭᓐᓂᐊᓂᕐᒪᑕ. ᑖᓐᓇ ᓇᓖᕋᐅᔭᕐᓂᐊᖅᐳᒍᑦ ᑖᒃᑯᐊ ᖃᑉᓯᓂᒃ ᐃᒡᓗᑕᖃᕐᓂᐊᕐᒪᖔᑕ ᑖᒃᑯᐊ 

ᐃᒡᓗᓕᕆᔨᒃᑯᑦ ᐃᒡᓗᕐᔪᐊᒃᓴᐅᑎᖏᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᖃᐅᓯᖃᓚᐅᕐᒥᒐᑉᑕ ᐊᑭᑐᓗᐊᙱᔾᔫᒥᔪᓂᒃ ᐃᒡᓗᑦᓴᖃᖁᓪᓗᒋᑦ ᐊᕐᕕᐊᓂ 20-

ᓕᐅᕐᓂᐊᕐᒪᑕ. ᒥᓂᔅᑕ ᑕᐃᒪᙵᓂᒃ ᑐᓴᖅᑎᑕᐅᔪᒪᑐᐃᓐᓇᖅᖢᖓ ᑕᒪᒃᑯᐊ ᐊᑭᑐᓗᐊᙱᑦᑐᑦ ᐃᒡᓗᑦᓴᐃᑦ 

ᑕᒪᒃᑯᐊᓗ ᓴᓇᑦᓴᐅᓂᑦᓴᖏᑦ ᑐᓂᔭᐅᓯᒪᓕᕐᒪᖔᑕ ᖃᓄᐃᑦᑑᓛᕐᓂᖓᓄᑦ ᑕᒪᓐᓇ ᐊᑐᖅᑐᐊᖅᑕᐅᒍᑎᖏᑦ ᐊᑭᖏᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇᒧᑦ ᑎᑭᖦᖢᒍ ᓇᓗᓇᐃᖅᓯᒪᔪᒍᑦ 20-ᓂᒃ ᑕᐃᑲᓂ 

ᐊᕐᕕᐊᓂ ᓴᓇᔪᖅᑕᖃᕐᓂᐊᕐᓂᕆᔭᖏᓐᓂᒃ. ᑭᓯᐊᓂ ᐊᑕᓂᐊᕐᒪᖔᑕ ᖃᓄᕐᓗ ᐃᓗᓕᖃᕐᓂᐊᕐᒪᖔᑕ ᓱᓕ 

ᐋᖅᑭᒃᓯᒪᙱᑦᑐᑦ. ᑖᒃᑯᐊᑦᑕᐅᖅ ᖃᐅᔨᒍᑉᑎᒍᑦ ᑲᑎᒪᔨᐅᖃᑎᒻᓄᑦ ᓇᓗᓇᐃᕐᓂᐊᕆᕙᒃᑲ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕᐅᑉ ᑭᐅᙱᒻᒪᒍ ᐊᐱᖅᑯᑎᒐ. ᑖᓐᓇ 

ᐊᑭᑦᑐᕋᐅᑕᐅᓂᖓᑦ ᓴᓇᔭᐅᓂᑦᓴᖏᓐᓄᑦ ᑐᓂᔭᐅᓯᒪᓕᖅᑐᑦ ᐊᕙᑎᓄᑦ ᐃᒡᓗᑦᓴᐅᓂᐊᖅᑐᓄᑦ. 

ᐃᒡᓗᓕᕆᔨᕐᔪᐊᒃᑯᓐᓄᑦ 20-ᓄᑦ ᐃᒡᓗᑦᓴᐅᓂᐊᖅᑐᓄᑦ ᓴᓇᔭᐅᓂᑦᓴᖏᑦ ᑐᓂᔭᐅᓯᒪᓕᖅᐹᑦ ᐃᒡᓗᓕᐅᖅᑐᑦᓴᓄᑦ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᑎᓕᐅᕐᓂᖅᑕᖃᓚᐅᕋᑉᑕ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᑦ ᓴᓇᔪᓕᕆᔨᒃᑯᑦ ᑲᒻᐸᓂᖓᑦᑎᒍᑦ ᑖᒃᑯᐊ ᐱᓕᕆᖃᑎᒌᓐᓂᐊᕐᓂᕋᖅᖢᑕ. ᑕᐃᑲᓂ 

ᐊᖏᖃᑎᒌᒍᑎᐅᑉ ᐃᓗᐊᓂ ᓇᓗᓇᐃᖅᓯᒪᔪᑦ ᓄᓇᕗᓇᑦ ᓴᓇᔪᓕᕆᔨᒃᑯᑦ ᑯᐊᐳᕇᓴᐅᓂᕋᖅᑕᐅᔪᑦ, ᑖᒃᑯᓂᖓ 

ᓴᓇᓂᐊᕐᓂᕆᔭᖏᖕᓂᑦ ᓇᓗᓇᐃᖅᓯᒫᓂᒃᑐᖅ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓕᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 479 - 6(2): ᐃᑲᔪᖅᓱᖅᑕᐅᔾᔪᑎᒃᓴᑦ ᐊᑐᕐᓂᕐᓗᒍᑕᐅᓲᓄᑦ ᓱᕐᕋᖕᓇᖅᑐᓂᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ ᐃᒥᐊᓗᖕᒥᒃ 

ᑖᒃᑯᐊ ᔫᑳᓐ ᒐᕙᒪᖏᑦ ᐊᖏᓪᓕᕆᐊᔪᖕᒪᑕ ᑕᒪᒃᑯᐊ ᐊᔪᕈᑎᖃᖅᐸᑦᑐᓄᑦ ᑎᒥᒥᒍᓪᓗ ᐃᑲᔪᕈᑎᐅᑎᐅᕙᒃᑐᓂᒃ 

ᐊᑐᖅᑕᐅᕙᖕᒪᖔᑦ ᐃᒥᐊᓗᒃ ᑕᒪᒃᑯᐊ ᐊᔪᕈᑎᖃᖅᑐᓄᑦ? ᑖᒃᑯᐊ ᐃᒥᐊᓗᖕᒥᒃ ᐊᑐᓗᐊᖅᐸᓐᓂᖏᑦ ᐊᑦᑐᐃᕙᑦ 

ᓄᓇᕗᒻᒥᐅᓂᒃ? ᖃᓄᐃᑦᑐᓂᒃ ᒪᒥᓴᐅᑎᖃᓲᖑᕙᑦ ᐃᑲᔪᖅᑐᐃᒡᒍᑎᖃᓲᖑᕙᓪᓘᓐᓃᑦ ᐊᓯᖏᓐᓂᒃ?  

 

ᒥᓂᔅᑕ ᑕᑯᑎᑦᓯᐸᓗᒍᓐᓇᖅᐹ ᖃᓄᐃᑦᑐᓂᒃ ᐃᓱᐊᖅᓴᐅᑎᖃᓲᖑᒻᒪᖔᑦ ᒪᒥᓴᖅᑕᐅᓲᖑᖕᒪᖔᑕᓘᓐᓃᑦ ᓄᓇᕗᒻᒥ 

ᐃᒥᐊᓗᒻᒧᑦ ᐊᔪᕈᑎᖃᓕᖅᓯᒪᔪᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐊᑕᐅᖄ ᑕᒪᓐᓇ 

ᒪᓐᓈᖅᐸᕋ ᐅᖃᐅᓯᔫᓪᓗᐊᕐᒪᒍ ᑕᒪᓐᓇ ᐃᒡᓘᑉ ᐃᓗᐊᓂ. ᑕᒪᓐᓇ ᐃᑲᔪᖅᑕᐅᔫᓪᓗᐊᕋᑉᑕ 

ᖃᐅᔨᒪᔭᐅᕚᓪᓕᖁᑉᓗᑎᒍᑦ ᑕᕝᕙᓂ ᐅᖃᐅᓯᐅᔫᓪᓗᐊᕐᒪᑦ ᖁᕕᐊᓱᒃᑐᖓ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐃᑲᔪᕈᑎᑦᓴᓂᒃ ᐱᑕᖃᐅᖅᐳᖅ. ᐃᓇᑦᓯᒍᒪᕗᖓ ᑕᖅᑳᓃᑦᑐᓂᒃ ᖃᓄᐃᒍᑎᖃᕈᕕᑦ 

ᐃᒥᐊᓗᒻᒧᑦ, ᐊᓯᖏᓐᓄᓘᓐᓃᑦ ᐊᔪᓕᕈᑕᐅᕙᑦᑐᓂᒃ, ᐊᑕᐅᓯᐅᙱᑦᑐᑦ ᑕᐅᑐᒃᑕᐅᔪᓐᓇᖅᑐᑦ. ᐃᑲᔪᖅᑕᐅᔪᓐᓇᖅᖢᑎᒃ 

ᐃᓄᓕᕆᔨᒧᑦ ᐃᑲᔪᖅᑕᐅᓗᑎᒃ, ᐃᓕᓴᐃᕙᒻᒥᔭᕗᑦ ᑕᒪᒃᑯᐊ ᐱᓕᕆᔨᖁᑎᕗᑦ ᐃᓱᒪᓕᕆᓂᕐᒥᒃ. 

ᐱᓕᕆᔪᓐᓇᖅᓴᐅᓕᖁᓪᓗᒋᑦ ᐊᔪᕈᑎᖃᖅᑐᓄᑦ ᑕᒪᒃᑯᓇᙵᑦ.  

 

ᐃᑲᔪᖅᑕᐅᔪᓐᓇᕐᓗᑎᓪᓗ ᐅᖃᖃᑎᒋᔭᐅᕙᓐᓂᒃᑯᑦ, ᒪᒥᓴᕐᓗᑎᒃ. ᐊᒻᒪ ᓄᓇᓕᐊᖅᑎᑉᐸᓐᓂᕐᒧᑦ ᐊᕕᑦᑐᖅᓯᒪᔪᓕᒫᓂᒃ 

ᐱᖓᓱᓂᒃ ᐊᑐᖅᑕᐅᕙᒻᒥᔪᖅ, ᐃᓛᒃ, ᐊᒥᓱᙳᖅᐸᓪᓕᐊᑐᐃᓐᓇᖅᑐᑦ $3.5 ᒥᓕᐊᓐ ᑮᓇᐅᔭᓂᒃ 

ᑮᓇᐅᔭᖅᑐᕈᑎᑦᓴᖃᖅᖢᓂ ᐊᕐᕌᒍᕆᔭᑦᑎᓐᓂ. ᐊᒻᒪ ᐃᒥᐊᓗᖕᒥᒃ ᐊᔪᕈᑎᖃᖅᑐᑦ ᐄᔭᒐᖅᑕᖃᐅᕐᒥᔪᖅ 

ᐋᓐᓂᐊᕕᓕᒫᓂᒃ ᓄᓇᓕᓐᓂ. ᑖᓐᓇ ᐃᓚᒋᔭᐅᖃᓯᐅᑎᓯᒪᔪᖅ 2022-ᒥᓂᒃ ᐄᔭᒐᖅ.  

 

ᐊᔾᔨᒌᙱᑦᑐᑦ ᐃᑲᔪᖅᑕᐅᒍᑎᑦᓴᐅᕗᑦ. ᑖᓐᓇ ᓄᓇᕗᓪᓗ ᓯᓚᑖᓄᑦ ᒪᒥᓴᕆᐊᖅᑐᕈᓐᓇᕐᒥᔪᑦ ᐱᒍᒪᓐᓂᕈᑎᒃ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᕈᒪᓪᓗᒍ ᑭᐅᒻᒪᑦ ᑕᐃᒪᓐᓇ ᒥᓂᔅᑕ. ᐃᒥᐊᓗᒻᒥᒃ 

ᐊᔪᕈᑎᖃᓕᕐᓂᖅ ᐃᓱᐊᙱᕈᑕᐅᓕᕐᖓᑦ ᐊᒃᑐᐃᓂᓪᓚᕆᒍᓐᓇᕐᒪᑦ ᖃᓄᐃᓐᓂᖓᓂᒃ ᐃᓅᑉ. ᐃᓅᖃᑕᐅᓂᕐᒧᓪᓘᓐᓃᑦ 

ᐱᓗᐊᖅᑐᒥᒃ ᐃᓚᓐᓇᕆᔭᒥᓄᑦ. 

 

ᐅᖃᖅᑎᑦᓯᔩ, ᑐᑭᓯᑎᑕᐅᓯᒪᒐᒪ, ᐃᓛᒃ, ᐊᐃᓐᓈᖑᒐᓗᐊᖅ ᐊᒥᓱᑲᓪᓚᐅᒻᒪᑕ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᐋᙵᔮᕐᓇᖅᑐᓕᕆᔨᒃᑯᑦ ᓄᓇᕗᒻᒥ ᐃᒥᐊᓗᒃᑖᕐᕖᓪᓗ ᓄᓇᕗᒻᒥ, ᒥᓂᔅᑕ ᑭᐅᑦᓯᐊᕐᒪᑦ ᑭᓱᑦ ᐊᑐᐃᓐᓇᐅᒻᒪᖔᑕ 

ᓄᓇᕗᒻᒥ ᓯᓚᑖᓂᓗ. 

 

ᐊᐱᕆᔪᒪᓪᓗᒍ, ᐅᖃᕆᐊᒃᑲᓐᓂᕈᓐᓇᖅᐹ ᒥᓂᔅᑕ ᐊᒻᒪ ᑕᑯᑎᑦᓯᓗᓂ ᐊᕐᕌᒍᒥ ᖃᑦᓯᑦ ᓄᓇᕗᒻᒥᐅᑦ 

ᖃᐅᔨᔭᐅᕙᒻᒪᖔᑕ ᐃᒥᐊᓗᒻᒥᒃ ᐊᔪᕈᑎᖃᓕᖅᓯᒪᔪᑦ ᐊᒻᒪᓗ ᓇᒧᑦ ᐃᑲᔪᖅᑕᐅᖁᓪᓗᒋᑦ ᑲᒪᒋᔭᐅᓯᕙᑉᐸᑦ ᐊᒻᒪ 

ᓯᓚᑖᓅᖅᑕᐅᕙᑉᐸᑦ ᖃᑦᓯᑦ?  

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᒃᑲᓐᓂᕐᒪᑦ. (ᑐᓵᔨᑎᒎᓕᖅᑐᖅ) 

ᖃᑦᓯᐅᓂᒃ ᐱᔾᔪᑎᒋᓪᓗᒋᑦ ᑐᑦᓯᕋᖅᑕᑦ ᒪᓕᓪᓗᒍ, ᑖᒃᑯᐊ ᑕᐃᒪᐃᑦᑐᖃᕐᒪᖔᑖ ᑐᑭᓯᐅᒪᔾᔪᑏᑦ ᐱᓯᒪᙱᓐᓇᒃᑭᑦ 

ᒫᓐᓇ ᓈᓴᐅᑏᑦ. ᐅᑎᕐᕕᒋᓛᖅᐸᕋ. ᐊᖏᑐᐃᓐᓇᖅᐳᖓ ᑐᓴᖅᑎᑦᓯᙱᓚᖓ ᓈᓴᐅᑎᒃᑲᓐᓂᕐᓂᒃ ᑐᓂᓯᓛᖅᐳᖓ 

ᐊᑐᐃᓐᓇᕆᓕᕈᒃᑭᑦ. ᓄᓇᕗᑦ ᓯᓚᑖᓅᖅᐸᑦᑐᓪᓕ ᐊᒡᒍᑐᖅᓯᒪᙱᒻᒥᔭᕗᑦ ᓱᓕ ᑭᑐᒧᑦ ᐱᔾᔪᑎᖃᖅᓱᑎᒃ 

ᒪᒥᓴᕆᐊᖅᐸᒻᒪᖔᑕ. ᐃᒻᒪᖄ ᐃᒥᐊᓗᒻᒧᑦ ᐱᔪᒧᑦ. 

 

2022-2023, 153 ᐃᑲᔪᖅᑕᐅᖃᑦᑕᓚᐅᖅᑐᑦ ᓄᓇᕗᑦ ᓯᓚᑖᓄᑦ. ᐃᒻᒪᖄ ᖁᐊᖅᓴᖅᓯᒪᓂᕐᒧᑦ, ᐃᒥᐊᓗᒻᒧᓘᓐᓃᑦ. 

ᐊᔾᔨᒌᙱᑦᑐᑦ ᐅᐸᕝᕕᖃᐅᕋᑦᑕ ᐱᔨᔅᓯᕋᐅᑎᖃᖅᐸᒃᑐᓂᑦ ᑕᒪᑐᒪᙵᑦ ᓄᓇᕗᒻᒥ ᓴᖅᑭᓚᐅᙱᓐᓂᖏᖕᓂᒃ. 

 

ᐊᒻᒪᓗ ᑭᖑᓪᓕᖅᐹᒧᑦ ᐅᖃᕐᓗᖓ, ᐃᓄᓐᓄᓪᓚᑦᑖᖅ ᐊᔪᕈᑎᖃᖅᑐᓄᑦ ᑐᑦᓯᕋᐅᑎᖃᖅᓯᒪᒐᑉᑕ ᒪᑐᐃᓯᒪᓕᖅᓱᓂᓪᓗ 

ᐃᓚᒋᖃᓯᐅᑎᓕᕐᒥᔭᕗᑦ, ᓄᓇᕗᑦ ᓯᓚᑖᓂ ᒪᒥᓴᕐᕕᒃ ᑕᐃᒪ ᐃᓚᒋᔭᐅᖃᑕᐅᓕᕐᒪᑦ. ᐊᑐᖅᑕᐅᔪᓐᓇᓛᓕᕐᒪᑦ 

ᐃᑲᔪᕈᑎᑦᓴᐅᔪᓐᓇᖅᑐᓄᑦ ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃᑲᓐᓂᖅᐸᕋ ᒥᓂᔅᑕ ᑭᐅᑦᓯᐊᕐᒪᑦ. ᐊᐱᖅᑯᑎᐅᓂᖓᓂᒃ 

ᑐᓴᑐᐃᓐᓇᙱᓪᓗᓂ ᐊᖏᕐᒪᑦ ᑐᓂᓯᓛᕐᓂᖓᓂᒃ. ᐊᒥᓱᑦ ᐊᔪᕈᑎᖃᕐᓃᑦ ᖁᐊᖅᓵᕈᑎᖃᖅᓯᒪᔪᓃᓪᓘᓐᓃᑦ 

ᐃᓚᐅᑎᙱᓐᓂᖃᖅᐸᒻᒪᑦ ᑕᒪᒃᑯᐊ ᓄᓇᕐᔪᐊᕐᒥ ᑲᓇᑕᒥᓪᓗ ᐊᑐᖅᑕᐅᕙᓪᓕᐊᒥᒻᒪᑕ ᐃᒥᐊᓗᒻᒧᑦ ᐊᔪᕈᑎᖃᖅᑐᓄᑦ 

ᐅᑐᖅᑕᐅᑦᓯᐊᓪᓚᕆᖃᑦᑕᖅᓯᒪᓪᓗᓂ ᐃᓄᖕᓄᑦ ᓄᓇᕗᒻᒦᙶᖅᑐᓄᑦ. 

 

ᒥᓂᔅᑕ ᐅᖃᕈᓐᓇᖅᐹ ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖃᖅᑎᑦᓯᕙᒻᒪᖔᑕ ᐃᓄᖕᓂᒃ ᑕᐃᒪᐃᑦᑐᒥᒃ ᓴᖅᑭᖅᑐᖃᖅᐸᑦ 

ᓄᓇᕗᒻᒥ ᐃᑲᔪᖅᑕᐅᓇᔭᕐᒪᖔᕐᓘᓐᓃᑦ ᐊᑭᓖᓗᐊᑐᐃᓐᓇᕐᓂᒃᑯᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖃᐅᔨᒪᙱᓚᖓ ᐃᓚᐅᒻᒪᖔᑉᑕ ᓄᓇᕗᑦ 

ᓯᓚᑖᓂ ᐊᐅᓚᑕᐅᕙᓐᓂᖏᑦ ᐃᒥᐊᓗᓕᕆᓂᕐᒧᑦ ᐊᔪᕈᑎᖃᖅᑐᓄᑦ. ᕿᒥᕐᕈᒋᐊᒃᑲᓐᓂᕈᓐᓇᖅᑕᕋ. 

 

ᓄᓇᕗᒻᒥᓪᓕ ᑕᐃᒪᐃᑦᑐᒥᒃ ᓄᐃᑦᓯᔪᖃᕋᔭᖅᐸᑦ ᐃᓱᒪᒃᓴᖅᓯᐅᕈᑎᒋᔪᓐᓇᕋᔭᖅᑕᕗᑦ. 

ᐱᓕᕆᖃᑎᖃᑦᓯᐊᒻᒪᕆᒃᐸᒻᒥᒐᑉᑕᓗ ᑮᓇᐅᔭᓕᐅᕋᓱᑦᑎᐅᙱᑦᑐᓂᒃ ᑎᒥᐅᔪᓂᒃ. ᓄᓇᕗᒻᒥ ᐃᓕᓴᖅᓯᕕᒃ 

ᑲᖏᖅᑐᒑᐱᖕᒥ, ᐳᓛᕐᕕᒃ ᑲᖏᖅᓯᓂᕐᒥ, ᐃᓕᑕᕆᑦᑎᐊᕋᑉᑎᒍᑦ ᑕᒪᒃᑯᐊ ᑮᓇᐅᔭᓕᐅᕋᓱᑦᑎᐅᙱᑦᑐᑦ ᑎᒥᐅᔪᑦ 

ᒪᒥᓴᕐᓂᕐᒧᓪᓗ ᐱᓕᕆᕙᑦᑐᐃᑦ ᐸᖅᑭᑦᓯᓂᕐᒧᑦ ᐃᓚᐅᑐᐃᓐᓇᕐᒪᑕ. 

 

ᑕᒪᓐᓇ ᐊᐅᓚᑕᐅᔪᒥᒃ ᐃᒥᐊᓗᒻᒧᑦ ᐊᔪᕈᑎᖃᖅᑐᖅ ᒪᒥᓴᕐᓂᖅ ᓴᖅᑭᑦᑐᖃᖅᐸᑦ ᐃᓱᒪᒃᓴᖅᓯᐅᕈᑎᒋᔪᓐᓇᕋᔭᖅᑕᕗᑦ. 

ᖁᔭᓐᓇᒦᖅᐸᕋ ᑕᒪᑦᓱᒪᙵᑦ ᓄᐃᑦᓯᖕᒪᑦ ᐱᒻᒪᕆᐅᔪᒥᒃ ᐃᑲᔪᖅᑕᐅᒍᒪᒐᔭᖅᑐᑦ ᓄᓇᕗᒻᒥᐅᓄᑦ ᐊᑐᐃᓐᓇᐅᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 480 - 6(2): ᐃᒥᖅᑕᐅᑎᓄᑦ ᐱᖁᑎᕐᔪᐊᖏᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᐃᖅᑲᓇᐃᔭᖅᐸᓪᓕᐊᓕᕐᒪᑕ 

ᓴᓂᑭᓗᐊᕐᒥ ᐃᒥᖅ ᐃᒥᖅᑕᕐᕕᒃ ᐱᔾᔪᑎᒋᓪᓗᒍ. 

 

ᒫᑦᓯ 20, 2023-ᒥ, ᒥᓂᔅᑕᐅᑉ ᐱᓕᕆᕝᕕᐊ ᑳᓐᑐᕌᒃᑦ−ᓴᓂᒃ ᑕᖅᑲᐅᙵᐃᓚᐅᖅᓯᒪᔪᑦ ᐃᒡᓘᑉ ᑕᐅᑦᑐᖓ 

ᑎᑎᕋᐅᔭᖅᑕᐅᖁᓪᓗᒍ ᐊᒻᒪᓗ ᒪᑯᐊ ᐱᑐᐃᓐᓇᐅᙱᑦᑐᑦ ᐱᔨᑦᑎᕈᑏᑦ ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑕ. ᑖᓐᓇ 

ᒪᑐᓚᐅᖅᑐᖅ ᐄᐳᕈᓪ 21, 2023-ᒥ ᑕᖅᑭᓪᓗᐊᖅ ᐊᓂᒍᖅᓯᒪᓕᖅᑐᖅ. ᐊᒻᒪᓗ ᐱᖓᓱᑦ ᑎᒥᐅᔪᑦ ᑖᒃᑯᓂᖓᒎᑦ 

ᐱᓇᓱᒃᓯᒪᔪᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᕿᒥᕐᕈᓇᒃᑕᐅᓂᖏᑦ ᑐᒃᓯᕋᐅᑏᑦ 

ᑐᓐᓂᖅᑯᑕᐅᓚᐅᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᕕᒃᐳᑦ 

ᐸᕐᓇᐃᕙᓪᓕᐊᓯᒪᓕᖅᑐᑦ ᑕᐃᑲᓂ ᓴᓂᑭᓗᐊᕐᒥ ᐃᒥᖅᑕᕐᕕᓕᐊᕆᔭᐅᓂᐊᖅᑐᒥᒃ. ᐊᒻᒪᓗ ᑎᑎᕋᐅᔭᖅᑕᐅᓂᖓ 

ᐊᖏᖅᑕᐅᓯᒪᓕᖅᖢᑎᒃ 2023-2024-ᒥᒃ. ᐊᒻᒪᓗ ᑕᐃᒃᑯᐊ ᑐᓐᓂᖅᑯᑕᐅᓚᐅᖅᑐᑦ ᐆᒃᑐᖅᑐᑦ ᖃᐅᔨᓴᖅᑕᐅᓂᖏᑦ 

ᕿᒥᕐᕈᓇᒃᐸᓪᓕᐊᓕᖅᑕᕗᑦ ᐊᒻᒪᓗ ᑐᓐᓂᖅᑯᑎᒋᓛᖅᖢᒍ ᓴᓂᑭᓗᐊᑉ ᒪᓕᒐᓕᐅᖅᑎᖓᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᕆᐅᒃᐳᖓ ᑕᐃᒃᑯᓂᖓ ᐱᑎᑕᐅᓂᐊᕐᓂᓐᓂᒃ. ᑖᓐᓇ ᒥᓂᔅᑕ 

ᖃᐅᔨᒪᕗᖅ ᑕᕆᐅᓕᐊᓘᖕᒪᑦ ᓴᓂᑭᓗᐊᑉ ᐃᒥᖅᑕᕐᕕᐊ ᐊᒻᒪ ᑕᒪᓐᓇ ᐊᑲᐅᙱᓕᐅᕈᑎᒋᓯᒪᓕᖅᖢᑎᒃᑯᑦ 

ᐊᕐᕌᒍᒐᓴᖕᓄᑦ. ᑕᕆᐅᔾᔭᐃᒃᑯᖕᒥᒃ ᐅᑕᖅᑭᓯᒪᓕᕋᑦᑕ ᐃᒥᑦᑎᐊᕙᙳᕈᓐᓇᕐᓂᐊᕐᒪᑦ. 

 

ᔪᓚᐃ 2022-ᒥ, ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᓪᓗ ᒐᕙᒪᒃᑯᖏᑦ ᑮᓇᐅᔭᓕᖅᓯᓚᖅᑐᑦ 

ᐸᕐᓈᕆᔭᐅᕙᓪᓕᐊᔪᓐᓇᖁᓪᓗᒍ ᓄᑖᖅ ᓴᓇᔭᐅᓂᐊᖅᑐᖅ ᓴᓂᑭᓗᐊᕐᒥ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ ᓴᓂᑭᓗᐊᕐᒥ 

ᐊᔾᔨᐅᙱᑦᑐᒥᒃ ᐱᐅᓯᖃᕐᒪᑦ ᑕᕆᐅᖃᕐᓂᖓ ᐱᔾᔪᑎᒋᓪᓗᒍ. ᐊᔾᔨᐅᖏᒻᒪᓪᓗ ᐊᔾᔨᐅᖏᑦᑐᒃᑯᑦ 

ᑲᒪᒋᔭᕆᐊᖃᖅᖢᑎᒃᑯᑦ, ᑖᔅᓱᒪ ᓴᓗᒻᒪᖅᓴᐃᕕᐅᑉ ᖃᓄᐃᓕᖓᓂᖓ ᐅᓪᓗᒥ. ᐄ, ᓱᓕ ᑮᓇᐅᔭᓂᒃ 

ᐱᓇᔪᓐᓂᐊᖅᑐᒍᑦ ᑖᔅᓱᒧᖓ ᐊᑐᖅᑐᔅᓴᓂᒃ, ᑎᑎᕋᐅᔭᖅᑕᐅᓂᖓᓗ 2023-2024 ᐊᕐᕌᒍᐊᓂ. 2024-ᒥᓗ 

ᓴᓇᔭᐅᕙᓪᓕᐊᓕᕐᓗᓂ ᐱᔭᕇᖅᑕᐅᓗᓂᓗ 2026-ᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᓪᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᑉᐸᒃᓴᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕ 

ᓴᖅᑭᑦᑎᓚᐅᖅᑐᖅ ᐅᑕᖅᑭᔭᑐᖄᓗᑦᑎᓐᓂᒃ ᐃᒥᑦᑎᐊᕙᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᑖᒃᑯᐊ 

ᕿᒥᕐᕈᓇᑦᑎᐊᓂᐊᖅᑕᒃᑲ.  

 

ᒥᓂᔅᑕᖃᐃ ᓇᓗᓇᐃᖅᓯᑲᐃᓐᓇᕈᓐᓇᖅᐳᖅ ᖃᓄᐃᓕᐅᓂᐊᓕᕐᒪᖔᖅ ᐊᑐᓕᖅᑎᑕᐅᕙᓪᓕᐊᓂᐊᖅᑎᓪᓗᒍ ᑖᓐᓇ 

ᓴᖅᑭᑕᐅᓵᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᓴᖅᑭᓚᐅᖅᑕᕗᑦ ᐃᑉᐸᔅᓴᖅ 

ᐊᕗᖓᐅᔨᓯᒪᔪᒧᑦ ᐋᖅᑭᒃᓯᒪᔪᑦ ᐃᖅᑲᓇᐃᔭᖃᑎᒋᓂᐊᖅᖢᑕ ᐃᖅᑲᓇᐃᔭᖃᑎᒋᓂᐊᖅᖢᑎᒃᑯᑦ ᕼᐊᒻᒪᓚᒃᑯᑦ ᐊᒻᒪᓗ 

ᐊᓯᖏᑦ ᐊᑦᑐᖅᑕᐅᓯᒪᔪᑦ ᐊᒻᒪᓗ ᐊᑐᓕᖅᑎᑕᐅᓂᖏᑦ ᐱᓕᕆᐊᖑᓂᐊᖅᑐᑦ ᐊᕐᕌᒍᒥ. ᐊᕐᕌᒍᓪᓗᐊᒥᖃᐃ 

ᐅᖓᑖᓄᓪᓘᓐᓃᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᔾᔨᒌᙱᑦᑐᑦ ᑖᔅᓱᒥᖓ ᐱᓕᕆᐊᖃᖅᐸᓪᓕᐊᓂᕐᒪᑕ ᐃᒥᖅ, ᐃᒥᕐᒧᑦ 

ᑐᕌᖓᔪᑦ ᓱᓇᒃᑯᑖᑦ ᑕᒪᒃᑯᐊ ᐃᓱᒫᓘᑎᒌᓐᓇᖃᑦᑕᕋᑦᑎᒃᑯᑦ ᒫᓐᓇ ᐱᓕᕆᐊᕆᕙᓪᓕᐊᔭᕗᑦ ᓴᓂᑭᓗᐊᖅ 

ᐃᓚᒋᔭᐅᓪᓗᓂ ᐊᒻᒪᓗ ᑲᖏᖅᖠᓂᖅ.  

 

ᑕᐃᒃᑯᐊ ᑭᙴᒪᒋᔭᐅᔪᑦ ᓴᖅᑭᑕᐅᖁᓪᓗᒋᑦ ᐃᒥᑦᑎᐊᕙᖃᖁᓪᓗᒋᓪᓗ ᓄᓇᓖᑦ ᓄᓇᕗᒻᒥᐅᑦ ᐊᑦᑕᓇᙱᑦᑐᒥᒃ 

ᐃᒥᖃᕈᓐᓇᖁᓪᓗᒋᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ ᐃᖅᑲᓇᐃᔭᖃᑎᒋᒻᒥᔭᕗᑦ ᒪᓕᒐᐃᑦ 

ᐱᔾᔪᑎᒋᓪᓗᒋᑦ ᐃᒥᖅᐸᒃᑕᕗᑦ ᐱᔾᔪᑎᒋᓪᓗᒋᑦ. ᐄ, ᑖᓐᓇ ᑕᐃᒪᙵᓕᒫᖅ ᐱᓕᕆᐊᕆᓂᐊᖅᑕᕗᑦ 

ᐊᕗᖓᐅᔨᓯᒪᓪᓗᒍ ᐋᖅᑭᔅᓱᖅᐸᓪᓕᐊᒐᑦᑎᒃᑯᑦ ᐱᓕᕆᕕᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᒪᓕᑭ, ᐊᐃᕕᓕᖕᒧᑦ ᒪᓕᒐᓕᐅᖅᑎ. 

 

ᐊᐱᖅᑯᑦ 481 - 6(2): ᐳᔫᖅᑎᑦᑎᑦᑕᐃᓕᔾᔪᑎᓄᑦ ᐊᑐᒐᐅᓲᖏᑕ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ ᒥᓂᔅᑕᒧᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐊᐱᖅᑯᑎᒃᓴᖃᖅᑐᖓ.  

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐊᐅᔭᕈᖅᐸᓪᓕᐊᓕᕐᒪᑦ ᓄᓇᓕᖁᑎᕗᑦ ᓂᕆᐅᒃᐳᑦ ᐅᒥᐊᖅᑐᖃᑦᑕᕐᓂᐊᓕᕐᓂᕐᒥᓂᒃ 

ᐅᖅᑰᓯᓗᓂᓗ ᓯᓚ ᑭᓯᐊᓂ ᒪᓐᓇ ᐳᔪᕐᓗᒃ ᐊᒃᓱᐊᓗᒃ ᐊᑲᐅᙱᒻᒪᑦ ᑕᐃᒃᑯᓄᖓᓗ ᒪᒃᑯᒃᑐᓄᑦ ᓱᕈᓯᓛᓄᑦ 

ᐃᓐᓇᕐᓄᓪᓗ ᐃᓐᓇᕐᓂᓪᓗ ᐊᒃᑐᐃᓗᐊᖃᑦᑕᖅᑐᑦ ᑕᒪᓐᓇ ᐳᔪᕐᓗᒃ.  

 

ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑎᑎᖅᑲᓂᒃ ᓴᖅᑭᑦᑎᓚᐅᕐᒪᑕ ᐊᕙᑎᓕᕆᓂᕐᒧᑦ ᒪᓕᒐᓂᒃ 

ᐳᔪᕐᓗᖃᙱᓐᓂᖅᓴᐅᖁᓪᓗᒋᑦ ᕿᑯᒃᓯᒪᙱᑦᑐᑦ ᐊᖅᑯᑏᑦ ᖁᓕᐅᓪᓗᐊᓕᖅᑐᑦ ᐊᕐᕌᒍᑦ ᑖᒃᑯᐊ 

ᓄᑖᙳᕆᐊᖅᑎᑕᐅᓚᐅᖅᓯᒪᙱᖦᖢᑎᒃ. ᑖᓐᓇ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᑖᒃᑯᐊ 

ᓄᑖᙳᕆᐊᖅᑎᑕᐅᔭᕆᐊᖃᖅᑐᑦ.  

 

ᐅᓪᓗᒥᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᒃᑯᐊ ᑎᑎᕋᖅᑕᐅᓚᐅᖅᑐᑦ ᓄᑖᙳᕆᐊᖅᑎᑕᐅᓂᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᐅᖃᖅᑏ, ᐄ ᑕᒪᓐᓇ ᐳᔫᓕᕇᖅᑐᕐᓖ 

ᓯᓚ ᐃᓚᖏᓐᓂᒃ ᓄᓇᓕᓐᓂ. ᐱᓕᕆᕕᒃᐳᑦ ᐃᑲᔪᖃᑦᑕᖅᑐᑦ ᑮᓇᐅᔭᓕᖅᓯᖃᑦᑕᖅᑐᓪᓗ ᐳᔪᕐᓗᒃ ᑕᒪᓐᓇ 

ᐳᔪᕐᓘᖏᓐᓂᖅᓴᐅᖁᓪᓗᒋᑦ ᓄᓇᓖᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ ᑎᑎᕋᖅᓯᒪᓕᖅᑐᒍᑦ ᐊᒻᒪᓗ 

ᑐᓴᒐᒃᓴᓂᒃ ᑕᖅᑲᐅᙵᐃᓂᐊᕆᓪᓗᖓ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᖅᑐᓂᒃ ᕼᐊᒻᒪᓚᒃᑯᓐᓄᑦ.  

 

ᑕᐃᒪᙵᓕᒫᖅ ᐊᑐᓕᖅᑎᑦᑎᒐᓱᖃᑦᑕᖅᑐᒍᑦ ᓄᑖᓂᒃ ᓴᖅᑭᑉᐸᓪᓕᐊᔪᓂᒃ ᐊᑑᑎᖃᕈᓐᓇᕐᓂᐊᖅᐸᑕ ᓄᓇᓕᓐᓂ. 

ᐊᒻᒪᓗ ᑕᐃᒃᑯᐊ ᐸᐃᑉᐹᑦ ᓴᖅᑭᑕᐅᕙᓪᓕᐊᖃᑦᑕᖅᑐᑦ ᓄᑖᙳᕆᐊᑕᐅᔭᕆᐊᖃᕐᓂᖏᓪᓗ. ᐄ, ᑕᒪᓐᓇ 

ᑐᑭᓯᒃᑲᓐᓂᕆᐊᓚᐅᕐᓗᒍ ᓇᓗᓇᐃᖅᓯᕕᒋᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ. ᑕᒪᓐᓇ 

ᖃᓄᖅᑑᕈᑎᒋᔭᐅᓪᓚᕆᖃᑦᑕᕐᒪᑦ ᕼᐊᒻᒪᓚᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᒃᑯᑦ) ᐄ, ᑕᒪᓐᓇ ᑕᐃᒪᙵᓕᒫᖅ ᒪᓕᒐᓕᐅᖅᑏᑦ 6-

ᖑᓕᕐᒪᑕ ᑕᐃᒪᙵᓕᒫᖅ ᐅᖃᐅᓯᕆᔭᐅᖏᓐᓇᐅᔭᖅᑐᑦ ᖃᓄᖅᑑᕈᑎᒋᔭᐅᓪᓚᕆᒋᐊᖃᓕᖅᑐᑦ ᑕᐃᒪᙵᓕᒫᖅ 

ᓴᖅᑭᑕᐅᖃᑦᑕᕐᒪᑦ. ᖃᓄᐃᒻᒪᓄᑯᐊ ᒐᕙᒪᒃᑯᑦ ᑕᒪᑐᒥᖓ ᐱᕙᓪᓕᐊᑎᑦᑎᙱᓚᑦ? ᖃᓄᐃᒻᒪᑦ 

ᖃᓄᖅᑑᕈᑎᒋᔭᐅᙱᓚᑦ ᐱᓕᕆᐊᕆᔭᐅᙱᓚᕐᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᕕᒃᐳᑦ ᑕᒪᒃᑯᓄᖓ 

ᐳᔪᕐᓗᓐᓄᑦ ᑐᕌᖓᔪᓂᒃ ᐋᖅᑭᒃᓯᒪᔪᑦ ᕼᐊᒻᒪᓚᒃᑯᓪᓗ ᐊᖅᑯᑎᒥᖕᓂᒃ ᐃᒃᑯᐊ ᐳᔪᕐᓗᐃᑦ ᐳᔪᕐᔭᐃᒃᑯᑏᑦ 

ᑕᐃᒫᑐᐃᓐᓇᐅᒋᐊᖃᙱᒻᒪᑕ ᐃᓕᐅᖅᑲᖅᑕᐅᓂᐊᖅᑎᓪᓗᒋᑦ ᕼᐊᒻᒪᓚᒃᑯᓐᓄᑦ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᖏᑦ.  

 

ᐊᓯᖏᓐᓂᒃ ᐳᔪᕐᓗᐃᔾᔭᐃᒃᑯᒻᒥᒃ ᓴᖅᑭᑦᑐᖃᕌᖓᑦ ᓄᓇᕗᒻᒥᓗ ᐊᑐᖅᑕᐅᔪᓐᓇᕌᖓᑕ ᐱᓕᕆᕕᒃᐳᑦ 

ᖃᐅᔨᓴᐃᖃᑦᑕᖅᑐᑦ ᐊᑐᐃᓐᓇᕈᖅᑎᑕᐅᔪᓐᓇᕐᓂᐊᕐᒪᑕ ᕼᐊᒻᒪᓚᒃᑯᓐᓄᑦ ᐊᒻᒪᓗ ᖃᐅᔨᒪᓪᓗᖓ ᓄᓇᓕᓐᓂ ᑕᒪᓐᓇ 

ᐊᑲᐅᙱᓕᐅᕈᑕᐅᖃᑦᑕᕐᒪᑦ ᐊᓯᖏᓪᓘᒐᓗᐊᖅᑎᓪᓗᒋᑦ. ᕼᐊᒻᒪᓚᒃᑯᓐᓂᒃ ᖃᓄᖅᑑᖃᑎᖃᕋᓱᒃᑐᒍᑦ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 482 - 6(2): ᑐᐊᐸᖃᖅᑎᑦᑎᓂᕐᒧᑦ ᑲᒪᒋᔭᐅᔾᔪᓯᖏᓐᓄᑦ (ᓴᒻᒧᖅᑐᖅ) 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ ᓄᓇᕗᒻᒥᐅᑦ ᐅᑉᓗᒃᑯᑦ. (ᑐᓵᔨᒃᑰᓕᖅᑐᖅ) 

ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲᑦ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᒥᓂᔅᑕ ᖃᐅᔨᒪᔪᖅ ᑐᐊᐸᐃᑦ ᑕᒪᒃᑯᐊ ᐊᒃᓱᐊᓗᒃ ᐊᑐᖅᑕᐅᒻᒪᑕ ᓄᓇᓕᓕᒫᓄᑦ ᐃᓚᓕᐅᒃᖢᒍ ᐃᒡᓗᓕᒑᕐᔪᒃ ᐊᒻᒪᓗ 

ᑲᖏᖅᖠᓂᖅ. ᒥᓂᔅᑕ ᖃᐅᔨᒪᖕᒥᔪᖅ ᑕᐃᒃᑯᐊ ᑐᓴᐅᒪᔾᔪᑏᑦ ᓴᖅᑭᑕᐅᖃᑦᑕᖅᑐᑦ ᐱᓕᕆᕕᖓᓄᑦ ᐱᔾᔪᑎᓕᒃ 

ᐃᒡᓗᓕᒑᕐᔫᑉ ᐸᕐᓇᐅᑎᖏᑦ ᐊᕐᕌᒎᒃ ᒪᕐᕉᖕᓄᒃ ᑐᐊᐸᐃᑦ ᒫᓐᓇ ᒪᕐᕉᖕᓄᒃ ᐊᕐᕌᒎᖕᓄᒃ ᓈᒻᒪᑐᐃᓐᓇᓕᖅᑐᖅ ᐊᒻᒪᓗ 

ᓄᑖᓂᒃ ᑐᐊᐸᒃᑖᕐᕕᖕᒥᒃ ᐱᔭᕆᐊᖃᓕᖅᖢᑎᒃ.  

 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕ ᑕᐃᒪᐃᓕᓚᐅᕐᒪᑦ ᐊᔾᔨᒌᙱᑦᑐᓂᒃ ᓇᓖᕌᕈᑎᓂᒃ ᕿᓈᔪᒍᑦ 

ᑐᐊᐸᖃᑦᑎᐊᖁᓪᓗᒋᑦ ᓄᓇᓖᑦ. ᒥᓂᔅᑕᖃᐃ ᐅᕙᓐᓄᑦ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐃᓱᒪᒃᓴᖅᓯᐅᕈᑎᖃᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᒃ ᐊᐱᖅᑯᑎᖃᖅᐳᑦ ᐊᒻᒪᓗ 

ᑐᙵᓱᒃᑎᑦᑎᐊᖅᑐᒋᑦ. ᑖᒃᑯᐊ ᐱᓕᕆᕕᒃᐳᑦ ᓄᑖᓂᒃ ᐸᕐᓇᐅᓯᐅᖅᓯᒪᓕᖅᑐᑦ ᑐᐊᐸᖕᓄᑦ ᑐᕌᖓᔪᓂᒃ ᐊᒻᒪ 

ᖃᐅᔨᓵᖑᔪᒃᓴᓂᒃ ᓄᓇᓕᓐᓂ ᐊᑕᐅᓯᐅᙱᑦᑐᓂᒃ ᕿᒥᕐᕈᓇᒃᑐᒍᑦ ᖃᐅᔨᓴᖅᑕᐅᓂᐊᖅᑐᑦ ᓇᓂ ᑐᐊᐸᒃᑕᖃᕐᒪᖔᑦ 

ᑐᐊᐸᓕᐅᕈᓐᓇᕐᒪᖔᓪᓗ ᐃᓚᖏᓂᒃᑯᐊ ᓄᓇᓖᑦ ᑐᐊᐸᖃᙱᒻᒪᑕ ᐃᓚᖏᓪᓗ ᐱᖃᙱᑦᑎᐊᐸᓗᒃ 

ᓄᖑᕈᑎᑦᑎᐊᒻᒪᕆᓕᖅᖢᑎᒃ. ᖃᐅᔨᓴᐃᕙᓪᓕᐊᓂᐊᖅᑐᒍᑦ ᐊᐅᔭᖅ. ᓇᓂ ᑐᐊᐸᖕᓂᒃ ᐊᑐᐃᓐᓇᖅᑕᖃᕐᒪᖔᑦ 

ᓄᓇᓕᖕᓂ. ᐊᒻᒪᓗ ᓂᕆᐅᒃᑐᒍᑦ ᑐᒃᓯᕋᐅᑎᓂᒃ ᑕᑯᖅᑯᔾᔭᐅᓂᐊᕐᒪᖔᑦ ᕼᐊᒻᒪᓚᒃᑯᓐᓃᖔᖅᑐᓂᒃ ᑕᐃᒃᑯᐊ 

ᐱᔭᕆᐊᖃᕐᓂᖅᐹᑦ ᑐᑭᓯᔪᒪᒐᑦᑎᒃᑯ ᓇᓕᐊᖑᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᕈᓗᒃ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕ 

ᐊᐱᕆᓚᐅᖅᓯᒪᖕᒥᔭᕋ ᖃᓄᐃᓕᖓᖕᒪᖔᑦ ᑕᐃᒃᑯᐊ ᑐᐊᐸᓕᐅᕈᑏᑦ ᓯᖅᑯᑦᑎᕆᓲᑦ.  

 

ᐅᖃᖅᑏ, ᐃᑲᔪᖅᓱᐃᑦᑎᐊᖅᑐᖓ ᑖᔅᓱᒪ ᐱᒋᐊᖅᑎᑕᐅᓚᐅᕐᓂᖓᓂᒃ ᐊᒻᒪᓗ ᐊᖏᖅᓯᓚᐅᖅᓯᒪᓪᓗᑕ $5-ᒥᓕᐊᓂᒃ 

ᑮᓇᐅᔭᓂᒃ ᑕᒪᒃᑯᓄᖓ ᐊᑐᖅᑕᐅᔪᒃᓴᒫᓂᒃ 2023-2024 ᐊᑭᑐᔪᖅᑐᕈᑎᒃᓴᐃᑦ ᑲᒪᒋᔭᐅᑎᓪᓗᒋᑦ. ᑕᒪᓐᓇ 

ᓂᓪᓕᐅᑎᒋᒐᒃᑯ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᒥᓂᔅᑕᕆᔭᐅᔪᖅ ᐅᖃᓚᐅᖅᑐᖅ ᑮᓇᐅᔭᓂᒡᒎᖅ ᐊᑐᐃᓐᓇᖃᙱᑦᑐᑦ 

ᓱᓕ ᐊᑐᐊᒐᐃᑦ ᐱᔭᕇᖅᑕᐅᓚᐅᙱᓐᓂᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᑐᐊᐸᓕᐅᕈᑏᑦ ᓱᓇᒃᑯᑖᓄᑦ ᐊᑐᖅᑐᑦ ᐊᑐᐊᒐᖅ ᖃᖓ 

ᐊᖏᖅᑕᐅᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᖓ ᑖᓐᓇ 

ᐊᐱᖅᑯᑎᒋᖕᒪᒍ. ᑐᐊᐸᓕᕆᓂᕐᒧᑦ ᑐᕌᖓᔪᑦ ᐊᑐᐊᒐᖏᑦ ᐊᖏᖅᑕᐅᓯᒪᓕᖅᑐᑦ ᐊᒻᒪᓗ ᑕᖅᑲᐅᖓᖅᑕᐅᓂᐊᖅᖢᑎᒃ 

ᒫᓐᓇᕈᓗᒃ. ᐊᒻᒪᓗ ᑕᐃᒃᑯᐊ ᑕᑕᑎᕆᐊᓖᑦ ᕼᐊᒻᒪᓚᒃᑯᓐᓄᑦ ᑐᓐᓂᖅᑯᑕᐅᓂᐊᕐᒥᔪᑦ ᑐᒃᓯᕋᐅᑏᑦ 

ᐅᑕᖅᑭᑦᑎᐊᕐᓂᐊᖅᐸᕗᑦ. ᐊᒻᒪᓗ ᐃᖅᑲᓇᐃᔭᖃᑎᒋᖕᒥᔭᕗᑦ ᓄᓇᓕᖕᓂ ᐃᓛᒃ ᕼᐊᒻᒪᓚᒃᑯᓐᓄᑦ ᑎᑎᕋᖅᑏᑦ 

ᖃᐅᔨᒪᓂᐊᕐᒪᑕ ᖃᓄᖅ ᐱᔪᒪᓇᓱᒍᓐᓇᕐᒪᖔᖏᑦ. ᖁᔭᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᒻᒧᖅᑐᖅ. 

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑐᓴᕈᒥᓇᖅᑐᖅ. ᑕᐃᒪ ᓇᒡᒐᔾᔭᐅᒥ ᐃᔅᓯᕙᓂᖃᖅᑎᓪᓗᒍ 

ᒪᓕᒐᓕᐅᕐᕕᒃ ᐊᐱᕆᓚᐅᕋᒪ ᒥᓂᔅᑕᐅᔪᒧᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐊᐱᖅᑯᑎᖃᖅᑐᖓ 

ᐃᒡᓗᓕᒑᕐᔪᒻᒥ ᓄᑖᒥᒃ ᐊᐅᓪᓚᕆᐊᖅᑐᕐᕕᒃᓴᒥᒃ ᖃᖓᑕᓲᒃᑯᑦ. ᐅᖃᖅᑏ, ᐃᓱᒫᓗᓪᓚᕆᓕᕋᒪ ᑖᓐᓇ 

ᑭᖑᕙᕆᐊᖅᑕᐅᓂᐅᓴᔫᔮᕐᖓᑦ ᑐᐊᐸᒃᓴᖃᙱᓐᓂᖓ ᐃᒡᓗᓕᒑᕐᔪᖕᒥ ᐱᔾᔪᑕᐅᓗᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᖅᐸᒻᒪᖔᖅ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔪᓕᕆᔨᒃᑯᓐᓂᓪᓗ, ᖃᐅᔨᒪᑦᑎᐊᕋᓱᓪᓗᑎᒃ ᑖᓐᓇ ᖄᖏᐅᑎᓂᐊᖏᒃᑲᓗᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᐱᓕᕆᖃᑎᖃᖅᐸᑦᑐᖅ 

ᖃᓂᔅᓴᖅᑐᑎᒃ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐊᑭᑐᔪᖅᑐᖅᑐᒥᓂᕐᓂᒃ ᐱᓕᕆᐊᖃᖅᑎᓪᓗᒋᑦ. ᑖᔅᓱᒥᖓᓗᑦᑕᐅᖅ 

ᐃᒡᓗᓕᒑᕐᔪᒻᒥ ᖃᖓᑕᓲᒃᑯᑦ ᐊᐅᓪᓚᕆᐊᖅᑐᕕᒃᓴᒥᒃ. ᖃᐅᔨᒪᔪᖓ ᕼᐊᒻᒪᓚᒃᑯᖏᑦ ᑳᓐᑐᕌᒃᑕᐅᓯᒪᔪᒥᒃ 

ᐱᓕᕆᖃᑎᖃᖃᑦᑕᕐᖓᑕ ᓈᒻᒪᒃᑐᓂᒃ ᑐᐊᐸᔅᓴᓂᒃ ᓈᒻᒪᑦᑐᓂᒃ ᐋᖅᑭᑦᑎᕆᒐᓱᐊᖅᑐᑎᒃ ᑕᑲᓇᓂ ᐃᒡᓗᓕᒑᕐᔪᒻᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᖂᑭᐊᖅ. 

 

ᐊᐱᖅᑯᑦ 483 - 6(2): ᓄᓇᓕᖕᓂ ᑐᖁᖓᔪᒃᑯᕖᑦ ᐃᓂᒋᓲᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐱᒻᒪᕆᐊᓗᒻᒥᒃ ᐅᖃᐅᓯᖃᔪᒐᒪ ᓄᓇᓕᑦᑕ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᑕ 

ᑐᖁᖓᔪᓕᕆᕖᑦ ᒥᔅᓵᓄᑦ. ᑕᐃᔅᓱᒪᓂ ᐅᖃᐅᓯᖃᓚᐅᕋᒪ ᐱᒻᒪᕆᐊᓘᓂᕋᖅᑐᒍ ᖃᐅᔨᒪᑦᑎᐊᖅᑐᖃᖃᑦᑕᖅᑲᑦ 

ᐃᓅᒍᓐᓃᕋᑖᒥᓂᐅᔪᐃᑦ ᑲᒪᒋᔭᐅᑦᑎᐊᖃᑦᑕᕆᐊᖃᕐᖓᑕ. ᑕᐃᒫᒃ ᑕᕝᕙ ᓴᙱᓈᖅᑐᒍ ᐅᑉᐱᕈᓱᓪᓚᕆᑉᐳᖓ 

ᓄᓇᕗᒻᒥ ᓄᓇᓕᓕᒫᑦᑎᐊᑦ ᑐᖁᖓᔪᒃᑯᕕᖃᕆᐊᖃᖅᑐᒋᓪᓗᒋᑦ. ᐅᓇ ᐅᖃᐅᓯᕆᒐᒃᑯ ᐅᑭᐅᒃᑯᑦ 

ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᐅᖃᓚᐅᖅᑐᖅ ᑮᓇᐅᔭᓂᒡᒎᖅ ᐱᓕᕆᕕᖓ ᐊᑐᐃᓐᓇᖃᑐᐃᓐᓇᕆᐊᖃᕐᖓᑦ 

ᕼᐊᒻᒪᓚᓄᑦ ᐃᑲᔫᑎᔅᓴᐅᒐᔭᖅᑐᓄᑦ ᑐᔅᓯᕋᐅᑎᓕᐅᖅᑲᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ ᑐᓂᓯᓯᒪᓕᖅᑲᑦ ᑕᕝᕙᓂ ᑮᓇᐅᔭᓕᕆᔾᔪᑏᑦ ᐊᕐᕌᒍᖏᓐᓂᒃ 

ᓄᓇᓕᓐᓂ ᑐᖁᖓᔪᒃᑯᕕᔅᓴᓄᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓪᓗᒋᑦ ᑐᖁᖓᔪᒃᑯᕖᑦ ᐱᓕᕆᕕᒐ 

ᐊᑕᐅᑦᑎᒃᑯᑦ ᑮᓇᐅᔭᓂᒃ ᑐᔅᓯᕌᔅᓴᓂᑦ ᑐᔅᓯᕋᐅᑎᓕᐅᕈᑎᒃᑯᑦ ᐱᔭᐅᖃᑦᑕᕈᓐᓇᖅᑐᓂᒃ ᐊᑐᐃᓐᓇᖅᑕᖃᖅᑐᖅ. 

ᖃᓄᑐᐃᓐᓇᖅ ᐊᑐᕈᒪᔭᐅᑉᐸᑕ ᐊᑐᖅᑕᐅᒍᓐᓇᖅᑐᑦ ᓴᓇᒍᑎᔅᓴᐅᓗᑎᒃ ᐋᖅᑭᒍᑎᔅᓴᐅᓗᑎᒃ ᕼᐋᒻᒪᓚᒃᑯᑦ 

ᐱᖁᑎᖏᓐᓂᒃ. 

 

ᖃᓄᑎᒋ ᑮᓇᐅᔭᓂᒃ ᑐᓂᓯᓯᒪᓕᕐᒪᖔᑦᑕ ᐊᐱᕆᕋᑖᕐᖓᑦ, ᑖᒃᑯᐊ ᒫᓐᓇ ᐱᓯᒪᙱᑲᓚᐅᕋᒃᑭᑦ ᓇᓕᐊᒃ ᑐᔅᓯᕋᐅᑦ 

ᑐᓂᔭᐅᓯᒪᒻᒪᖔᑕ ᓄᓇᓕᖕᓂ. ᒫᓐᓇ ᐱᓯᒪᙱᑲᓚᐅᕋᒃᑭᑦ ᑖᒃᑯᐊ ᖃᐅᔨᒋᐊᕈᓐᓇᖅᑕᕋᓗᐊᒃᑲ ᐱᓕᕆᕕᓐᓂ. 

ᑐᑭᓯᒃᑲᓐᓂᕈᑎᔅᓴᒥᒃ ᐅᖃᐅᑎᓛᕐᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐅᖃᐅᓯᕆᒐᒃᑯ ᐅᑭᐅᒃᑯᑦ ᐃᔅᓯᕙᓂᕆᕋᑖᓚᐅᖅᑕᑎᓐᓂ 

ᒥᓂᔅᑕ ᐅᖃᓚᐅᕐᖓᑦ ᐊᒥᓱᑲᓪᓚᒻᒪᕇᒡᒎᖅ ᓄᓇᕗᒻᒥ ᕼᐋᒻᒪᓚᐃᑦ ᓇᓗᓇᐃᖅᓯᓯᒪᓕᕐᖓᑕ ᐱᑖᕆᐊᖃᕐᓂᕋᖅᑐᑎᒃ 

ᑐᖁᖓᔪᒃᑯᕕᔅᓴᓂᑦ ᕼᐋᒻᒪᓚᖏᑕ ᐸᕐᓇᐅᑎᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᒃ ᓄᓇᕗᒻᒥ ᓄᓇᓖᑦ ᐃᖃᓗᐃᑦ ᐱᖃᓯᐅᑎᖃᑕᐅᙱᓪᓗᓂ, ᓈᒻᒪᑦᑐᓂᒃ 

ᑐᖁᖓᔪᒃᑯᕕᖃᖅᑲᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖅᓯᒪᔭᒃᑲ ᒪᓕᑦᑐᒋᑦ ᐅᑯᐊ 

ᕼᐋᒻᒪᓚᐃᑦ ᑲᔪᓰᓐᓇᓂᕐᒧᑦ ᐸᕐᓇᐅᑎᖏᓐᓂᒃ ᖁᓖᑦ ᑖᒃᑯᐊ 24-ᖑᒻᒪᑕ ᓄᓇᓖᑦ, ᖁᓖᑦ ᑐᖁᖓᔪᒃᑯᕕᖃᕐᓂᕋᖅᑐᑦ 

ᐸᕐᓇᐅᑎᖏᓐᓂᒃ. 

 

ᑖᓐᓇᐃᓛᒃ ᑐᑭᖃᖅᐸᓪᓚᐃᙱᑦᑑᒐᓗᐊᖅ. ᑐᖁᖓᔪᒃᑯᕕᖃᙱᓐᓂᕋᖅᑐᐃᓪᓗ ᑕᐃᒪᐅᒻᒪᑕ ᐸᕐᓇᐅᑎᖏᓐᓂᒃ 

ᓇᓗᓇᐃᖅᓯᓯᒪᔪᑦ. ᖁᓖᓪᓕᐅᑯᐊ 24-ᖑᑎᓪᓗᒋᑦ ᓄᓇᓕᓕᒫᑦ ᐱᔭᕆᐊᖃᕐᓂᖅᐹᖑᔫᔮᖅᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑐᑭᓯᔭᕋ. ᒐᕙᒪᒃᑯᑦ ᑖᒃᑯᐊ ᑮᓇᐅᔭᖃᙱᒻᒪᑕ 

ᐃᓱᓕᕝᕕᖃᙱᑦᑎᐊᓗᓐᓂᒃ. ᖃᐅᔨᒪᓪᓗᖓᓗ ᐱᒍᒪᔭᐃᑦ ᑐᔅᓯᕌᖑᔪᐃᑦ ᐊᒥᓲᓂᖅᓴᐅᖏᓐᓇᓂᐊᕐᖓᑕ ᑮᓇᐅᔭᓂᒃ. 

ᒥᓂᔅᑕ ᐊᖏᕈᓐᓇᖅᑳ ᐱᓕᕆᖃᑎᖃᕈᓐᓇᕐᓂᕋᕐᓗᓂ ᕼᐋᒻᒪᓚᐃᑦ ᑲᑐᔾᔨᖃᑎᒌᓐᓂᒃ ᖃᐅᔨᓴᕐᓗᑎᒃ 

ᒪᑭᒪᔪᓐᓇᕋᔭᕐᒪᖔᑕ ᑮᓇᐅᔭᖃᖅᑎᑦᑎᓂᖅ ᓈᒻᒪᑦᑐᓂᒃ ᑐᖁᖓᔪᒃᑯᕕᑦᑖᕈᓐᓇᓛᕐᖓᑕ ᓄᓇᓕᓕᒫᑦᑎᐊᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᕼᐋᒻᒪᓚᐃᑦ 

ᑲᑐᔾᔨᖃᑎᒌᖏᑦ ᐱᓕᕆᕕᒐ ᑕᐃᒃᑯᓂᖓ ᐱᓕᕆᖃᑎᖃᑦᑎᐊᕈᓐᓇᖅᓯᒪᔪᐊᓗᐃᑦ. ᐊᒻᒪᓗᑦᑕᐅᖅ 

ᐱᓕᕆᐊᕆᓯᒪᔭᖏᑦ ᐃᖅᑲᓇᐃᔮᕆᓯᒪᔭᖏᑦ ᑐᓴᖃᑦᑕᖅᓯᒪᒐᑦᑎᒍᑦ. ᐱᓕᕆᐊᖑᖁᔭᐅᔪᓂᒃ ᐱᓕᕆᐊᖃᖅᓯᒪᒻᒪᑕ 

ᐊᒻᒪᓗᑦᑕᐅᖅ ᖄᖓᒍᒃᑲᓐᓂᖅ ᑕᐃᒪᐃᑦᑐᓂᒃ ᑐᖁᖓᔪᒃᑯᕕᔅᓴᓂᒃ ᐱᓕᕆᐊᖃᕈᓐᓇᕐᒥᔪᒍᑦᑕᐅᖅ ᕼᐋᒻᒪᓚᐃᑦ 

ᑲᑐᔾᔨᖃᑎᒌᖏᑦ ᐱᖃᑎᒋᓗᑎᒍᑦ. ᖃᐅᔨᒋᐊᕈᓐᓇᖅᑕᕗᑦ ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᖅᑕᐅᒍᓐᓇᖅᑐᖅ 

ᐅᖃᐅᓯᕆᒃᑲᓐᓂᓛᖅᑲᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᖅ ᒪᓕᒐᓕᐅᖅᑎᖓᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 484 - 6(2): ᒐᕙᒪᒃᑯᑦ ᐃᖅᑲᓇᐃᔭᑎᑦ ᐃᒡᓗᖁᑎᖏᑦ ᓅᑕᐅᓂᖏᑕ ᓄᓇᓕᐅᑉ ᐃᒡᓗᓕᕆᔨᖏᑕ 

ᑎᒥᖏᓐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᖃᕈᒪᖅᑲᐅᒐᓗᐊᕆᓪᓗᖓ ᓄᓇᓕᖕᓂᒃ ᒐᕙᒪᒃᑯᖏᑦ 

ᐱᔨᑦᑎᕋᖅᑎᒃᑯᖏᓐᓄᑦ. ᐃᒃᓯᕙᐅᑕᖓ ᐆᓇᓗᐊᑲᓚᐅᕐᒪᑦ ᓂᓪᓕᑦᑎᐊᕆᑲᓚᐅᕐᓂᐊᕋᒃᑯ. ᑭᓯᐊᓂ 

ᑐᕌᖅᑎᑦᑐᒪᓕᖅᑕᕋ ᐊᐱᖅᑯᑎᒐ ᒥᓂᔅᑕᐅᔪᒧᑦ ᑖᔅᓱᒧᖓ ᑲᒪᒋᔭᖃᖅᑐᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓇ 

ᐱᔾᔪᑎᒋᓪᓗᒍ ᑕᒪᒃᑯᐊ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᐃᒡᓗᖏᓐᓂᒃ. 

 

ᖃᐅᔨᒪᔪᐃᓐᓇᐅᔪᒍᑦ ᑕᕝᕙᓂ ᐃᒡᓗᕐᔪᐊᕐᒥᒃ, ᐃᒡᓗᑭᒃᓴᕐᒪᑦ ᓄᓇᕗᒻᒥ. ᑖᓐᓇ ᓄᓇᕗᑦ 3000 ᐃᒡᓗᓕᐅᖃᑎᒌᖕᓂᖅ 

ᐸᕐᓇᒃᑕᐅᑎᓪᓗᓂ. ᐆᒥᖓ ᑐᑭᓯᔪᒪᖦᖤᓕᕐᒥᒐᒪ ᐅᖃᖅᑎᑦᑎᔩ, ᑕᐃᒪ ᐊᕐᕌᓂᐅᓚᐅᖅᑐᒃᓴᐅᔪᖅ ᑖᒃᑯᐊ ᒥᓂᔅᑕ  

ᖃᐅᔨᒪᔪᒃᓴᐅᔪᖅ ᑕᐃᒪ ᓄᓇᓕᖕᒥᒃ ᐊᑕᐅᓯᕐᒥᒃ ᒐᕙᒪᒃᑯᓐᓄᑦ ᐃᒡᓗᒋᔭᐅᔪᒥᒃ ᐃᒡᓗᓕᕆᔨᒃᑯᓐᓄᑦ ᑐᓂᓯᓚᐅᕐᒪᑕ 

ᑖᒃᑯᐊ ᐊᖏᙱᑦᑐᒃᓴᐅᒐᓗᐊᖅᑎᓪᓗᒋᑦ ᑖᒃᑯᐊ ᐃᒡᓗᓕᕆᔨᐊᓛᒃᑯᖏᑦ ᓄᓇᓕᖕᒥ ᐅᖃᐅᓯᕆᔭᓐᓂᒃ 

ᖃᐅᔨᒪᔪᒃᓴᐅᔪᖅ ᑖᓐᓇ ᒥᓂᔅᑕ.  

 

ᖃᓄᕐᓕ ᑕᒪᒃᑯᐊ ᑕᐃᒪ ᓄᓇᓖᒃ ᑖᒃᑯᐊᒃ ᑭᒡᒐᖅᑐᐃᕝᕕᒋᔮᒃᑲ ᐃᒡᓗᓕᒡᓗ ᓴᓂᕋᔭᒡᓗ ᑕᐃᒪᓐᓇ ᐱᔪᒪᓕᕋᔭᕈᑎᒃ, 

ᐅᓇ ᐆᒃᑑᑎᒋᓗᒍ, ᐃᓐᓇᐃᑦ ᐃᓐᓇᙳᖅᑐᐃᑦ ᓄᖅᑲᕐᓂᐊᓕᖅᑐᐃᑦ ᐃᖅᑲᓇᐃᔮᖏᓐᓂᒃ ᒐᕙᒪᒃᑯᓐᓂᒃ 

ᐃᖅᑲᓇᐃᔭᖅᑎᐅᔪᓐᓃᕈᑎᒃ ᐊᓂᖃᑦᑕᕆᐊᖃᕐᒪᑕ. ᐅᑕᖅᑭᓕᖅᖢᑎᒡᓗ ᐃᒡᓗᑖᕋᓱᖕᓂᕐᒥᒃ. 

 

ᖃᓄᕐᓕ ᑕᐃᒪ ᑖᓐᓇ ᓄᓇᓕᒃ ᐊᑕᐅᓯᖅ ᑖᓐᓇ ᒐᕙᒪᒃᑯᑦ ᐃᒡᓗᓕᒋᔭᖓ ᓄᓇᓕᒃ ᐃᒡᓗᓕᕆᔨᐊᓛᒃᑯᓐᓄᑦ 

ᑐᓂᓚᐅᕐᓂᕐᖓᒍ ᓱᒃᑲᔪᒃᑯᑦ. ᐃᒪᓐᓇ ᑕᕝᕗᙵᑲᐅᑎᒋ, ᖃᓄᖅ ᐱᔪᓐᓇᐅᑎᖃᖅᑎᓚᐅᙱᓐᓇᔅᓯᐅᒃ ᑖᒃᑯᐊ 

ᐃᒡᓗᓕᕆᔨᐊᓛᕈᔪᐃᑦ ᑕᐃᑲᓂ ᓄᓇᓕᖕᓂ ᐅᖃᐅᓯᕆᔭᕐᓂᒃ. ᑖᓐᓇ ᓄᓇᓕᒃ ᑕᐃᒋᐊᖃᕐᓂᐊᕈᒃᑯ 

ᑕᐃᔪᓐᓇᕐᓂᐊᖅᐸᕋ. ᖃᓄᖅ ᐱᓂᐊᕐᓂᖃᓚᐅᕋᔅᓯᓕ ᑕᕝᕘᓇ ᑖᓐᓇ ᐃᒡᓗᖓ ᐃᒡᓗᓕᕆᔨᒃᑯᓐᓄᑦ ᑐᓂᓯᓪᓗᓯᐅᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. ᐅᖃᖅᑎᑦᓯᔩ, 

ᑕᐃᒃᑯᐊ ᐃᒡᓗᓕᕆᔨᒃᑯᑦ ᓄᓇᓕᖕᓂ ᐱᓕᕆᖃᑎᒋᔭᐅᖃᑦᑕᕐᒪᑕ ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ. ᐊᒻᒪ ᑖᒃᑯᐊ 

ᐱᓕᕆᖃᑎᒋᖃᑦᑕᕐᒥᒐᑉᑎᒍᑦᑕᐅᖅ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᐊᐅᓚᑦᓯᔨᐅᔪᑦ ᑎᒥᒋᔭᖓᑦ ᓇᓗᓇᐃᖅᓯᖃᑦᑕᖅᑐᑦ 

ᓇᓕᐊᒃ ᐃᒡᓗᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑐᕌᕐᓂᐊᕐᒪᖔᑕ. 

 

ᓄᓇᓕᖕᓂ ᐃᒡᓗᒥᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒧᑦ ᐊᑐᖅᑕᐅᔾᔮᙱᑦᑐᖅᑕᖃᓕᖅᐸᑦ ᐊᒻᒪ ᑖᓐᓇ ᓄᓇᓕᖕᓂ 

ᐃᒡᓗᓕᕆᔨᒃᑯᖏᑦ ᑖᑉᓱᒥᖓ ᐃᒡᓗᒥᒃ ᐱᔪᒪᔭᖃᕐᓂᖅᐸᑕ ᐅᕙᑉᑎᒻᓄᑦ ᕿᓄᐃᓵᑐᐊᖅᐸᑕ 

ᐃᑲᔪᕆᐊᕈᓐᓇᖃᑦᑕᖅᑕᕗᑦ ᑕᒪᒃᑯᐊ ᑐᓂᔾᔪᑎᒋᓗᑎᒍᑦ ᑖᒃᑯᓄᖓ ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ. 

 

ᑕᒪᓐᓇ ᐃᓛᓐᓂᑦ ᕿᓚᒥᒻᒪᕆᐊᓘᕈᓐᓇᖅᖢᓂ ᑕᒪᕐᒥᒃ ᑖᒃᑯᐊ ᐃᒡᓗᓕᕆᔨᒃᑯᓪᓗ ᐱᔪᒪᓂᖓ ᑕᒡᕙᐅᑐᐊᖅᐸᑦ 

ᕿᓚᒥᒻᒪᕆᑯᓗᒃ ᑕᒪᒃᑯᐊ ᑐᓂᔾᔪᑕᐅᔪᓐᓇᖃᑦᑕᖅᑐᑦ ᐃᒡᓗ ᑖᓐᓇ ᒐᕙᒪᒃᑯᓐᓂ ᐃᖅᑲᓇᐃᖅᑎᓄᑦ 

ᐊᑐᖅᑕᐅᔾᔮᙱᓱᖓᖅᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ ᑕᐃᒪ ᑭᒡᒐᖅᑐᖅᑕᓐᓂ ᐱᖃᑖᓂᒃ ᑖᒃᑯᐊ ᑕᐃᒪ ᐃᓐᓇᖅᑕᖃᕐᒥᔪᖅ 

ᒐᕙᒪᒃᑯᓐᓂ ᐃᒡᓗᒥᒃ ᐊᑐᖅᑐᐊᖅᑐᒥᒃ. ᑕᒪᓐᓇ ᑕᐃᒪᓐᓇ ᓱᒃᑲᑦᑎᒋᔪᒥᒃ ᑐᓂᓯᑎᒍᓐᓇᖅᑎᑦᑎᓪᓗᒋᑦ ᑕᐃᒪ 

ᐊᐱᕆᓕᕐᒥᕗᖓ ᑭᒡᒐᖅᑐᖅᑕᓐᓂᒃ ᑕᐃᒪᐃᔪᓐᓇᕆᕚ ᑕᐃᒪᓐᓇ ᒐᕙᒪᒃᑯᑦ ᐃᒡᓗᖁᑎᐊᖑᓚᐅᕐᓗᓂ ᐱᔾᔪᑎᒋᓪᓗᒍ 

ᑖᓐᓇ ᓄᓇᕗᑦ 3000 ᑕᑉᐸᐅᖓ ᐊᒥᑦᑐᕐᒧᑦ, ᐱᑕᖃᓗᐊᙱᒻᒪᑦ ᐱᑕᖃᙱ, ᐃᓛᒃ ᐱᑕᖃᖅᑑᒐᓗᐊᖅ ᑭᓯᐊᓂ, 

ᑕᐃᒪᓐᓇᐅᔪᓐᓇᖅᐹ ᐊᒥᑦᑐᕐᒥᐅᓄᑦ ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐃᒡᓗᒋᔭᐅᔪᑦ 

ᑐᓂᔭᐅᒃᑲᐅᖅᑐᕐᓗᑎᒃ? ᐃᒡᓗᓕᕆᔨᒃᑯᓐᓄᑦ, ᐃᒡᓗᓕᕆᔨᒃᑯᓐᓂᒃ ᐱᒋᔭᐅᓕᕐᓗᓂ. ᑕᐃᒪᓐᓇᐃᑎᑕᐅᔪᓇᕆᕚ 

ᐊᒥᑦᑐᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᖃᖅᑲᐅᒐᒪᑐᑦ ᐱᔪᒪᓂᖅᑕᖃᖅᐸᑦ 

ᐃᒡᓗᓕᕆᔨᒃᑯᓐᓂᑦ ᑕᐃᑲᓂ ᐊᒥᑦᑐᕐᒥ ᓄᓇᓕᒋᔭᖓᓂᒃ ᐊᒻᒪ ᑕᐃᒻᓇ ᐃᒡᓗ ᑐᒃᓯᕌᖑᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓄᑦ ᓴᓂᕐᕙᖅᑕᐅᓯᒪᙱᑉᐸᑦ ᐊᑐᐃᓐᓇᕈᖅᑎᑕᐅᔪᓐᓇᕐᓂᐊᕐᓗᓂᓗ ᑕᐃᑲᓂ ᓄᓇᓕᖕᒥ 

ᐅᖃᐅᓯᕆᔭᖓᓂᒃ, ᐊᑯᓂᐅᓗᐊᕋᙱᑦᑐᖅ ᐱᓕᕆᐊᕆᓗᒍ. ᐅᖃᖅᑎᑦᓯᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᔭᐅᑦᑎᐊᕆᐅᖅᑰᔨᕗᖓ ᐅᖃᖅᑎᑦᑎᔩ. ᑕᐃᒪᓐᓇᐃᓕᑎᓪᓗᖓ ᒪᓐᓇ 

ᐃᒪᓐᓇᓕᑦᑕᐅᖅ ᑕᐃᒪ ᑕᕝᕗᖓ ᒥᓂᔅᑕ ᓇᓗᓇᐃᖅᓯᖁᑦᑕᓕᕆᕙᕋ ᑕᕝᕙ ᒪᓕᒐᓕᐅᖅᑎᐅᓗᓂ ᑮᓇᐅᔭᓕᐅᖅᑕᕗᑦ 

ᑕᐅᑐᒃᑕᐅᖃᑦᑕᕐᒪᑦ ᖁᕝᕙᓯᓗᐊᕐᒪᑦ ᐃᒡᓗᓕᕆᔨᒃᑯᑦ ᐃᒡᓗᖓᓐᓄᑦ ᐃᓯᕈᓐᓇᙱᑉᐳᒍᑦ. 

 

ᒪᑯᐊᓗᑦᑕᐅᖅ ᐅᑕᖅᑭᔪᐃᑦ ᐊᑯᓂ ᐅᑕᖅᑭᔪᐃᑦ ᐃᒡᓗᑖᕋᓱᒃᑐᐃᑦ ᑕᐅᑐᖅᑳᖔᖃᑦᑕᕋᓗᐊᖅᐱᓯᐅᒃ ᑖᓐᓇ 

ᐃᖅᑲᓇᐃᔭᖅᑎᐅᓚᐅᖅᑐᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᓐᓃᕋᒥ, ᑖᓐᓇ ᐃᒡᓗᖓᑦ 

ᐊᓂᔭᕆᐊᖃᓕᕋᓗᐊᖅᑎᓪᓗᓂ ᑭᓯᐊᓂ, ᑭᓯᐊᓂ, ᐃᒡᓗᓕᕆᔨᒃᑯᓐᓄᑦ ᑐᓂᔭᐅᑳᓪᓚᒃ ᐃᒪᓐᓇᑳᓪᓚᒃ 

ᑮᓇᐅᔭᓕᐊᖏᓐᓂᒃ ᐅᕝᕙᓘᓐᓃᑦ ᓇᓪᓕᐊᒃ, ᓇᓪᓕᐊᒃ ᓯᕗᓪᓕᖅᐹᖑᑎᖃᑦᑕᖅᐱᓯᐅᒃ ᐃᓐᓇᐃᑦ ᐊᓂᓂᐊᓕᖅᑐᐃᑦ 

ᑖᒃᑯᓂᖓ ᒐᕙᒪᒃᑯᑦ ᐃᒡᓗᖁᑎᐊᓂ ᐅᕝᕙᓘᓐᓃᑦ ᑖᒃᑯᐊ ᒪᓕᒐᓕᐅᖅᑏᑦ ᐃᒡᓗᒥᒃ ᐊᑐᖅᑐᐊᖅᑐᐃᑦ 

ᐃᒡᓗᓕᕆᔨᒃᑯᓐᓂᒃ ᖃᓄᖅ ᓯᕗᓪᓕᐅᑎᑦᑎᖃᑦᑕᖅᐱᓯ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ ᐸᕐᓇᒐᓱᓕᕌᖓᑕ?  

 

ᐃᓐᓇᐃᑦ ᓄᖅᑲᕐᓂᐊᓕᖅᑐᐃᑦ ᒐᕙᒪᒃᑯᓐᓂ ᒐᕙᒪᒃᑯᓐᓂ ᐊᓂᔭᕆᐊᖃᓕᖅᑎᓪᓗᒋᑦ ᐅᕝᕙᓘᓐᓃᑦ ᒪᓕᒐᓕᐅᖅᑏᑦ 

ᑖᒃᑯᐊ ᐃᒡᓗᑖᕋᓱᒃᑎᓪᓗᒋᑦ, ᓇᓕᐊᒃ ᓯᕗᓪᓕᐅᔾᔭᐅᓲᖑᕙ? ᑕᕝᕗᖓ ᓇᓗᓇᐃᔭᕈᓐᓇᕈᓂ ᐃᒡᓗᕐᔪᐊᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᒡᓗᓕᕆᔨᐊᓛᒃᑯᑦ ᑖᒃᑯᓂᖓ ᑭᑐᑦ ᓯᕗᓪᓕᐅᓂᐊᖅᐸᑦ 

ᐅᑕᖅᑭᓂᐊᖅᐸᑦ ᑕᐅᓄᖓ ᐃᓚᖏᑦ 200, 300, 400−ᓂᒡᓘᓐᓃᑦ ᐅᑕᖅᑭᔪᖃᖃᑦᑕᕐᒪᑕ ᓄᓇᓕᖕᓂᒃ 

ᐃᒡᓗᑖᕋᓱᒃᑐᓂᒃ. ᑖᒃᑯᐊ ᒪᓕᒐᖃᐅᖃᑦᑕᕐᒪᑕ ᐃᓗᓕᖃᐅᖅᖢᑎᒃ ᖃᓄᖅ ᐊᑯᓂᐅᑎᒋᔪᖅ ᐅᑕᖅᑭᓯᒪᓕᕐᒪᖔᑦ, 

ᖃᑉᓯᓂᒃ ᕿᑐᕐᖓᖃᕐᒪᖔᑦ, ᖃᓄᖅ ᑮᓇᐅᔭᓕᐅᖅᑎᒋᙱᒻᒪᖔᑦ, ᖃᓄᖅ ᑮᓇᐅᔭᓕᐅᖅᑎᒋᖕᒪᖔᓪᓗ, 

ᐊᔾᔨᒌᙱᑦᑐᓂᒃ ᒪᓕᒐᖃᐅᖃᑦᑕᕐᒪᑕ ᑕᒪᒃᑯᓂᖓ ᐃᒡᓗᑖᕋᓱᒃᑐᓄᑦ.  

 

ᑕᒪᒃᑯᐊ ᐃᒡᓗᓕᕆᔨᒃᑯᓐᓄᑦ ᓄᓇᓕᖕᓂ ᑲᑎᒪᔨᐊᓛᖏᑦ ᐃᓱᒪᒃᓴᖅᓯᐅᖃᑎᒌᖃᑦᑕᕐᒪᑕ ᑖᒃᑯᐊ ᒪᓕᒃᖢᒋᑦ, 

ᐅᑕᖅᑭᔪᑦ ᑖᒃᑯᐊᓗ ᐃᒡᓗᑖᕈᓐᓇᕈᑎᒋᔭᖏᑦ ᓈᓴᖅᑕᐅᕙᓪᓕᐊᑉᓗᑎᒃ ᓈᓴᐅᓯᖅᓱᖅᑕᐅᕙᓪᓕᐊᑉᓗᑎᒃ 

ᓇᓗᓇᐃᕆᓲᖑᖕᒪᑕ ᑕᒪᒃᑯᓂᖓ. 

 

ᑕᐃᒃᑯᐊ ᐃᓐᓇᐅᓂᖏᑦᑕᐅᖅ ᑕᕝᕗᖓ ᓈᓴᖅᑕᐅᖃᑕᐅᓯᒪᓲᖑᖕᒥᖕᒪᑕ ᐃᒡᓗᑖᕋᓱᒃᑐᓄᑦ. ᑕᒪᓐᓇ 

ᐅᐃᒪᔮᕐᓇᖅᑑᒐᓗᐊᖅ ᓯᓚᑖᓂᒃ ᑕᐅᑐᒃᖢᒍ ᖃᓄᖅ ᐃᓕᐅᖅᑲᖅᑕᐅᓯᒪᓇᔭᕐᒪᖔᑦ ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓᑦ 

ᑐᕌᖓᔪᖅ ᒐᕙᒪᒃᑯᓐᓂ ᐃᖅᑲᓇᐃᔭᓚᐅᖅᑐᖅ ᐃᒡᓗᖓᑦ ᐃᒡᓗᓕᕆᔨᐊᓛᓄᑦ ᑐᓂᔭᐅᓂᐊᖅᐸᑦ ᑭᐊᑉ 

ᐃᒡᓗᑖᕆᓇᔭᕐᒪᖔᒎ ᑖᒃᑯᐊ ᐱᓕᕆᐊᖑᖃᑦᑕᖅᑐᑦ ᑖᒃᑯᓄᖓ ᐃᒡᓗᓕᕆᔨᐊᓛᒃᑯᓐᓄᑦ ᑐᓂᔭᐅᓯᒪᕝᕕᐅᔪᒧᑦ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 485 - 6(2): ᖃᓄᐃᓕᖓᓕᕐᓂᖓ ᖃᐅᔨᓵᕆᔭᖅ ᓱᕈᓯᑦ ᑲᒪᒋᔭᐅᕝᕕᒋᓲᖏᓐᓂᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ ᑐᕌᖅᑐᖅ. 

ᐅᖃᖅᑏ, ᑖᒃᑯᐊ ᖃᐅᔨᒪᔪᖓ ᑖᒃᑯᐊ ᐅᓄᖅᑐᑦ ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᑎᖃᕐᒥᖕᒪᑕ ᑕᐃᑯᓂᖓ 

ᐅᖃᓕᒫᕐᒥᖕᒪᑕ ᐱᕙᓪᓕᐊᔪᑎᒍᑦ ᓱᕈᓯᕐᓂᒃ ᓄᓇᕗᒻᒥᐅᓂᒃ ᑕᐃᒃᑯᐊ ᓚᐃᓴᓐᓯᖃᙱᑦᑐᓂᒃ ᐸᖅᑭᔭᐅᖕᒪᑕ 

ᐊᓪᕘᑕᒥ.  

 

ᐱᒋᐊᕐᓂᖓᓂᒃ ᒪᐃ ᓯᕗᓕᖅᑎ ᑐᓴᖅᑎᑦᑎᓚᐅᖅᓯᒪᖕᒪᑦ ᖃᐅᔨᒋᐊᖅᑕᐅᖁᓪᓗᒍ ᑕᒪᓐᓇ. 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑕᒪᑐᒧᖓ ᖃᐅᔨᓴᕐᓂᐅᔪᖅ? ᒪᓕᒐᓕᐅᕐᕕᖕᒥᓗ ᖃᖓ 

ᑐᓴᖅᑎᑦᑎᔪᒫᖅᐸᑦ ᖃᐅᔨᔭᐅᔪᓂᒃ? ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᖏᖃᑎᒋᑦᑎᐊᖅᖢᒍ ᖁᐊᖅᓵᖅᑐᐃᓐᓇᐅᖅᑰᓚᐅᕋᑦᑕ ᑖᒃᑯᐊ ᕿᑐᕐᖓᑯᓗᐃᑦ ᓄᓇᕗᑦ ᓯᓚᑖᓃᑦᑐᑦ 

ᐃᓱᒫᓘᑎᒋᓪᓗᑎᒍᑦ ᒫᓐᓇᐅᔪᖅ ᑕᒪᓐᓇ ᕿᒥᕐᕈᓂᖅ ᓱᓕ ᑲᔪᓯᒻᒪᑦ ᐅᖃᐅᓯᕆᒍᓐᓇᙱᑦᑕᕋ ᖃᖓ 

ᐊᓂᒍᕐᓂᐊᕐᒪᖔᖅ.  

 

ᑭᓯᐊᓂ ᑲᔪᓯᕙᓪᓕᐊᑎᐊᖅᑐᑦ ᑕᒪᒃᑯᐊ ᕿᒥᕐᕈᓂᐊᕐᓂᕋᓚᐅᖅᓯᒪᒐᑦᑎᒍᑦ ᐊᑐᖅᑕᐅᓯᒪᓚᐅᖅᑐᑦ 

ᐃᓕᒍᑎᒋᒍᓐᓇᓛᕋᑦᑎᒍᑦ ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᐅᖃᐅᓯᒃᑯᑦ ᐊᐱᖅᑯᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑭᐅᖕᒪᑦ ᓯᕗᓕᖅᑎ. ᐅᖃᖅᑏ, ᐱᓕᕆᕕᖓᑦ 

ᐃᓄᓕᕆᔨᒃᑯᑦ ᐱᓕᕆᐊᖃᖃᑦᑕᕐᒪᑕ ᐊᒃᓱᕈᕐᓇᖅᑐᐊᓗᖕᓂᒃ. ᖁᔭᓕᔪᒪᔪᖓ ᑕᐃᒃᑯᐊ ᐃᓄᓕᕆᖅᑳᖅᐸᒃᑐᓂᒃ 

ᓄᓇᓕᖕᓂ ᐃᓄᓕᕆᔨᒃᑯᑦ ᐊᓯᖏᓪᓗ ᑕᐃᒃᑯᐊ ᐊᒃᓱᕈᑦᑎᐊᖅᖢᑎᒃ ᐃᑲᔪᕋᓱᖃᑦᑕᕐᒪᑕ ᐊᒃᑐᖅᑕᐅᓴᕋᐃᑦᑐᓂᒃ 

ᐱᓗᐊᖅᑐᓂᒃ ᓱᕈᓯᕐᓂᒃ.  

 

ᐅᖃᖅᑏ, ᐅᓂᒃᑳᑦ ᐱᕙᓪᓕᐊᔪᑎᒍᑦ ᐅᖃᓚᐅᕐᒪᑦ ᒪᓕᒐᕐᓂᐊᖅᑎ ᖃᓪᓗᓈᑦ ᓄᓇᖓᓐᓂ ᒪᓕᒐᕐᓂᐊᖅᑎᑖᖅᓯᒪᖕᒪᑕ 

ᕿᒥᕐᕈᓇᖕᓂᐊᕐᒪᑕ ᖃᓄᐃᓐᓂᕐᒪᖔᑕ ᒪᒃᑯᒃᑐᑦ ᓄᓇᕗᒻᒥ. ᑖᓐᓇ ᓯᕗᓕᖅᑎ ᐅᓂᒃᑳᕈᓐᓇᖅᐹ ᖃᓄᐃᑦᑐᓂᒃ ᑭᓱᓂᒃ 

ᐱᔾᔪᑎᖃᖅᖢᑎᒃ ᕿᒥᕐᕈᓯᒪᖕᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᑦᑕᐅᖅ ᐊᖏᖃᑎᒋᑦᑎᐊᖅᑕᕋ, 

ᐃᖅᑲᓇᐃᔭᖅᑎᑯᓗᕗᑦ ᓯᕗᓂᐊᓃᑦᑐᑦ ᓯᕗᓪᓕᐅᑎᖃᑦᑕᖅᑐᑦ, ᐊᒃᓱᕈᓪᓚᑦᑖᖅᖢᑎᒃ ᐱᓗᐊᖑᐊᖅᑐᒥᒃ 

ᕿᑐᕐᖓᑦᑎᓐᓂᒃ. ᓲᖃᐃᒻᒪ, ᐱᓕᕆᕐᔪᐊᕐᒪᑕ ᐃᓕᓴᕆᑦᑎᐊᕈᒪᒋᕙᒃᑲ ᑕᒪᒃᑯᐊ ᐊᒃᓱᕈᓪᓚᑦᑖᖅᖢᑎᒃ ᐱᖕᒪᑕ.  

 

ᑕᐃᒪ ᓇᓗᓇᐃᓚᐅᕋᒪ ᑕᖅᑭᐅᓚᐅᖅᑐᖅ, ᕿᒥᕐᕈᔭᐅᓂᐊᕐᓂᖏᑦ ᑖᓐᓇ ᖃᓪᓗᓈᖅ ᓄᓇᖓᓃᑦᑐᖅ ᐃᐅᓪᐴᑕᒦᑦᑐᖅ, 

ᑕᒪᓐᓇ ᐊᑐᖅᑕᐅᓚᐅᕐᓂᖓ ᐃᓗᑯᓗᖏᑦ ᖃᓄᖅ ᑕᕝᕗᖓ ᑎᑭᓚᐅᕐᒪᖔᑦ ᕿᒥᕐᕈᔭᐅᓂᖓ ᑭᒡᓕᓕᐅᓚᐅᕋᑦᑎᒍ. 

ᑖᓐᓇ ᖃᓄᖅᑑᓚᐅᖅᖢᑕ ᓂᕈᐊᕈᓐᓇᖅᓯᓚᐅᕋᑦᑕ ᕿᒥᕐᕈᔨᐅᓂᐊᖅᑐᒥᒃ. 

 

ᒫᓐᓇ ᑖᓐᓇ ᕿᒥᕐᕈᔨ, ᑖᖅᑭᓂᒃ ᓂᕆᐅᓇᓚᐅᕐᒪᑦ ᕿᒥᕐᕈᔭᐅᒋᐊᖃᖅᓯᒪᓂᐊᕐᓂᖓ ᐊᑐᖅᑕᐅᓯᒪᓂᖏᑦ 

ᐱᔾᔪᑎᒋᓪᓗᒋᑦ. 

 

ᓇᓗᓇᐃᕈᓐᓇᖅᓯᓱᙵᕈᒃᑯ ᑖᓐᓇ ᐱᔭᕇᖅᑕᐅᒍᓂ, ᑖᓐᓇ ᓂᕆᐅᓐᓂᐊᖅᑐᖓ ᐃᓕᒍᑎᒋᒍᓐᓇᕐᓂᐊᖅᑕᕗᑦ 

ᐱᔾᔪᑎᒋᓗᑎᒍ, ᑲᔪᓯᖑᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ ᐊᐱᑯᑎᐊ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᑮᓇᐅᔭᓂᒃ ᑕᒪᒃᓯᒪᔪᖅᓯᐅᖅᑎ ᓴᖅᑭᑦᑎᓂᐊᕐᒪᑦ 

ᐱᖓᔪᖓᓐᓂᒃ ᖃᓄᐃᓕᕐᒪᖔᑕ, ᓄᓇᕗᒻᒥ ᓱᕈᓰᓪᓕ ᐃᓚᖏᓪᓗ ᐱᔨᑦᑎᖅᑕᐅᓂᖓ ᑖᒃᑯᐊ ᐅᓂᒃᑳᑦ 

ᓴᖅᑭᑕᐅᓚᐅᖅᓯᒪᖕᒪᑦ ᑕᐃᔅᓱᒪᓂ. ᐱᖓᔪᖓᓐᓂᒃ ᐱᔨᑦᓯᕈᑏᑦ ᖃᐅᔨᓴᖅᑕᐅᑲᓐᓂᕈᑎᓕᓚᐅᖅᑐᑦ, ᐱᖓᔪᒋᓕᕐᒪᒍ 

ᑖᒃᑯᐊ ᐅᖃᐅᓯᕆᕐᔪᐊᕐᓂᐊᖅᑕᒃᓴᕆᔭᕗᑦ ᓯᕗᓂᒃᓴᑦᑎᓐᓂ.  

 

ᓯᕗᓕᖅᑎᕗᑦ ᓇᓗᓇᐃᖅᓯᔪᓐᓇᖅᐹ, ᑭᓱᓂᑦ ᐃᓱᒪᒃᓴᖅᓯᐅᕈᑎᖃᕐᓂᕐᒪᖔᑕ ᖃᐅᔨᓴᖅᑕᐅᓪᓚᑦᑖᕐᓂᐊᕐᒪᖔᑦ 

ᖃᓄᐃᓐᓂᐅᓚᐅᖅᑐᖅ ᑕᐅᕙᓂ? ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒧᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖃᑎᒋᑦᑎᐊᖅᐸᕋᑦᑕᐅᖅ. ᓂᕆᐅᓐᓇᖅᑐᐃᓛᒃ 

ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓂᒃ ᓴᖅᑮᓂᐊᕐᒪᑦ ᐅᐊᑦᑎᐊᕈᒃᑲᓐᓂᖅ ᑕᕝᕙᓂ ᐃᒡᓗᕐᔪᐊᖅᑎᓐᓄᑦ. ᑕᒪᒃᑯᐊᒡᓗ 

ᐱᒻᒪᕆᐅᔪᒥᒃ ᑕᐅᑐᓐᓂᐊᖅᐸᕗᑦ. 

 

ᓇᓗᓇᐃᖅᓯᓯᒪᑦᑎᐊᖅᖢᑕᓗ ᑖᓐᓇ ᒐᕙᒪᓕᒫᒧᑦ ᐃᑉᐱᒋᔭᐅᒋᐊᖃᕐᓂᐊᕐᒪᑦ. ᒐᕙᒪᐃᑦ ᐊᓯᖏᑦ ᐃᑉᐱᒍᓱᓐᓇᑎᒃ 

ᐃᓄᖃᑦᑕᖅᓯᒪᒻᒪᑕ ᑖᒃᑯᓂᖓ ᐅᒡᒍᓇᓪᓚᑦᑖᖅᑐᖅ. 

 

ᑖᓐᓇ ᐱᔾᔪᑎᒋᓪᓗᒍ ᑕᐃᓐᓇ ᕿᒥᕐᕈᒍᑎᒋᓂᐊᓚᐅᖅᑕᕗᑦ ᑕᐃᔅᓱᒧᖓ ᐊᑐᖅᑕᐅᕋᑖᖅᑐᒧᑦ 

ᑐᕌᖅᓯᒪᑐᐃᓐᓇᑦᑎᐊᖅᓯᒪᔪᖅ, ᐊᑦᑐᐊᓂᖃᖅᓯᒪᖏᑦᑐᖅ ᑖᓐᓇ ᑕᒻᒪᖅᓯᒪᔪᖅᓯᐅᑦᑎᐅᑉ ᐅᓂᒃᑳᕆᓂᐊᖅᑕᖓᓄᑦ. 

ᐃᓕᒍᑎᒋᒋᐊᖃᕋᑦᑎᒍ, ᑖᒃᑯᐊ ᑕᐃᒃᑯᐊ ᐃᐅᓪᐴᑕᒥ ᐅᓂᒃᑳᕆᔭᐅᓚᐅᖅᑐᑦ. ᑕᐃᓐᓇᓕ, ᑕᐃᔅᓱᒧᖓ 

ᑐᕌᖓᑦᑎᐊᖅᑐᖅ ᕿᒥᕐᕈᓂᐅᓂᐊᖅᑐᖅ. 

 

ᑖᓐᓇ ᐅᓂᒃᑳᖓ ᓱᓕ ᑕᑯᓚᐅᙱᓇᒃᑯ, ᕿᒥᕐᕈᑦᑎᐊᕈᓐᓇᖅᓯᒍᒃᑯ ᐱᔭᕇᕈᓂ ᓂᕆᐅᓇᕐᓂᐊᖅᐳᖅ ᑖᓐᓇ. 

ᑐᓴᐅᒪᑎᑦᑎᒋᐊᖃᕐᓂᐊᕐᓂᕈᒪ ᐃᓘᑉ ᓯᓚᑎᓐᓄᑦ ᑖᓐᓇ ᕿᒥᕐᕈᑦᑎᐊᓛᖅᐸᕋ ᑖᓐᓇ ᐅᓪᓗᖅ ᑎᑭᑕᐅᒍᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᐊᐱᖅᑯᑦ 486 - 6(2): ᐋᓐᓂᐊᕕᖕᓂᑦ ᐊᐅᓪᓚᖃᑦᑕᖅᑐᓄᑦ ᐃᓱᒫᓘᑎᒋᔭᑦ (ᓄᑕᕋᖅ) 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕐᓂᐊᖅᑐᖓ ᐅᓐᓄᓴ, ᒥᓂᔅᑐᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑲᓇᐃᑎᐊᓐ ᓄᐊᔅᑯᑦ ᑖᒃᑯᐊ ᑐᓴᖅᑎᑦᑎᓚᐅᕐᒪᑕ ᓄᑖᓂᒃ 

ᖃᖓᑕᓂᕆᖃᑦᑕᕐᓂᐊᖅᑕᖏᑦ ᖃᐅᑕᒫᑦ ᒥᑦᑎᒪᑕᓕᖕᒧᑦ, ᐃᖃᓗᖕᓄᓪᓗ. ᐱᕕᖃᕐᓂᖅᓴᐅᓕᖅᑐᑦ ᑕᐃᒃᑯᐊ 

ᐊᐅᓪᓚᖅᑐᑦ ᐃᓅᓕᓴᖅᑕᐅᔭᖅᑐᖅᖢᑎᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᖃᖓᑕᓲᓕᕆᔨᒃᑯᖏᓐᓂᒃ ᐃᐅ ᑲᓇᐃᑎᐊᓐ 

ᓂᐊᔅᓂᒃ, ᑕᐃᒃᑯᐊ ᐃᓂᖃᐃᓐᓇᕆᐊᖃᕐᒪᑕ ᖃᖓᑕᓲᑦ ᐃᓗᐊᓂ ᑖᕗᓐᖓᐅᑎᓪᓗᒍ ᐊᒻᒪ 

ᒥᑦᑎᒪᑕᓕᖕᒧᓐᖓᐅᑎᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᑯᕐᒪᑦ. (ᑐᓵᔨᑎᒎᓕᖅᑐᖅ) 

ᖃᖓᑕᓲᖅ ᑖᓐᓇ ᐊᐅᓚᓂᖃᓪᓚᕆᖕᒪᑦ ᑲᒪᒋᔭᐅᓪᓚᕆᖃᑦᑕᖅᑐᖅ ᑖᓐᓇ. ᐱᔨᔅᓯᕈᑎᒋᖃᑦᑕᖅᑕᖏᑦ ᓄᓇᕗᒻᒥᐅᓂ, 

ᒥᑦᑎᒪᑕᓕᖕᒥᐅᓄᑦ ᐱᖃᓯᐅᔾᔨᓪᓗᓂ. 

 

ᑖᒃᑯᐊ ᕿᒥᕐᕈᓇᒃᖢᑎᒍ ᐊᐅᓪᓚᖃᑦᑕᖅᑐᑦ ᐋᓐᓂᐊᕆᐊᖅᑐᖅᓯᒪᓪᓗᑎᒃ, ᐊᕐᕌᓂ 35,000−ᖏᖅᓱᖅᖢᑎᒃ 

ᐊᐅᓪᓚᓚᐅᖅᓯᒪᔪᑦ. 

 

ᐅᖃᖅᑏ, ᑖᓐᓇ ᑐᕿᖃᖅᑐᖅ, ᐅᓄᖅᑐᐊᓗᖕᓂᒃ ᐃᖅᑲᓇᐃᔭᖅᓯᒪᔪᑦ ᑕᑯᓐᓇᖅᑕᐅᓇᑎᒃ ᐊᐅᓪᓚᐅᔾᔨᔨᒃᑯᑦ 

ᐃᓅᓕᓴᐃᔨᒃᑯᓐᓅᔭᕆᐊᖃᖅᑐᓄᑦ.  

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐅᑦᑎᖅᓱᐊᖃᖃᑦᑕᖅᑐᓪᓗ ᑲᖓᑕᓲᖅ ᖃᖓᑕᓂᕆᖃᑦᑕᖅᑕᖏᓐᓄᑦ, ᓲᕐᓗ ᑭᖑᕙᕆᐊᖅᓯᒪᔪᓂᒃ ᑲᖓᑕᓲᓂᒃ 

ᑲᒪᖃᑦᑕᕐᒥᔪᑦ ᐊᖕᒪᓗᑦᑕᐅᖅ ᐊᐅᓪᓚᖅᑐᑦ ᑕᒪᒃᑯᐊ ᐊᑲᐅᖏᓕᐅᕈᑎᖃᓕᕌᖓᑎᒃ ᐊᖏᕐᕋᕋᓱᒃᑎᓪᓗᒋᑦ ᓱᒃᑲᔪᒃᑯᑦ, 

ᐃᓛᒃ ᕿᓚᒻᒥᐅᓂᖅᓴᒃᑯᑦ. 

 

ᑖᒃᑯᐊ ᑲᒪᒋᔭᐅᕙᖕᒥᔪᑦ ᑭᓯᐊᓂ ᑳᓐᑐᕌᒃᓯᒪᔪᒃᑯᑦ ᐊᐅᓚᑕᐅᔪᑦ, ᐱᓕᕆᖕᕕᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ, ᐱᕙᓪᓕᐊᔪᓕᕆᔨᒃᑯᑦ, ᓄᑕᐅᓯᕆᔨᒃᑯᑦ ᐊᖕᒪᓗᑦᑕᐅᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᕕᖏᓐᓄᑦ ᑳᓐᑐᕌᖅᑕᐅᓯᒪᓪᓗᑎᒃ ᑖᒃᑯᐊ ᑲᓇᑕᒥ ᑲᖓᑕᓲᓕᕆᔨᑦ ᑲᓇᐃᑎᐊᓐ ᓄᐊᔅᑯᑦ.  

 

ᑖᒃᑯᐊ ᑲᔪᓯᔪᒃᑯᑦ ᐱᓕᕆᔭᐅᔪᑦ ᑕᐃᒪᓐᖓᑦ, ᓇᐅᑦᑎᖅᑐᐊᕆᔭᐅᖏᓐᓇᖅᑐᕐᓗ. ᑭᐅᖃᑦᑕᖅᖢᑎᒡᓗ ᑕᒪᒃᑯᓄᖓ 

ᐊᔾᔨᒌᖏᑦᑐᓄᑦ ᐱᔾᔪᑕᐅᔪᓄᑦ, ᖃᕋᓴᐅᔭᒃᑯᓪᓗ ᐃᓂᒃᓴᓕᐅᕈᑎᖃᓕᕐᒪᑕ ᑲᖓᑕᓲᒃᑯᑦ SS 

Nomadic−ᖑᓂᕋᖅᑕᐅᔪᖅ ᑕᐃᑰᓇ ᓇᐅᑦᑎᖅᓱᐃᑦᑎᐊᕐᓂᖅᓴᐅᓂᐊᕈᓐᓇᕐᓂᐊᖅᑐᒍᑦ ᖃᓄᐃᓪᓚᑦᑖᓕᕐᒪᖔᑕ 

ᖃᖓᑕᖃᑦᑕᖅᑐᑦ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᓄᑕᕌᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖕᒪ ᖁᔭᓐᓇᒦᒃ ᒥᓂᔅᑐ. ᓯᓐᑎ ᑐᕕᐅᑕᓐ ᖁᔭᓐᓇᒦᕈᒪᓪᓗᒍ 

ᐱᓕᕆᖃᑎᒋᖃᑦᑕᕋᑦᑎᒍ, ᐃᓱᒫᓘᑎᖃᕌᖓᑦᑕᓗ ᐅᖃᓪᓚᕝᕕᒋᔭᕐᓂᑦᑎᐊᖅᖢᓂ. ᑖᓐᓇ ᐅᖃᐅᓯᕆᖅᑳᖅᐸᕋ. ᐊᒻᒪ 

ᑕᐃᒃᑯᐊ ᑕᒻᒫᑦᑎᕐᕕᐅᑉ ᓯᓚᑖᓂ ᐳᓛᖅᑲᐅᔭᒃᑲ ᐅᓪᓛᕌᓗᒃ 8−ᒦᖔᖅ ᑕᕝᕙᐅᕗᑏᖅᐸᒃᑲ.  

 

>>ᐃᓪᓚᖅᑐᖅ 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓱᖅᑯᐃᓇᖅᑐᖅ ᓄᓇᓕᖓ ᒥᑦᑎᒪᑕᓕᒃ ᐊᒃᓱᐊᓗᒃ ᐅᐸᒃᑕᐅᒐᔪᑦᑐᐊᓘᖕᒪᑦ 

ᐳᓚᕋᖅᑎᓄᑦ ᐅᑭᐅᖅᑕᖅᑐᒥ. 

 

ᑭᖑᓂᑦᑎᓐᓂ ᐃᓱᒫᓘᑎᖃᖃᑦᑕᓚᐅᕐᒪᑕ ᐊᐅᓪᓚᖃᑦᑕᖅᑐᑦ ᐋᓐᓂᐊᕆᐊᖅᑐᖅᑎᓪᓗᒋᑦ ᐲᖅᑕᐅᖃᑕᓚᐅᖅᓯᒪᖕᒪᑕ 

ᑲᖓᑦᑕᕐᓂᐊᕋᓗᐊᖅᑎᓪᓗᒋᑦ, ᑭᓯᐊᓂ ᐳᓚᕋᑦᑐᑦ ᐃᑭᖔᖁᓪᓗᒋᑦ. 

 

ᒥᓂᔅᑕ, ᖃᓄᐃᑦᑐᓂᒃ ᐊᑐᐊᒐᖃᕐᒪᖔᑦ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ ᐋᓐᓂᐊᕆᐊᖅᑐᖅᖢᑎᒃ ᐊᐅᓪᓚᖃᑦᑕᖅᑐᑦ 

ᐃᒃᓯᕙᐅᑕᖏᓐᓂᒃ ᔭᒐᐃᖁᓇᒋᑦ, ᑕᐃᑯᐊ ᐳᓚᕋᖅᑏᑦ ᐊᓯᖏᑦ ᐊᐅᓪᓚᕐᓂᐊᖅᑎᓪᓗᒋᑦ, ᑕᐃᒪᓐᓇ ᐱᔭᕌᖓᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᑖᒍᑦ ᑖᒃᑯᐊ ᐊᐅᓪᓚᖃᑦᑕᖅᑐᑦ ᐊᖕᒪ 

ᐃᖅᑲᓇᐃᔭᖅᑑᓪᓗ ᐱᓕᕆᕕᒃ, ᑖᒃᑯᐊ ᑲᒪᔪᓐᓇᕐᒪᑕ. ᐊᓯᖏᓐᓂᒃ ᐊᐅᓪᓚᓐᓂᐊᖅᑐᓂᒃ ᐲᖅᓯᔪᓐᓇᕐᒪᑕ 

ᖃᖓᑕᓲᒃᑰᓐᓂᐊᖅᑐᓂᒃ, ᐃᓂᒃᓴᓕᐅᖔᖁᓪᓗᒋᑦ ᐃᓅᓕᓴᖅᑕᐅᔭᖅᑐᖅᑐᖅ ᐃᖏᖔᖁᓪᓗᒍ ᑖᓐᓇ ᖃᐅᔨᒪᔪᒃᑯᑦ. 

ᑖᓐᓇ ᐊᑐᖅᑕᐅᒐᔭᖅᑐᖅ ᐊᐅᓪᓚᕐᓂᐊᓕᑎᓪᓗᒋᑦ ᑕᐅᓄᖓ.  

 

ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ ᒥᑦᑎᒪᑕᓕᖕᒥ ᐊᐅᓪᓚᕐᓂᐊᖅᐸᒃᑐᑦ, ᓘᒃᑖᓕᐊᕈᑎᖓᓂᒃ ᑕᑯᓂᐊᕐᓂᐊᕈᓂ ᐄ, 

ᑳᓐᑐᕌᖅᓯᒪᔪᑦ ᑕᐃᒪᓐᓇ ᐃᓂᖃᙱᑉᐸᑦ ᐃᓂᓕᐅᕈᓐᓇᖅᑕᕗᑦ ᑳᓐᑐᕌᒃᑎᒍᑦ ᑕᐃᒃᑯᐊ. ᑖᓐᓇ 

ᐊᑐᖅᑕᐅᓗᐊᕌᓗᖃᑦᑕᖏᑦᑐᖅ ᐲᔭᐃᖃᑦᑕᖏᑦᑐᑦ ᐃᑭᕕᒃᓴᖓᓂᒃ ᐊᖏᕐᕋᓕᖅᑎᓪᓗᒋᑦ. ᑲᑎᒪᓕᐅᖃᑕᐅᔪᖅ ᑖᓐᓇ 

ᖁᕕᐊᓱᑦᑐᖓ ᐃᖅᑯᓪᓕᐅᑎᖃᕐᒪᑦ ᑕᒪᒃᑯᓂᖓ ᐳᓚᕋᑦᑐᓕᕆᓂᕐᒧᑦ ᑎᑭᖃᑦᑕᖅᑐᑦ ᐊᖕᒪ ᐋᓐᓂᐊᕆᐊᖅᑐᖅᑐᓪᓗ. 

ᒥᑦᑎᒪᑕᓕᖕᒥᑐᐊᖅ ᑕᐃᒪᐃᙱᒻᒪᑦ ᑕᐃᒪᐃᑦᑐᐃᓐᓇᐅᓕᕐᒪᑦ ᓇᒥᓕᒫᖅ, ᐸᖕᓂᖅᑑᕐᒥᓗ ᑕᐃᒪᐃᓕᐅᖅᑐᑦ 

ᑕᑯᕙᑦᑐᒍᑦ ᐊᓯᖏᓐᓂᓗ ᓄᓇᓕᖕᓂ. 

 

ᑖᓐᓇ ᐃᓱᒫᓘᑎᒋᔭᕗᑦ, ᐅᕙᒍᑦ ᐋᓐᓂᐊᖃᕐᓇᖏᑦᑐᓕᕆᔨᐅᔪᒍᑦ, ᖃᖓᑕᓲᓕᕆᔨᒃᑯᓐᓄᑦ, ᐄ, 

ᐃᓂᒃᓴᖃᑦᑎᐊᖃᑦᑕᖁᓪᓗᒋᑦ ᖃᖓᑕᓲᖃᒃᑲᓐᓂᕆᐊᖃᖅᐸᑕ ᐊᖕᒪᓗᑦᑕᐅᖅ ᑳᒃᑲᓐᓂᐊᒍᑦ ᐃᓂᒃᓴᓕᐅᕆᐊᖃᖅᐸᑕ 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᖅᓱᖅᑐᑦ ᑖᒃᑯᐊ ᑲᖓᑕᓲᓕᕆᔩᑦ, ᑕᐃᒪᓐᓇ ᐱᔭᕆᐊᖃᖅᑐᖅ. ᓇᐅᑦᑎᖅᓱᐊᖏᓐᓇᖅᑕᕗᑦ ᑕᒪᓐᓇ ᑲᔪᓯᔪᒃᑯᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᑕᐃᒃᑯᐊ ᐋᓐᓂᐊᕆᐊᖅᑐᖅᑐᑦ ᐃᖃᓗᖕᓄᑦ 

ᐱᓇᓱᐊᕈᓯᐅᑉ ᐅᖓᑖᓂ ᐊᖏᕐᕋᕋᓱᒃᐸᖕᒪᑕ, ᐱᔭᕇᕋᓗᐊᖅᑎᓪᓗᒋᑦ ᐋᑐᐋ, ᐃᖃᓗᖕᓃᒃᑲᓐᓂᕆᐊᖃᖃᑦᑕᕐᒪᑕ 

ᐃᓂᒃᓴᒥᓂᒃ ᐅᑕᖅᑭᓪᓗᑎᒃ, ᐊᒃᓱᕈᓕᖃᑦᑕᕐᒪᑕ ᐃᓚᒌᑦ. ᑖᒃᑯᐊ ᓄᑖᖃᐃ ᖃᖓᑕᓲᓄᑦ ᖃᖓᑕᓂᕆᖃᑦᑕᕐᓂᐊᖅᑐᑦ 

ᐱᐅᓯᒋᐊᖅᑎᑦᑎᓂᐊᖅᑐᑦ. 

 

ᒥᓂᔅᑕ ᐊᖏᕈᓐᓇᖅᐹ, ᖃᖓᑕᓲᓕᕆᔨ ᐃᖅᑲᓇᐃᔭᖃᑎᒋᖃᑦᑕᖁᓪᓗᒋᑦ ᐋᓐᓂᐊᕆᐊᖅᑐᖅᑎᑕᐅᔪᑦ, 

ᐃᓅᓕᓴᖅᑕᐅᔭᖅᑐᖅᑐᑦ ᑕᒪᒃᑯᐊ ᐱᔭᕇᖅᓵᓕᖃᑦᑕᖁᓪᓗᒋᑦ ᐊᖏᕐᕋᔅᓵᓕᖃᑦᑕᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᐃᓐ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, ᐊᖏᕈᓐᓇᑦᑎᐊᖅᑐᖓ, ᑕᒪᓐᓇ. 

ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᓂᖓ ᐱᓕᕆᔭᕇᖅᑐᑦ ᐊᖕᒪᓗᑦᑕᐅᖅ ᑲᔪᓯᔪᒃᑯᑦ 

ᐃᖅᑲᓇᐃᔭᖃᑎᖃᕐᓗᑎᒃ ᑲᖓᑕᓲᓕᕆᔨᒃᑯᓐᓂᒃ ᐊᖕᒪᓗᑦᑕᐅᖅ ᐱᓕᕆᕕᐅᔪᓂᒃ, ᐋᓐᓂᐊᕆᐊᖅᑐᖅᑐᑦ ᑕᒪᒃᑯᐊ 

ᑭᖑᕙᖅᑕᐃᓕᒪᑎᑦᑎᖃᑦᑕᕐᓗᑎᒃ ᕿᑭᖅᑖᓗᖕᒥ.  

 

ᐅᖄᓚᐅᑎᐅᔪᓐᓇᖅᑐᑦ ᐅᕗᖓ ᑭᖑᕙᖅᑕᐅᔭᕌᖓᑎᒍᑦ ᑕᐃᔭᖓᓄᑦ; 1-866-371-3305 ᑖᒃᑯᐊ, ᐄ 

ᐊᐅᓪᓚᕆᐊᖅᑐᖅᑐᑦ, ᐃᓛᒃ ᐃᓗᐊᕈᓐᓃᖃᑦᑕᕐᒪᑕ ᖃᖓᑦᑕᐅᑎᖓᑦ ᑭᖑᕙᕆᐊᖅᑕᐅᔭᕌᖓᑦ. ᐃᖅᑲᓇᐃᔮᖃᖅᑐᑦ 

ᐃᓚᒌᑦᑐᑦ, ᐃᓚᖏᒡᓗ ᐅᐸᒋᐊᖃᖅᑕᖏᑕ ᓄᓇᕐᔪᐊᕐᒥ ᖃᐅᔨᒪᔭᑦᑎᓐᓂ ᑖᒃᑯᐊ ᕿᓚᒻᒥᐅᓂᖅᐹᖑᔪᒃᑯᑦ 

ᐋᓐᓂᐊᕆᐊᖅᑐᖅᑐᑦ ᐊᖏᕐᕋᖃᖅᑕᖁᓪᓗᒋᑦ. 

 

ᐃᓱᒫᓘᑎᖃᕐᒥᒐᑦᑕ ᑕᐃᒃᑯᐊ ᑭᖑᕙᕆᐊᖅᑕᐅᖃᑦᑕᕐᒪᑕ ᐊᖏᕐᕋᕐᐸᒡᓕᐊᓕᖅᑎᓪᓗᒋᑦ, ᑕᐃᒪᓐᓇ ᑐᔪᕐᒥᕕᖕᒥ 

ᐊᑯᓂᐅᓂᖅᓴᐅᖃᑦᑕᓕᕐᒪᑕ ᑎᑭᒃᑐᖃᕐᓂᐊᖅᖢᓂ ᑕᐃᒃᑯᐊ ᐊᐅᓪᓚᕆᐊᓕᐅᒐᓗᐊᑦ ᐊᐅᓪᓚᖏᑦᑎᓪᓗᒋᑦ 

ᐸᒻᒥᐅᒐᓛᖕᓂᖅᓴᐅᖃᑦᑕᕐᒪᑕ ᑕᐃᒪᓐᓇ, ᐋᖅᑭᒃᓯᒪᓂᖓ ᑕᒪᓐᓇ. 

 

ᑕᒪᒃᑯᐊ ᐊᐅᓪᓚᖅᑐᖅ ᑖᓐᓇ ᑲᒪᒋᔭᐅᑦᑎᐊᖁᓪᓗᒍ ᐊᖕᒪᓗᑦᑕᐅᖅ ᐊᓐᓂᐊᖅᑐᓄᑦ ᐊᐅᓪᓚᐅᔾᔨᔨᐅᔪᑦ 

ᐊᐅᓚᑦᑎᑦᑎᐊᕈᒪᔪᑦ ᑕᒪᑐᒥᖓ. ᖁᔭᓐᓇᒦᖅᐸᒋᒡᓗ ᑕᒪᑐᒥᖓ ᓴᖅᑭᑦᑎᒐᕕᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 487 - 6(2): ᓱᕈᖅᑎᖅᓯᒪᔪᑦ ᓄᓇᖏᓐᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᓴᖅᑎᒃᑲᓐᓂᕋᕕᑦ ᐅᕙᖕᓂᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ, ᒥᓂᔅᑕᖓᓐᓄᑦ 

ᐊᕙᑎᓕᕆᔨᒃᑯᑦ. ᒥᓂᔅᑕ ᐃᖅᑲᐅᒪᔪᔅᓴᐅᖕᒪᑦ, ᑖᒃᑯᐊ ᓱᕈᖅᓯᒪᔪᓄᑦ ᓄᓇᐃᑦ ᐅᖃᐅᓯᕆᔭᐅᓯᒪᖕᒪᑕ 

ᐅᓄᖅᑐᐃᖅᓱᖅᖢᑎᒃ ᒪᓕᒐᓕᐅᕐᕕᖕᒥ. 

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᐱᓕᕆᐊᒃᓴᖏᑕ ᐸᕐᓇᐅᑎᖏᑦ ᐃᒪᓐᓇ ᐅᖃᖅᓯᒪᖕᒪᑕ, “ᓱᕈᖅᓯᒪᔪᓄᑦ ᓄᓇᓄᑦ 

ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᕋᓛᖏᑦ ᓴᖅᑭᑕᐅᒃᑲᓐᓂᓚᐅᖅᑐᑦ 2022−ᒥ.” ᑐᓴᕋᒃᓴᐃᑦ ᓴᖅᑭᑕᐅᔪᑦ ᒐᕙᒪᒃᑯᓐᓂᒃ 

ᐅᖃᖅᓯᒪᖕᒪᑕ, “ᓱᕈᖅᓯᒪᔪᓂᒃ ᐱᔭᕆᐊᕿᒡᓕᑎᑦᑎᔩᑦ ᑲᑎᒪᔨᖏᑦ ᓄᓇᕗᓕᒫᒥᒃ ᑭᐅᓇᓱᖕᒪᑕ ᑕᒪᒃᑯᓂᖓ ᓄᓇᓂᒃ 

ᓱᕈᖅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᑦ ᐱᖃᑎᒋᓪᓗᒋᑦ.” ᑖᒃᑯᐊ ᓱᕈᖅᓯᒪᔪᖁᑎᖓ.  

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᕐᕌᓂᐅᓚᐅᖅᓯᒪᔪᖅ, ᒥᓂᔅᑕᐅᓚᐅᖅᓯᒪᔪᖅ ᑕᐃᒃᑯᐊ ᑲᑎᒪᔨᖏᑦ ᐱᔭᕆᐊᑭᒡᓕᑎᑦᑎᔩᑦ, 

ᕿᒥᕐᕈᓇᒃᑎᓪᓗᒋᑦ ᑕᐃᒃᑯᓂᖓ ᓱᕈᖅᓯᒪᔪᓂᒃ, ᑕᐃᒃᑯᓂᖓ ᕿᒥᕐᕈᓇᖅᑎᓪᓗᒋᑦ ᓇᓗᓇᐃᖅᓯᑲᑕᒃᑎᓪᓗᒋᓪᓗᒎᖅ 

ᓇᓕᐊᒃ ᑲᒪᒋᔭᐅᓂᐊᕐᒪᖔᑕ ᓄᓇᕘ ᒐᕙᒪᒃᑯᖏᑕ. 

 

ᒥᓂᔅᑕ ᓄᑖᖅ ᑖᓐᓇ ᑐᓴᖅᑎᑦᑎᔪᓐᓇᖅᐹ, ᖃᓄᖅ ᑕᒪᒃᑯᐊ ᐱᕙᐃᓪᓕᖅᓯᒪᒻᒪᖔᑕ ᑕᖅᑭᖅ ᐃᓗᐊᓂ ᓄᓇᐃᑦ 

ᓱᕈᖅᓯᒪᔪᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑐ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ, ᐊᐱᑯᑎᖃᕐᒪᑦ ᑕᒪᑐᒥᖓ. 

ᑖᓐᓇ ᐊᕙᑎᓕᕆᓂᕐᒧᑦ ᐊᑐᐊᒐᐅᔪᖅ, ᑎᑎᕋᖅᑕᐅᓲᔭᕐᒪᑦ, ᐋᖅᑭᒋᐊᖅᑕᐅᓇᓱᔅᓲᔭᕐᒪᑦ.  

 

ᒫᓐᓇᓵᖅ ᑎᑎᕋᖅᑕᐅᓂᖓ ᐱᓂᐊᓂᒃᑕᐅᓵᕐᒪᑦ ᕿᒥᕐᕈᑕᐅᑦᑎᐊᒃᑲᓐᓂᓚᐅᕐᓗᓂ ᐊᑐᓕᕆᐊᖃᖅᑐᓂᒃ ᑕᒪᒃᑯᓂᖓ 

ᐊᕙᑎᒧᑦ ᓴᓗᒻᒪᖅᓴᐃᓂᕐᒥᒃ ᐱᒋᐊᖅᐸᓪᓕᐊᓂᐊᓕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎ ᑕᒫᓃᓚᐅᕐᒪᑦ ᐊᓕᐊᓇᐃᑦ 

ᓄᓇᕗᒻᒥ. ᖃᐅᔨᒪᔪᒃᓴᐅᖕᒪᓪᓗ, ᑖᒃᑯᐊ ᑎᑎᕋᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᑦ ᑎᒍᓯᓯᒪᖕᒪᑕ ᓄᓇᓂᒃ, 

ᐱᓕᕆᕝᕕᐅᖃᑦᑕᖅᓯᒪᔪᓂᓪᓗ ᒥᑦᑕᕐᕕᖕᓂᑦ ᐅᖅᓱᐊᓗᖃᕐᕕᒥᓂᐅᔪᓂᒡᓗ ᐄᑉᐱᕆ 1, 1999 ᐱᒋᐊᖅᓱᒍ. 

ᑕᒪᒃᑯᐊ ᓱᕈᕐᓇᖅᑐᖃᐅᖅᑐᑦ ᐊᓯᖏᑦ ᑲᒪᓪᓗᐊᓚᐅᖅᑐᑦ, ᑎᒍᒥᐊᖅᑐᓪᓘᓐᓃᑦ ᓄᓇᓂᒃ. 

 

ᒥᓂᔅᑐ ᖃᐅᔨᒪᒻᒥᒻᒪᑦ, ᐸᕐᓇᐅᑎᒥᓐᓂᒃ ᓯᕗᓪᓕᐅᔾᔭᒥᓐᓂᒃ. ᐊᕙᑎᓕᕆᔨᒃᑯᑦ ᓱᕈᕐᓇᖅᑐᓕᕆᔩᑦ ᑖᒃᑯᐊ 

ᐃᑲᔪᖅᑕᐅᓗᑎᒃ ᒐᕙᒪᒃᑯᑦ ᑕᒪᒃᑯᐊ ᐲᔭᕐᔫᒥᕙᓪᓕᐊᖁᓪᓗᒋᑦ, ᓵᑕᑦᓴᐅᒍᓐᓇᕐᓂᖏᑦ. ᑖᒃᑯᐊ ᑲᓇᑕᐅᑉ 

ᑕᒻᒪᖅᓯᒪᔪᓐᓂᐊᖅᑎᖓᓄᑦ ᐅᖃᖅᓯᒪᓂᖓᒍᑦ.  

 

ᑖᒃᑯᐊ ᓱᕈᕐᓇᖅᑐᓕᕆᔨᑦ ᐱᓕᕆᖃᑎᖃᖅᑎᒋᕙᑉᐱᓯ ᑕᒪᖅᓯᒪᔪᕐᓂᐊᖅᑎᐅᑉ ᐊᓪᓚᕕᖏᓐᓂ ᐱᓕᕆᔨᐅᔪᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑐ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑕᒪᑐᒥᖓ ᑐᓴᕆᐊᕐᒪᑦ. 

ᒫᓐᓇ ᐅᖃᐅᑎᔪᓐᓇᓐᖏᓚᕋ ᖃᓄᖅ ᕿᓚᒻᒥᐅᑎᒋᔪᒃᑯᑦ ᑲᑎᖃᑎᒌᖃᑦᑕᕐᒪᖔᖏᓐᓂᒃ ᑭᓯᐊᓂ ᐅᖃᐅᑎᔪᓐᓇᖅᑕᕋ, 

ᑕᒪᓐᓇ ᑐᑭᓯᑦᑎᐊᒃᑲᓐᓂᕈᒃᑯ ᐅᑎᕐᕕᒋᒋᐊᕈᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕆᓕᕐᓗᒍᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᐅᔭᐅᓂᖅᓴᐅᒍᒪᕋᑖᕋᓗᐊᖅᐳᖓ ᒥᓂᔅᑕᒥᑦ, ᖃᐅᔨᒪᓂᖏᓐᓂᒃ. 

ᑖᒃᑯᐊ ᑲᒪᓪᓚᑦᑖᕐᓂᖏᑦ, ᑎᒍᒥᐊᕐᓂᖏᓐᓂᒃ ᓇᓕᐊᖕᓂᑐᐃᓐᓇᖅ ᑲᒪᒋᒋᐊᓕᒥᓃᑦ. ᑭᐅᔭᐅᒍᒪᑉᓗᖓ ᒫᓐᓇ, ᐃᓛᒃ 

ᑕᕝᕙᑲᐅᑎᒋ ᐃᒡᓗᒥ. ᐊᖏᖃᑎᖃᕋᔭᖅᑐᒃᓴᐅᕗᑦ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔩ, ᐃᓕᑕᖅᓯᓗᖓ ᑐᑭᓯᐅᒪᓗᖓ ᓄᓇᕗᑦ ᒐᕙᒪᒃᑯᑦ ᐃᓚᐅᓯᒪᓕᕐᒪᑕ ᑕᒪᒃᑯᐊ ᑲᒪᖃᑦᑕᖅᑐᖅᑕᐅᓯᒪᔪᑦ 

ᓇᓕᖏᑦ ᓱᕈᖕᓇᖅᑐᓂᒃ ᒐᕙᒪᑐᖃᒃᑯᓐᓂ. ᑖᒃᑯᐊ ᒪᕐᕉᒃ ᐊᖏᖃᑎᒌᒃᓯᒪᓂᖏᑦ, ᖃᓄᖅ ᐅᖃᖃᑎᖃᖅᓯᒪᕙᑦ 

ᒐᕙᒪᑐᖃᒃᑯᓐᓂᒃ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ ᖁᐊᓴ.  

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

33 

ᐊᖓᔪᖅᑳᖅ ᔪᐊᓇ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ 

ᑐᑭᓯᐊᓪᓚᑲᓐᓂᕐᒪᑦ. ᑖᒃᑯᐊ ᐊᕙᑎᒥ ᓱᕈᖅᑎᖅᑎᕆᓂᖅ ᐊᕙᑎᓗ ᓱᕈᖅᓯᒪᓂᖏᑦ ᑕᒪᒃᑯᐊ ᑕᐃᑲᓂ 

ᒐᕙᒪᑐᖃᒃᑯᓐᓂ ᑲᑎᒪᔨᐅᖃᑎᑦᑎᓐᓂᒃ ᑲᑎᒪᖃᑎᖃᖅᑎᓪᓗᑕ ᐅᖃᓪᓚᖃᑎᖃᕈᓐᓇᓚᐅᖅᑐᒍᑦ ᐊᒻᒪᓗ ᑕᒪᒃᑯᓂᖓ 

ᑐᑭᓯᒋᐊᓪᓚᑲᓐᓂᖅᑐᑎᒍ ᑭᓱ ᓱᕈᕐᓇᖅᑐᐃᑦ ᐊᑲᐅᙱᓂᖅᐹᖑᓂᖏᓐᓂᒃ ᑕᒫᓂ ᐊᕙᑎᑦᑎᓐᓂ.  

 

ᖃᓄᕐᓗ ᐃᑲᔪᕈᓐᓇᕆᐊᔅᓴᖏᓐᓂᒃ ᐊᐱᕆᓪᓗᑎᒍᓪᓗ ᐃᑲᔪᖅᑐᐃᑲᓐᓂᕈᓐᓇᕆᐊᔅᓴᖏᓐᓂᒃ ᑕᒪᒃᑯᐊ 

ᐲᔭᖅᑕᐅᕙᓪᓕᐊᔪᓐᓇᕐᓗᑎᒃ ᐊᒻᒪ ᑕᒪᒃᑯᐊ ᐲᔭᐃᔨᐅᖃᑦᑕᕋᔭᖅᑐᑦ ᓱᕈᕐᓇᖅᑐᓂᒃ. ᓄᓇᕗᒻᒥᐅᑕᐃᑦ 

ᐃᓕᓐᓂᐊᖅᑎᑕᐅᕙᓪᓕᐊᔪᓐᓇᕆᐊᒃᓴᖏᓐᓂᒃ ᑕᒪᒃᑯᐊ ᖃᓄᖅ ᑲᒪᒋᔭᕆᐊᒃᓴᖅ ᐅᓗᕆᐊᓇᙱᑦᑐᒦᓪᓗᑎᒃ.  

 

ᑕᒪᒃᑯᓂᖓ ᐅᖃᐅᖃᖃᑎᒋᒍᓐᓇᓚᐅᖅᑕᕗᑦ ᐊᒻᒪᓗ ᐃᓱᒪᒃᓴᖅᓯᐅᕆᐊᓪᓚᑲᓐᓂᖁᓪᓗᑎᒍ ᖃᓄᒃᑲᓐᓂᖅ 

ᓄᓇᕗᒻᒥᐅᓄᑦ ᐃᑲᔪᕈᓐᓇᕆᐊᔅᓴᖏᓐᓂᒃ ᐊᕙᑎᒧᑦ ᓱᕈᖅᑎᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᖃᐅᔨᒪᖁᓪᓗᒋᑦ ᐊᐱᖅᓱᕐᓇᐅᔪᖅ ᐃᓱᓕᒻᒪᑦ.  

 

ᑲᑎᒪᔾᔪᑎᒃᓴᓂ 7. ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ.  

 

ᓯᕗᓪᓕᖅᐹᖑᓂᐊᕋᒪ, ᒪᕐᕉᓐᓂᒃ ᓴᖅᑭᑦᑎᒐᔅᓴᖃᕋᒪ. ᓯᕗᓪᓕᖅᐹᖅ ᑎᑎᕋᖅᓯᒪᔪᖅ ᑲᓇᑕᐅᑉ 

ᑕᒻᒪᖅᓯᒪᔪᓐᓂᐊᖅᑎᐅᑉ 2023 ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᓄᑕᖅᑲᑦ ᐃᓚᒌᓪᓗ ᐱᔨᔅᓯᖅᑎᒃᑯᑦ. ᐊᐃᑉᐹ 

ᑎᑎᕋᖅᓯᒪᔪᖅ ᓴᖅᑭᑦᑎᒐᔅᓴᕋ, ᑲᓇᑕᐅᑉ ᑕᒻᒪᖅᓯᒪᔪᕐᓂᐊᖅᑎᖓᑕ 2023 ᐅᓂᒃᑳᖏᑦ ᒪᓕᒐᓕᐅᕐᕕᒻᒧᑦ 

ᓄᕙᕐᔪᐊᕐᓇᖅ 19-ᒧᑦ ᑲᐴᓯᕐᓂᐅᕙᑦᑐᖅ ᓄᓇᕗᒻᒥ.  

 

ᑲᑎᒪᔾᔪᑎᒃᓴᖅ 13. ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 145 - 6(2): ᑭᒡᓕᓯᓂᐊᖅᑎᕐᔪᐊᖅ ᖃᐅᔨᓴᖅᑎᐅᑉ ᑲᓇᑕᒥ ᐅᓂᒃᑳᖏᑦ 2023 

ᓄᓇᕘᑉ ᒪᓕᒐᓕᐅᕐᕕᖓᓄᑦ ᐱᔾᔪᑎᒋᓪᓗᒋᑦ ᓱᕈᓯᕐᓄᑦ ᖃᑕᙳᑎᒌᓪᓗ ᐱᔨᑦᑎᐅᑎᖏᑕ ᓄᓇᕘᒥᑦ 

(ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᖅ 146 - 6(2): ᑭᒡᓕᓯᓂᐊᖅᑎᕐᔪᐊᖅ ᖃᐅᔨᓴᖅᑎᐅᑉ ᑲᓇᑕᒥ ᐅᓂᒃᑳᖏᑦ 2023 

ᓄᓇᕘᑉ ᒪᓕᒐᓕᐅᕐᕕᖓᓄᑦ ᐱᔾᔪᑎᒋᓪᓗᒋᑦ ᓄᕙᖕᓇᐅᑉ 19 ᑲᐴᑎᖓᓄᑦ ᓄᓇᕘᒥ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᖅ 147 - 6(2): ᓄᓇᕘᑉ ᐃᓄᖏᑕ ᐱᔪᓐᓇᐅᑎᖏᓐᓄᑦ ᕿᒥᕐᕈᔨᖏᑕ 2021-22 

ᐊᕐᕌᒍᒧᑦ ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓴᖅᑭᑎᑦᑎᒋᐊᔅᓴᖅ 

ᑎᑎᕋᖅᓯᒪᔪᒥᒃ 2021-2022 ᐊᕐᕌᒍᑕᒫᖅᓯᐅᑎ ᐅᓂᒃᑳᖏᑦ ᓄᓇᕗᒻᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᑲᑎᒪᔨᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.    

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᑦ ᓴᖅᑭᑕᐅᓂᖏᑦ. ᒥᓂᔅᑕ ᐃᑯᒻᒪᖅᑯᑎᓯᐅᑎᓄᑦ ᕿᒥᕐᕈᔨᐅᔪᓂᒃ 

ᑲᑎᒪᔨᖏᓐᓂᒃ, ᒥᔅᑕ ᑕᐃᕕᑎ ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᖅ 148 - 6(2): ᐆᒻᒪᖅᑯᑎᑦ ᐊᑭᓕᐅᑎᒋᔭᐅᓲᓄᑦ ᕿᒥᕐᕈᔨᑦ ᑲᑎᒪᔨᖏᑕ 2022 

ᐊᕐᕌᒍᐊᓄᑦ ᐅᓂᒃᑳᑦ (ᔪᐊᓇᓯ) 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ 2022-2023 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑕᒪᒃᑯᐊ ᐃᑯᒻᒪᖅᑯᑎᓯᐅᑏᑦ ᕿᒥᕐᕈᔨᖏᑕ ᑲᑎᒪᔨᖏᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᓄᖔᕈᑏᑦ. ᑲᑎᒪᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓐᓂᓪᓗ. ᒪᓕᒐᒃᓴᖅ 25, ᒥᔅᑕ ᕼᐃᒃᔅ, ᐃᒃᓯᕙᐅᑕᐅᓗᓂ.  

 

ᐱᒋᐊᓚᐅᙱᓂᑦᑎᓐᓂ ᑲᑎᒪᑐᐃᓐᓇᓂᕐᒥᒃ 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑯᒍᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 15:30ᒥ ᐊᒻᒪᓗ ᑲᑎᒪᔨᑐᐃᓐᓇᑦ ᕿᒥᕐᕈᓂᖓ ᐱᒋᐊᖅᑐᖅ 15:52ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᕐᓂᐊᓕᕐᒥᒻᒪᑦ. ᑲᑎᒪᑐᐃᓐᓇᕐᓂᕐᒥ ᐅᑯᐊ 

ᑲᒪᒋᓂᐊᖅᑕᕗᑦ, ᒪᓕᒐᒃᓴᖅ 25. ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᖃᕈᒪᔪᒍᑦ ᒪᓕᒐᒃᓴᖅ 25 ᐊᑐᐊᒐᖏᓪᓗ ᐱᖃᓯᐅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᒪᓕᒐᒃᓴᖅ 25 ᐱᒋᐊᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2023-2024 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᑕᑉᐹᓃᖃᑎᖃᕈᒪᕖᑦ ᐊᐱᖅᓱᖅᑕᐅᕕᒻᒥ?   

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒃᑯᐊ ᑕᑉᐹᓃᖃᑎᒋᓂᐊᖅᑕᖏᑦ ᐃᓯᖅᑎᑕᐅᓖᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ.  

 

ᑎᑎᕋᖅᓯᒪᓂᐊᕐᖓᑦ, ᒥᓂᔅᑕ, ᑭᓇᒃᑰᒻᒪᖔᑎ ᓇᓗᓇᐃᑲᐃᓐᓇᒃᑮ ᐱᓕᕆᔨᑎᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑕᓕᖅᐱᓐᓄᑦ, ᔨᐊᕝ ᓴᐅᓐ, ᑐᖏᓕᕋ 

ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ ᓴᐅᒻᒥᓐᓂ, ᑲᐃᔪᓪ ᓰᓕ, ᑐᖏᓕᕋ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᕈᒪᓪᓗᖓ ᑲᑎᒪᔨᓂ ᑕᕝᕙᓃᒃᑲᑦᑕ ᒪᒃᐱᖅᑐᒐᖅ 14-

ᒦᑦᑐᒍᑦ  ᐊᒻᒪᓗ ᐊᑎᖁᑎᓐᓂ ᐃᑉᐸᔅᓴᓕᓴᕐᓂᒃ, ᒥᔅᑕ ᓴᒻᒧᖅᑐᖅ, ᑲᔪᓯᒋᐊᕆᑦ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑎᑎᕋᖅᓯᒪᖕᒪᑦ ᐃᒡᓗᓕᒑᕐᔪᒥᒡᒎᖅ ᐊᓐᓂᑭᑦᑐᐊᕐᔪᒃᑯᕕᖓᓂ 

ᐋᖅᑭᒃᓱᐃᓂᐊᕐᒪᑕ $157,000−ᖑᑉᓗᑎᒃ.  

 

(ᑐᓵᔨᑎᒎᓕᖅᑐᖅ) ᖃᓄᐃᑦᑐᓂᒃ ᓄᑖᙳᕆᐊᕈᑎᓂᒃ ᐋᖅᑭᒋᐊᖅᑕᐅᓂᐊᕐᖓᑦ ᐃᒡᓗᓕᒑᕐᔪᒻᒥ ᑕᐃᓐᓇ 

ᐊᓐᓂᑭᑦᑐᕐᕕᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᐊᑐᖅᑕᐅᖃᑦᑕᖅᑐᖅ ᓄᓇᓕᓐᓂ ᑕᒪᐃᓐᓂ 

ᐱᐊᓂᒃᐸᓪᓕᐊᖑᔭᕐᒪᑕ ᓇᑎᐊ ᐋᖅᑭᑦᑕᐅᓗᓂ ᑖᒃᑯᐊᓗ ᐃᒐᓛᖏᑦ ᐊᓕᒍᖏᑦ ᐄᔭᕐᕕᖏᑦ ᑕᒪᒃᑯᐊ Boards−ᖏᑦ 

[ᑲᑎᒪᔨᖏᑦ] ᓄᑖᙳᖅᑕᐅᓗᑎᒃ ᖁᐊᖅᓵᓕᖅᓴᐅᔪᓐᓇᖃᑦᑕᓕᖁᓗᒍᓗ ᑕᐃᒃᑯᐊ ᓱᓪᓗᓖᑦ ᐃᓚᔭᐅᓗᑎᒃ. 

ᑕᐃᒪᓐᓇᐃᑦᑐᒥᒃ ᐋᖅᑭᒃᓱᐃᓂᖃᕐᓂᐊᖅᑐᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᒑᕐᔪᖕᒧᐊᓚᐅᖅᓯᒪᒐᒪ ᐊᐱᕆᔭᐅᓚᐅᖅᓯᒪᒐᒪ (ᑐᓵᔨᑎᒎᓕᖅᑐᖅ) 

ᖁᐊᖅᑕᖅᑐᓕᖅᑕᐅᔪᓐᓇᕐᒪᖔᖅ ᓇᑎᖓ (ᑐᓵᔨᑎᒎᕈᓐᓃᖅᑐᖅ). ᑖᓐᓇᖃᐃ ᖁᐊᖅᑕᖅᑐᓕᖕᒥᒃ ᓇᑎᓕᖅᑕᐅᓂᐊᖅᑲ 

ᐊᓐᓂᑭᑦᑐᐊᕐᔪᕝᕕᒃ, ᕼᐊᑭᕐᕕᒃ ᐋᖅᑭᒃᓱᕈᑕᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑕᒪᓐᓇ ᐃᓚᐅᖃᓯᐅᑎᓂᐊᖅᑐᖅ ᑕᕝᕙᓂ ᓄᑖᙳᖅᑎᕆᑎᓪᓗᒋᑦ ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᑐᙵᓱᒋᑦᑎ. ᑖᓐᓇ ᒪᒃᐱᒐᖅ 12-ᒦᑦᑐᖅ ᕿᑎᕈᔪᐊᓂ ᓄᓇᕗᑦ pre-

planning studies ᑖᓐᓇᖃᐃ ᓇᓗᓇᐃᖅᑕᐅᑦᑎᐊᕈᓐᓇᖅᐸ ᓱᓇᒥᒃ ᑐᕌᒐᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᑦᑐᑯᓘᔭᕐᓂᖑᓇ ᐃᓗᓕᖃᐅᖅᑐᖅ 

ᒥᔅᑕ ᓰᓕ ᐃᓗᓕᑯᓘᔭᖏᓐᓂᒃ ᓇᓗᓇᐃᖅᓯᑲᐃᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑯᓐᓂ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᒃᑯᐊ ᓯᕗᕐᖓᓂ ᐸᕐᓇᐃᓂᖅ ᐃᓗᓕᑯᓘᔭᖃᐅᕐᒪᑦ ᐊᖏᑦᑕᐅᓯᒪᔪᑦ 

ᑕᐃᒃᑯᐊ ᑕᕝᕙᓃᖃᑕᐅᓪᓗᑎᒃ ᐸᕐᓈᕆᔭᐅᕙᓪᓕᐊᓂᐊᖅᑐᑦ ᓯᕗᕐᖓᓂᒃ ᐸᕐᓇᐅᑎᓂᒃ ᐱᓕᕆᐊᖃᕆᐊᓲᖑᒐᑦᑕ 

ᐃᒡᓘᑉ ᑕᐅᑦᑐᒋᓂᐊᖅᑕᖓ ᑎᑎᕋᐅᔭᖅᑕᐅᓚᐅᙱᑎᓪᓗᒍ ᐸᕐᓇᐃᓂᕐᒧᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ ᑕᕝᕙᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᒃᓱᒥᖓ ᓇᓗᓇᐃᖅᓯᒐᕕᑦ. ᑕᕝᕙᓂ ᓇᐅᔮᑦ 

ᕼᐊᑭᕐᕕᖓᑕ ᓄᑖᙳᖅᑎᕆᐊᖅᑕᐅᓂᐊᕐᓂᖓ ᑎᑎᕋᖅᓯᒪᖃᑕᐅᖕᒪᑦ. ᑖᓐᓇ ᓱᓇ ᓄᑖᙳᕆᐊᖅᑕᐅᓂᐊᕐᒪᖔᑦ 

ᓇᓗᓇᐃᕌᕐᔪᒡᓕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓐᓇᑦᑎᐊᖅᑕᐅᖅ ᐃᒡᓗᓕᒑᕐᔪᒃᑐᑦ ᐊᕙᓗᖏᑦ 

ᓅᑖᙳᕆᐊᖅᑕᐅᓗᑎᒃ ᐊᓕᒍᖓᓗ ᑕᒪᓐᓇ ᓱᕋᔪᐃᑦᑐᖅ ᓯᑯᓕᖅᑕᐅᓗᓂᓗ ᖁᐊᖅᓵᓕᓂᖅᓴᐅᓕᕈᓐᓇᕐᓂᐊᕐᒪᑦ 

ᓱᓪᓗᓕᓕᖅᑕᐅᓗᓂ ᕿᑰᑦ ᐊᑖᒍᑦ ᓄᑖᙳᖅᑎᖅᑕᐅᕙᓪᓕᐊᔪᑦ ᑕᐃᒪᓐᓇ ᒪᓕᖕᓂᐊᖅᑐᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᑕᐃᒪ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᐃᓘᓐᓇᓯ. ᒪᑉᐱᖅᑐᒐᖅ 13 ᐅᑎᕐᕕᒋᓗᒍ ᑕᐃᒃᑯᐊ 

ᐱᑐᒃᓯᒪᐅᑕᐃᑦ ᖃᕋᓴᐅᔭᕐᓄᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ ᓇᓗᓇᐃᖅᓯᓚᐅᕐᒪᑦ ᒪᕐᕉᓐᓂᒎᖅ 

ᑕᖅᑲᐅᖓᐃᒻᒪᑕ ᑳᓐᑐᕌᒃᓴᓂᒃ ᐅᕙᓂᒃ ᑭᕙᓪᓕᖅ ᕿᑭᖅᑖᓗᒃ ᐃᓕᓯᓂᐊᕋᓱᑉᐸᑦ ᑭᙵᐃᑦ, ᑭᒻᒥᕈᑦ, ᐃᖃᓗᐃᑦ 

ᐊᒻᒪᓗ ᓴᓪᓗᐃᑦ, ᑯᐱᐊᒃ ᑕᕐᕋᖓᓃᑦᑐᖅ. ᑲᓱᖅᑎᑕᐅᔪᓐᓇᕐᒪᖔᑕ ᐱᔮᖅᑯᒻᒥᒃ ᐱᔮᖅᑯᑕᐅᙱᑦᑐᒥᓪᓘᓐᓃᑦ? ᐅᓇ 

ᐅᖃᐅᓯᕆᔭᐅᖅᑲᐅᒻᒪᑦ ᐊᑭᑐᔪᖅᑐᕈᑏᑦ ᑲᔪᓯᑎᑕᐅᓂᐊᕐᓂᖏᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᓇᓗᓇᐃᖅᑲᐅᔭᕋ ᐅᓪᓗᒥ ᐆᒪ 

ᐃᓚᒋᙱᑕᖓᑦ. ᐃᓐᓇᓕ ᐊᓯᑦᑎᐊᒻᒪᕆᖓ. ᐅᑯᐊ ᓄᑕᐅᙱᑦᑐᒥᒃ ᓄᑖᒧᑦ ᑖᒃᑯᓄᖓ ᐃᓕᓯᒪᙱᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑐᑭᓯᓇᒃᑲᓐᓂᖁᓪᓗᒍ ᐅᓪᓗᒥ 

ᑕᐃᓐᓇ ᐅᖃᐅᓯᕆᓚᐅᖅᑐᖅ ᐊᒻᒪᓗ ᐊᓯᖏᑦ ᐊᔾᔨᒌᙱᑦᑑᒻᒪᑎᖑᑯᐊ−ᖑᓂᕋᓵᖅᑖᒃᑭᒃ ᓇᑭᑦ 

ᑮᓇᐅᔭᓕᖅᑕᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓄᓂᒃᑯᐊᒃ ᑕᐃᒃᑯᐊ ᐅᓪᓗᒥ 

ᓇᓗᓇᐃᖅᑲᐅᔮᒃᑲᒃ ᒪᕐᕉᓐᓄᑦ ᑐᕌᖓᔪᑦ. ᒥᔅᑕ ᓰᓕᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᑖᓐᓇ ᒥᓂᔅᑕᕆᔭᐅᔪᖅ ᒫᓐᓇ ᐊᖏᖅᑕᐅᑉᐸᑕ ᑕᐃᒃᑯᐊ 

ᓄᑕᐅᙱᑦᑐᓂᒃ ᓄᑖᒧᑦ ᓄᒃᑎᖅᑕᐅᓇᔭᖅᑐᑦ ᑮᓇᐅᔭᑦ ᑖᓐᓇ ᑲᔪᓰᓐᓇᖁᓪᓗᒍ. ᐅᓪᓗᒥ ᑕᐃᒃᑯᐊ CRTC-ᑯᓐᓄᖔᖅ 

ᑐᕌᖓᓚᐅᖅᑐᑦ ᑕᐃᑲᙵᓪᓗ ᑮᓇᐅᔭᖅᑖᒃᑲᓐᓂᕋᓱᒃᖢᑕ ᑮᓇᐅᔭᖅ ᐃᓚᒋᐊᕈᑎᑎᒎᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᑦ ᐃᖃᓗᐃᑦ ᒪᕐᕈᐊᖅᑎᖅᑕᐅᓪᓗᓂ ᐱᑐᒃᓯᒪᐅᒻᒥᒃ 

ᐃᓕᓯᕝᕕᒋᔭᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑐ ᓰᓕ ᑭᐅᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᓯᐅᖅᓯᒪᔪᒍᑦ ᐊᑕᐅᓯᕐᒥᒃ ᐱᑐᒃᓯᒪᐅᒻᒥᒃ ᐃᖃᓗᓐᓄᑦ 

ᐋᖅᑭᒃᓯᓗᑕ ᖁᒃᑎᒃᑐᖅ ᑕᐃᓐᓇ ᐱᓕᕆᐊᖑᔪᖅ ᐊᖅᑯᑎᒋᓗᒍ. ᐅᓪᓗᒥ ᑮᓇᐅᔭᑦ ᐃᓚᒋᐊᕈᑎᓂᒃ ᑐᔅᓯᕌᖃᕋᓱᒃᑐᑦ 

ᐊᖏᖅᑕᐅᔭᕆᐊᓕᒃ ᑭᓯᐊᓂ, ᐊᒻᒪᓘᓐᓃᑦ ᐊᓯᐊᒎᖔᖅᑎᓪᓗᒍ ᑕᐃᓐᓇ ᐱᑐᒃᓯᒪᐅᑦ ᐅᐊᓐᓇᖓᒎᕐᓗᓂ ᓄᓇᕕᐅᑉ 

ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ. ᒫᓐᓇ ᐅᖃᐅᓯᐅᔪᖅ ᑮᓇᐅᔭᖅᑐᕈᑎᓄᑦ ᑲᔪᓯᖁᒥᓇᖅᑑᓪᓗᓂ ᐅᑯᓇᓃᑦᑐᖅ 

ᖁᒃᑎᒃᑐᕐᒧᑦ ᑐᕌᖓᔪᖅ, ᐊᖏᖅᑕᐅᓯᒪᔪᖅ ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑐᓴᑦᑎᐊᖅᑲᐅᒍᒪ ᑐᒃᓯᕋᐅᑎᓂᒃ 

ᐱᒃᑲᓐᓂᕋᓱᒃᑐᑦ ᑲᑏᑐᕐᒧᖅᑲᐃ ᐊᑐᕋᔭᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚ, ᐄ, ᑐᓴᑦᑎᐊᖅᑐᑎᑦ. ᒥᔅᑕ ᓰᓕᐅᑉ ᓇᓗᓇᐃᔭᒃᑲᓐᓂᕐᓂᐊᒪᒍ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᑦᑎᐊᖅᑲᐅᔪᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖓᐅᑦᑎᓂᐊᕋᓱᒋᒐᒥᒃ ᑕᐃᒪ ᑲᑏᑦᑐᑯᑎᒎᖅᑐᑦ 

ᑮᓇᐅᔭᓕᖅᑕᐅᒃᑲᓐᓂᕋᓱᑦᑐᖓᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑏᑦᑐᖅ ᑕᐃᓐᓇ ᑕᖅᑲᐅᖓ ᑳᓐᑐᕌᒃᑕᐅᓪᓗᓂ ᓴᖅᑭᑕᐅᓚᐅᖅᑐᖅ 

ᑭᓯᐊᓂ ᓄᖅᑲᖅᑎᑕᐅᓚᐅᖅᑐᖅ ᑕᐃᒃᑯᐊ ᑐᒃᓯᕋᐅᑏᑦ ᑲᓇᑕᐅᑉ ᒐᕙᒪᒃᑯᓅᖅᑕᑦ ᐊᖏᖅᑕᐅᓯᒪᔪᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓃᙶᖅᑐᑦ ᐱᓕᕆᐊᖑᔪᖅ ᐊᖏᓂᖓᓄᑦ ᑖᓐᓇ ᓈᒻᒪᓯᓕᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒻᒪᑦ. ᑐᑭᓯᓇᑦᑎᐊᖅᑐᖅ ᖃᓄᖅ 

ᑮᓇᐅᔭᖅᑐᖅᑐᑦ ᐅᖃᐅᓯᐅᑦᑎᐊᕆᐊᖃᕐᒪᑕ ᓇᓗᓇᙱᓪᓗᑎᒃ. ᐅᑯᐊ ᓈᓴᐅᑏᑦ ᑲᑏᑦᑐᖅ ᑕᐃᓐᓇ ᐊᕐᕌᒍᒐᓴᓐᓄᑦ 

ᑲᔪᓯᑎᑕᐅᓇᓱᒻᒪᑦ ᓇᒧᙵᖅᐸᓪᓕᐊᖏᖦᖢᓂᓗ. ᓴᓂᑭᓗᐊᖅᑕᐅᕐᖏᓐᓇ ᑕᐃᔭᐅᖃᓯᐅᔾᔭᐅᓯᒪᓚᐅᕋᓗᐊᕐᒥᔪᖅ 

ᑖᒃᑯᑎᒎᓇᖅ ᐲᖅᑕᐅᓯᒪᓕᖅᑐᓂᓗ. ᐅᓪᓗᒥᓗ ᑕᐃᓐᓇ ᓇᓗᓇᐃᖅᑕᐅᖅᑲᐅᔪᖅ ᓄᓇᓖᑦ ᐅᓪᓗᒥ ᑕᐃᔭᐅᓯᒪᔪᑦ 

ᑕᕝᕙᐅᓂᐊᖅᐹᑦ ᓄᓇᕗᑦ ᒐᕙᒪᒃᑯᑎᒍᑦ ᐱᑐᒃᑕᐅᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᓯᒪᐃᓚᒃ ᑖᒃᑯᐊ 

ᒪᕐᕈᐃᓕᖓᔫᓐᓂᒃ ᐅᖃᐅᓯᖃᕋᒪ ᑖᒃᑯᐊ ᓂᒐᕕᖅᑰᓕᕐᒪᒋᑦ. ᒥᔅᑕ ᓰᓕᖃᐃ ᑐᑭᓯᓇᖅᓯᑎᑦᑎᑲᓐᓂᕈᓐᓇᖅᐳᖅ 

ᑖᒃᓱᒥᖓ ᐅᖃᐅᓯᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ, ᑐᑭᓯᓇᖅᓯᑎᒋᐊᒃᑲᓐᓂᕈᒃ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑕᐃᒃᑯᐊ ᑲᑎᑦᑐᖅ ᐊᖏᖅᑕᐅᓯᒪᔪᖅ ᑮᓇᐅᔭᓂᒃ 

ᐃᓚᒋᐊᕈᑎᓂᒃ ᐱᒃᑲᓐᓂᕋᓱᑦᑐᒍᑦ ᓴᓇᔭᐅᔪᓐᓇᖁᓪᓗᒍ. ᒥᓂᔅᑕᐅᑉ ᐅᓪᓗᒥ ᐅᖃᐅᓯᕆᖅᑲᐅᔭᖓ, ᑖᔅᓱᒧᖓ 

ᐊᒃᑐᐃᓂᖃᖏᑦᑎᐊᒻᒪᕆᑦᑐᖅ.  

 

ᐊᒻᒪᓗ ᐃᖃᓗᐃᑦ ᐃᓚᒋᔭᐅᖃᐅᓪᓗᒍ ᑕᐃᒃᑯᐊ ᐱᑐᑦᑕᐅᖃᑕᐅᓂᐊᖅᑐᑦ. ᐊᔾᔨᒋᖏᑦᑐᓂᑦᑕᐅᖅ ᑐᒃᓯᕋᐅᑎᓂᒃ 

ᐱᓕᕆᐊᖃᖅᐸᓪᓕᐊᔪᒍᑦ ᐱᑐᒃᓯᒪᐅᖁᓪᓗᒍ ᑕᐃᒃᑯᐊ ᓄᓇᓖᑦ. 

 

ᑕᐃᒃᑯᐊ ᐅᓪᓗᒥ ᐅᖃᐅᓯᕆᔭᐅᖅᑲᐅᔪᑦ ᒪᕐᕉᖕᓄᑦ ᑐᕌᖓᓚᐅᖅᑐᑦ, ᑲᑏᑦᑐᕐᒧᑦ ᐊᑐᖅᑐᑦ ᑮᓇᐅᔭᑦ ᐊᖏᖅᑕᐅᑉᐸᑕ 

ᐃᓱᒪᓕᐅᕈᑎᒋᔭᐅᑉᐸᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᖅᑲᐅᖓᐃᒃᑲᓐᓂᕐᓂᐊᖅᑐᒍᑦ ᑳᓐᑐᕌᒃᓴᓂᒃ ᐊᒻᒪᓗ ᑲᑏᑦᑐᖅ 

ᑕᐃᓐᓇ ᓴᓇᔭᐅᓕᕐᓗᓂ.  

 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᓇᓗᓇᐃᔭᖅᑲᐅᔭᖏᑦ ᑕᐃᒃᑯᐊ ᓄᓇᓖᑦ ᐊᑐᕐᓗᑎᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᓐᓂᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓᑦᓴᐃᓐᓇᖅ ᑐᑭᓯᓇᑦᓯᑎᒃᑲᓐᓂᖁᓪᓗᒍ, ᑖᒃᑯᐊ ᑮᓇᐅᔭᑦ 

$19,870,000 ᒫᓐᓇ $18,893,000-ᓂᒃ ᐊᖏᖁᔭᐅᓕᕐᒥᔪᒍᑦ. $1-ᒥᓕᐊᓐ ᑕᐃᒃᑯᐊ ᐊᑐᖅᑕᐅᓯᒪᓕᖅᑐᑦ 

ᑖᒃᑯᓇᖔᖅᑐᑦ ᐊᒻᒪᓗ ᐱᕕᑐᓂᖓ ᐊᒻᒪᓗ ᐃᑉᐸᒃᓴᖅ ᐅᖃᐅᓯᕆᔭᐅᓪᓗᒍ, ᑖᒃᑯᑎᒎᓈᖅᑑᒐᓗᐊᑦ ᑳᓐᑐᕌᒃ 

ᑐᓐᓂᖅᑯᑕᐅᓯᒪᖏᒻᒪᑕ. ᐅᓇ $18,893,000 ᑭᓱᓂᒃ ᓴᖅᑭᑦᑎᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓃᑦᓴᐃᓐᓇᕐᓂᑦᑎᓐᓂᒃ, ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᒫᓐᓇᓪᓚᕆᒃ 

ᑲᑎᑦᑐᖅ ᐱᓕᕆᓂᐅᔪᖅ ᑳᓐᑐᕌᒃᖓ ᓴᖅᑭᖅᑕᐅᓯᒪᓕᖅᑎᓪᓗᒍ, ᐸᕐᓇᓯᒪᓂᕗᑦ ᐱᔭᕇᓕᖅᑐᖅ 

ᑎᑎᕋᐅᔭᖅᑕᐅᓂᖓᓅᕈᓐᓇᖅᓯᔪᖅ.  

 

ᑕᒪᓐᓇ ᐊᕐᕌᓂᓴᕐᓂᑦ ᑮᓇᐅᔭᓂᒃ ᓄᑖᓄᑦ ᐊᕐᕌᒍᒨᖅᓯᓇᓱᑦᑐᒍᑦ ᒪᕐᕉᓕᖅᑲᖓᒻᒪᑦ. ᑎᑎᕋᐅᔭᖅᑕᐅᓂᖓ 

ᐱᔭᕇᕈᓐᓇᖁᓪᓗᒍ ᑕᐅᓇᓐᖓᑦ ᐃᑭᕐᒥᒃ ᓄᓇᒧᑦ ᑐᓐᓂᕆᒐᔭᖅᑕᖓ ᑖᔅᓱᒪ ᑐᓚᔅᓯᒪᓂᕆᒐᔭᖅᑕᖓ ᓄᑭᓪᓚᐅᑎᐅᑉ. 

ᑮᓇᐅᔭᑦ ᑖᒃᑯᐊ ᐊᐅᓪᓛᑕᐅᑉᐸᑕ ᓄᑖᒧᑦ ᐊᕐᕌᒍᒧᑦ ᓴᓇᒋᐊᖅᑕᐅᒍᓐᓇᖅᓯᒐᔭᖅᑐᖅ, ᑖᓐᓇ ᐊᖏᓂᖅᐹᖑᒐᔭᖅᑐᖅ 

ᑳᓐᑐᕌᒃᑯᑦ ᑐᓂᔭᐅᔪᖅ. 

 

ᑕᕝᕙᓐᖔᖅᑐᓂ ᓂᐅᕕᕆᐊᖃᕋᔭᕐᖓᑕ ᐊᓕᒎᔭᕐᓂᒃ ᓄᑭᓪᓚᐅᑎᓂᒃ ᐃᖅᑲᖓᒎᖅᑕᐅᒐᔭᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑕᐃᒪ ᑐᓴᖅᑎᑕᐅᖅᑲᐅᒻᒥᒐᑦᑕ ᑲᑐᔾᔨᖃᑎᔅᓴᖅᑕᖃᕐᖓᒡᒎᖅ 

ᐊᓯᐊᓂᒃ ᑎᒥᐅᔪᒥᒃ, ᐃᒪᐅᑉ ᐃᖅᑲᖓᓂᒃ ᓄᓇᙳᐊᓕᐅᕈᓐᓇᕋᔭᖅᑐᒥᒃ. ᑖᓐᓇᓕᒎᖅ ᐋᒡᒑᖅᑕᐅᓐᓂᒥᒻᒪᑦ 

ᑲᑐᔾᔨᖃᑕᐅᒍᒪᔫᒐᓗᐊᖅ ᑭᒃᑰᒻᒪᖔᑕ ᐅᖃᐅᓯᕆᔾᔮᖏᑕᒃᑲ. 

ᐊᐱᕆᕙᕋᓕ ᐃᑉᐸᔅᓴᖅ ᐊᐱᖅᓱᕈᑎᒋᓚᐅᕐᒥᒐᒃᑯᑦ, ᐃᓄᓐᓄᑦ ᐱᒋᐊᖅᑎᑕᐅᒐᓱᑦᑐᒥᒃ ᑎᒍᔭᐅᒐᓱᐊᖅᑲᑦ ᑖᓐᓇ 

ᐱᓕᕆᓂᐅᔪᖅ? 

 

ᓄᓇᕘᑦ ᒐᕙᒪᖓᑕ ᖓᕙᒪᖏᓐᓄᑦ ᐊᑐᕆᐊᖃᕋᔭᖏᒻᒪᕆᒻᒪᑕ, ᓄᓇᓕᓐᓂ ᒐᕙᒪᒃᑯᓐᓂᑦ ᒥᓂᔅᑕᖓᑦ ᐃᑉᐸᔅᓴᖅ 

ᐅᖃᓚᐅᕐᖓᑦ ᑕᒪᑐᒪ ᒥᔅᓵᓄᑦ ᑐᑭᓯᓇᖅᓯᑎᐊᖅᓯᒪᖏᓪᓚᕆᒻᒪᓂᓛᒃ. ᐊᕐᕌᒍᓂ ᐊᓂᒍᖅᑐᓂᒃ 

ᑐᑭᓯᓇᖅᓯᕙᓪᓕᐊᓯᒪᖏᒻᒪᑦ, ᑮᓇᐅᔭᓂᒃ ᐃᓕᓯᕕᐅᕙᒃᑲᓗᐊᖅᑐᓂᒃ ᓇᓗᓇᐃᖅᑐᖅᓯᒪᔪᓂᒃ 

ᐸᕐᓇᐅᑎᑕᖃᔾᔭᔪᖏᓐᓂᕗᖅ ᓇᖏᖔᖅᓯᒪᒐᔭᕐᒪᖔᖅ ᑖᓐᓇ ᓄᑭᓪᓚᐅᑦ. ᑖᒃᑯᐊ ᑮᓇᐅᔭᑦ ᑲᔪᓯᑎᑕᐅᒐᓱᑦᑎᓪᓗᒋᑦ 

ᐊᐱᖅᑯᓂ ᓴᖅᑭᖅᑐᖃᖅᐸᓪᓕᐊᑐᐃᓐᓇᕐᖓᑦ, ᐃᓱᒫᓘᑎᖃᓕᖅᑐᖓᓗ ᑕᒪᓐᓇ ᑲᔪᓯᓂᐊᖅᑳ ᓄᓇᕗᑦ 

ᒐᕙᒪᒃᑯᖏᓐᓄᑦ ᓯᕗᓕᐅᖅᑕᐅᓗᓂ ᐱᓕᕆᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᖓᓂᒃ? ᐅᕝᕙᓘᓐᓃᑦ ᓱᓕ ᐃᓄᓐᓄᑦ 

ᑕᐃᒃᑯᐊ ᐱᒋᐊᖅᑎᑕᐅᒐᓱᑦᑐᐃᑦ ᐱᖃᑕᐅᓕᕈᓐᓇᖅᑳᑦ ᑲᑐᔾᔨᖃᑕᐅᓕᕈᓐᓇᖅᑳᖅᑲᐃᑦ ᖃᐅᔨᒋᐊᖅᑕᐅᒍᓐᓇᖅᑐᖅ 

ᑕᒪᓐᓇ?  

 

ᐊᐱᕆᔪᖓ ᐱᔾᔪᑎᒋᓪᓗᒍ ᑮᓇᐅᔭᑦ ᑖᒃᑯᐊ ᐊᕐᕌᓂᓴᐃᑦ ᓄᑖᒧᑦ ᐊᕐᕌᒍᒨᒃᑲᓐᓂᕐᓂᐊᓕᕐᒥᒐᑦᑎᒍᑦ. ᑮᓇᐅᔭᓪᓗ 

ᑮᓇᐅᔭᖅᑖᕆᐊᓕᓐᓄᑦ ᐃᓕᐅᖅᑲᕈᒪᓲᕆᒐᑦᑎᒍᑦ ᑕᒪᒃᑯᐊ ᑖᓐᓇᓗ ᑲᔪᓯᖁᓪᓗᑎᒍᑦ. ᑕᐃᒪᓐᓈᓗᓐᓂᑦ ᓱᒻᒪᑦ 

ᐊᕐᕌᓂᓴᕐᓂᑦ ᐊᕐᕌᒍᒧᑦ ᐊᐅᓪᓛᖅᓯᒋᐊᖅᑭᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅᑕ ᓰᓕᒧᑦ ᑖᓐᓇ 

ᐊᐱᖅᓱᖅᑕᐅᖃᑦᑕᕋᑖᕐᖓᑦ ᐱᔭᕇᑦᑎᐊᒻᒪᕆᖁᔭᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ ᐊᖏᔪᐊᓘᒻᒪᑦ 

ᐊᑭᑐᔫᒐᔭᖅᑐᓂ ᓇᑭᕈᓘᔭᕐᓗ ᐱᖃᑕᐅᕕᐅᒍᒪᓯᒪᓪᓗᓂ ᖃᓪᓗᓈᓂᓗ ᖃᕋᓴᐅᔭᓕᕆᔨᓄᑦ. ᒫᓐᓇ ᖁᑦᑎᒃᑐᖅ 

ᑭᑦᑎᖅᑐᖅ ᐱᓕᕆᓂᖅ ᑳᓐᑐᕌᒃᑦ−ᖓᑦ ᓴᖅᑭᕋᓱᐊᔪᔭᕋᓗᐊᕗᑦ ᖁᔭᓈᓚᐅᖅᑕᕗᑦ ᑮᓇᐅᔭᕗᑦ ᓈᒻᒪᙱᓗᐊᕐᖓᑕ. 

ᐊᓯᐊᓂᖔᖅ ᑮᓇᐅᔭᖅᑖᕕᔅᓴᓂᑦ ᕿᓂᒃᑲᓂᙳᓱᓕᕐᒥᒐᑦᑕ. ᑐᔅᓯᕋᐅᑎᓕᐅᕐᓗᑕ ᒐᕙᒪᑐᖃᒃᑯᑦ 

ᐊᑐᐃᓐᓇᐅᑎᓲᖏᓐᓂᒃ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ. ᐊᓯᖏᓐᓂᓗᑦᑕᐅᖅ ᑲᑐᑎᖃᑎᔅᓴᐅᔪᓂᒃ ᑎᒥᐅᔪᓂᒃ 

ᕿᓂᕋᓱᒍᒪᒻᒥᒐᑦᑕ. ᒥᓂᔅᑕᐅᓪᓗ ᐅᓂᒃᑳᕆᖅᑲᐅᒻᒪᒋᑦ ᑕᒪᒃᑯᐊ ᓇᓖᕌᕋᔅᓴᓕᒫᕌᓗᐃᑦ ᓇᓖᕌᕋᓱᒋᐊᖃᖅᑕᕗᑦ 

ᑲᔪᓯᓂᐊᕈᑦᑕ. 

 

ᑖᒃᑯᐊ ᓄᓇᕗᒻᒧᑦ ᑲᓱᕆᐊᓖᑦ ᖃᕋᓴᐅᔭᓄᑦ ᓄᑭᓪᓚᐅᑎᔅᓴᐃᑦ ᐱᒻᒪᕆᐊᓘᒻᒪᑕ. ᑮᓇᐅᔭᕗᓪᓗ 

ᓈᒻᒪᑦᑎᒐᓱᒋᐊᖃᖅᑐᑎᒍᑦ. ᖄᖓᒍᒃᑲᓐᓂᖅ ᐃᓕᐅᖅᑲᐃᖁᔨᓂᐊᖅᑐᒍᑦ ᐊᒻᒪ ᑲᑐᔾᔨᖃᑎᑖᒃᑲᓐᓂᕐᓗᑕ ᐊᓯᑦᑎᓐᓂᒃ 

ᑲᔪᓯᒋᐊᕈᓐᓇᓂᐊᕐᖓᑦ ᑖᓐᓇ. ᑕᐃᒪᐃᒍᓐᓇᙱᒃᑯᑦᑕ ᑮᓇᐅᔭᖅᓯᐊᒃᑲᓐᓂᕈᓐᓇᙱᒃᑯᑦᑕ ᒪᓕᒐᓕᐅᕐᕕᒃ 

ᐃᓱᒪᑖᕆᐊᖃᓛᖅᑐᖅ ᑖᓐᓇ ᑲᔪᓯᖁᔭᐅᒻᒪᖔᖅ. ᐄ, ᐅᕝᕙᓘᓐᓃᑦ ᐋᒡᒐ.  

 

ᓇᓖᕌᕋᔅᓴᖅᑕᓂᖏᓛᒃ ᐊᑕᐅᓯᐅᙱᑦᑐᒥᒃ ᑲᑐᔾᔨᖃᑎᖃᕐᓗᑕ ᐊᓯᖏᓐᓂᒃ ᑕᐃᒪᐃᒍᓐᓇᕐᒪᖔᑦᑕ 

ᖃᐅᔨᒋᐊᕈᓐᓇᓂᐊᖅᑐᒍᑦ. ᑳᓐᑐᕌᒃᑦ−ᓗ ᑐᓂᒍᓐᓇᖅᓯᑐᐃᓐᓇᕆᐊᖃᓛᖅᑐᑎᒍᑦ. ᒫᓐᓇ ᐅᑕᖅᑭᒃᑲᓐᓂᖅᑐᒍᑦ 

ᑮᓇᐅᔭᒃᑲᓂᕐᓂᒃ. ᐊᒻᒪᓗ ᑖᒃᑯᐊ ᐊᕐᕌᓂᓴᐃᑦ ᑮᓇᐅᔭᐃᑦ ᐃᓕᔅᓯᓐᓄᑦ ᓄᑖᒧᑦ ᐊᕐᕌᒍᒧᑦ ᐊᐅᓪᓛᖅᑕᐅᖁᔭᕋᓗᐊᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᒃᑲᐃᒋᐊᕐᔫᒥᖃᑦᑕᓚᐅᕆᔅᓯ ᑐᓵᔩᑦ ᐊᖑᒻᒪᑎᓂᐊᕐᖓᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᖅᐹᕐᓕ ᐊᐱᖅᑯᑎᒐᓕ ᑭᐅᔾᔪᑎᒋᕋᑖᖅᑕᕐᓂᒃ. ᑖᓐᓇ ᖃᓄᑎᒋ 

ᓴᖅᑯᕈᓐᓇᕐᓂᖃᖅᑲ ᒫᓐᓇ ᐊᐅᔭᖅ ᐃᖅᑲᖓᑦ ᓄᓇᙳᐊᓕᐅᖅᑕᐅᒍᓐᓇᓂᐊᖅᑲᖃᐃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᖓᓂᒃ ᓄᓇᙳᐊᓕᐅᖅᑎᑎᔾᔮᙱᑦᑐᒍᑦ ᒫᓐᓇ ᐊᐅᔭᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓗᓕᓗᐊᕌᓗᖏᓐᓃᓐᖏᓛᖅ ᓇᓕᐊᓐᓂᑐᐃᓐᓇᖅ ᑎᒥᐅᔪᒥᒃ 

ᐱᐅᑎᑦᑎᒐᓱᐊᕈᒪᙱᒃᑲᓗᐊᖅᑐᖓ ᓴᖅᑭᔮᖅᑎᑦᑎᒐᓱᐊᓗᐊᕈᒪᙱᒃᑲᓗᐊᖅᑐᖓ ᑭᓯᐊᓂ ᑕᖅᑲᐅᖓ 

ᑭᒃᑯᑐᐃᓐᓇᕐᓄᑦ ᐅᖃᖅᑐᖃᖃᑦᑕᖅᓯᒪᓕᕇᕐᖓᑦ, ᐃᓄᐃᓪᓗ ᑎᒥᖁᑎᖏᑦ ᐱᕙᓪᓕᐊᔪᓕᕆᔨᓄᑦ 

ᐊᐱᖅᓱᕈᑕᐅᖃᑦᑕᖅᓯᒪᓪᓗᑎᒃ. 

 

ᐃᓛᒃ, ᐊᑯᓂᐊᓘᓕᕐᖓᓄᓇ ᐊᕐᕌᒍᒥᒃ ᑕᐃᒪ ᑭᖑᕙᒃᑲᓂᕐᓂᐊᓕᕆᕗᖅ ᑖᓐᓇ ᐱᔭᕇᖅᑕᐅᕕᔅᓴᖓᐃᓛᒃ, ᑖᔅᓱᒪᐅᑉ 

ᐱᔭᕇᖅᑕᐅᕕᔅᓴᖓᑦ. ᑕᖅᑭᕆᓚᐅᖅᑕᑎᑦᑎᓐᓂᑦᑕᐅᖅ ᐱᕙᓪᓕᐊᔪᓕᕆᔨᓄᑦ ᐅᓂᒃᑳᕆᔭᐅᖃᑦᑕᓚᐅᕐᒥᔪᖅ. ᑕᐃᒃᑯᐊ 

ᓴᖅᑭᖅᓯᒐᓱᐊᖅᑐᐃᑦ ᐅᖃᐅᓯᕆᖃᑦᑕᑕᒃᑲ ᖃᓗᕋᕆᐊᕈᓐᓇᓯᒻᒪᕆᓐᓂᕋᓗᐊᕐᖓᑕᓕ ᑕᕝᕙᓂ ᐊᕐᕌᒍᑦᑎᓐᓂ. 

ᑲᑐᔾᔨᖃᑎᒋᔭᐅᒍᓐᓇᖅᑲᑕ ᑲᑐᔾᔨᓗᑕ ᓄᓇᙳᐊᓕᐅᖅᑕᐅᑎᒍᓐᓇᑦᑕᕈᑦᑎᒍᑦ ᒫᓐᓇ ᐊᐅᔭᖅ ᑲᑐᔾᔨᖃᑎᖃᕐᓗᑕ 

ᐃᓄᐃᑦ ᑎᒥᖁᑎᖏᓐᓂᒃ. ᑖᓐᓇ ᑎᒍᔭᔅᓴᒥᓂᕋᓗᐊᓯ ᐊᓯᐅᔨᓂᐊᖅᑑᔮᕋᔅᓯᐅᒃ.  

 

ᐅᖃᐅᑎᑦᑎᐊᒻᒪᕆᓪᓗᓯᓗ ᐱᔾᔪᑎᔅᓴᖅᑕᖃᖅᑳ, ᓱᒻᒪᓄᓇ ᒐᕙᒪᕗᑦ ᐃᓄᓐᓄᑦ ᐱᒋᐊᖅᑎᑕᐅᒐᓱᑦᑐᓂᒃ 

ᑲᑐᔾᔨᖃᑎᖃᕋᓱᐊᔫᔮᙱᓚᑦ? ᑕᐃᒪᐃᑉᐸᑦ, ᓱᒻᒪᓄᑯᐊ ᑕᐃᒪᐃᓕᖓᕚᑦ? ᑕᒪᒃᑯᐊ ᓇᓖᕌᕋᔅᓴᐃᑦ 

ᑐᓴᖃᑦᑕᕋᑖᖅᑕᕗᑦ ᐅᖃᐅᓯᐅᖃᑦᑕᕋᓗᐊᖅᑎᓪᓗᒋᑦ ᐱᕙᓪᓕᐊᔪᓕᕆᔨᓄᓗ ᐊᓯᖏᓐᓄᓪᓗ ᐅᖃᐅᓯᐅᖃᑦᑕᖅᑐᓂᒃ 

ᐊᐱᖅᑯᑕᐅᓕᕐᖓᑦ. ᓱᒻᒪᓄᑯᐊ ᒐᕙᒪᒃᑯᑦ ᓯᕗᓕᐅᕋᓱᐊᙱᓚᑦ? ᖃᐅᔨᓴᕋᓱᐊᙱᓚᓪᓗ ᑕᒪᒃᑯᓂᖓ? ᐄ, ᑕᕝᕗᖓ 

ᓄᖅᑲᑲᐃᓐᓇᑦᑎᐊᒻᒪᕆᓕᕐᓚᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ, ᐊᐱᕆᓪᓚᕆᒻᒪᑦ. ᐄ, 

ᑎᒍᔭᔅᓴᖅᑕᖃᖅᐸᓚᐅᖅᑐᖅ ᑕᐃᒪ ᐊᑕᐅᓯᐅᙱᑦᑐᓂᒃ ᑲᑐᔾᔨᖃᑎᔅᓴᓂᒃ ᖃᐅᔨᓴᖅᑕᐅᖃᑦᑕᖅᑐᓂᑦᑕᐅᖅ 

ᐊᓯᑦᑎᓐᓄᑦ. ᐱᓕᕆᔾᔪᓯᕗᑦ ᐊᔾᔨᒋᙱᒻᒪᒍ ᑮᓇᐅᔭᑦᑕᓗ ᐊᖏᖅᑕᐅᔾᔪᓯᖏᑦ ᐊᔾᔨᒋᙱᒻᒪᒋᑦ ᑕᐃᒃᑯᐊ ᐅᖃᐅᓯᓯ. 

 

ᒪᓂᒪᑎᑦᑎᔪᖃᕋᓗᐊᖅᑎᓪᓗᒍ ᐱᒍᒪᓂᖃᕋᓗᐊᖅᑐᑕ ᐃᓛᓐᓂᒃᑯᑦ ᐃᓱᒪᖅᓱᕐᓂᖃᕈᓐᓇᓲᖑᙱᒻᒥᒐᑦᑕ ᐅᕙᒍᑦ 

ᑮᓇᐅᔭᖏᑎᒍᑦ. ᑲᔪᓯᙲᓐᓇᓕᖃᑦᑕᓲᖑᔪᒍᑦ ᐱᒍᓐᓇᙱᒐᐃᒐᑦᑕ ᒪᓕᒐᐃᓪᓘᓐᓃᑦ ᐊᑐᐊᒐᐃᓪᓘᓐᓃᑦ 

ᐱᔾᔪᑎᒋᓪᓗᒋᑦ ᐱᙲᓐᓇᖃᑦᑕᓲᖑᒐᑦᑕ. ᒫᓐᓇᓕ ᑖᔅᓱᒪᑉ ᖃᓄᐃᓕᖓᓕᕐᓂᖓ ᐱᓪᓗᒍ ᑲᑐᔾᔨᖃᑎᔅᓴᕗᑦ ᑕᐃᒃᑯᐊ 

ᑲᔪᓯᒋᐊᖅᑎᑦᑎᒍᓐᓇᖅᑲᑕ. ᒫᓐᓇᓕ ᐅᐸᓗᖅᐸᓪᓚᐃᒐᑦᑕ ᑖᔅᓱᒧᖓ ᐊᕐᕌᒍᑦᑎᓐᓄᑦ. ᑲᑐᔾᔨᖃᑎᒌᓐᓂᒃ 

ᖃᓄᐃᓕᖓᔪᓐᓇᕋᔭᕐᒪᖔᑕ ᕿᒥᕐᕈᔭᔅᓴᐅᒐᓗᐊᑦ. ᐊᐱᖅᑯᑏᖅᑲᐃ ᑭᐅᒐᓗᐊᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᕈᔪᒃ. ᒥᔅᑕ ᓰᓕᐅᑉ ᐅᖃᐅᓯᕆᕋᑖᖅᑕᖓᑦ ᑕᕝᕙ ᐃᓚᖓᑦ 

ᑮᓇᐅᔭᖃᖅᑎᑕᐅᓂᖏᓐᓂᒃ ᐅᖃᐅᓯᖃᖅᑐᓂ. ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᑦ ᐃᑉᐸᔅᓴᖅ 

ᐱᖁᔨᕗᖔᕈᑎᓕᐅᓚᐅᕐᖓᑕ. ᑕᐃᑲᓂ ᐅᖃᓕᒫᕐᓗᒋᑦ: “ᐃᒪᐃᒻᒪᑦ $209 ᒥᓕᐊᓐ ᑮᓇᐅᔭᑦ ᒐᕙᒪᒃᑯᑦ ᓄᓇᕗᑦ 

ᒐᕙᒪᖓᑕ ᐊᑭᖅᓱᕈᑎᒋᒐᔭᕐᓂᐊᖅᑕᒥᓂᖓᓄᑦ ᓄᑭᓪᓚᐅᑎᖃᙱᑦᑐᓄᑦ ᖃᕋᓴᐅᔭᓄᑦ ᐊᓯᖏᓐᓄᑦ 

ᐊᑐᖅᑕᐅᒍᓐᓇᕋᔭᓪᓚᕆᓐᓂᕐᖓᑦ.” ᑕᕝᕙᓂᓗ ᑕᐃᒍᖅᓯᒪᓚᐅᖅᑐᒋᑦ ᑭᓱᓄᑦ ᐊᑐᖅᑕᐅᒍᓐᓇᕋᔭᕐᓂᕐᒪᖔᑕ.  

 

ᒥᔅᑕ ᓰᓕᐅᑉ ᑭᐅᔾᔪᑎᒋᕋᑖᖅᑕᖓᑦ ᐃᓱᒪᒋᓪᓗᒍ, ᐅᑯᐊᖃᐃ ᑮᓇᐅᔭᑦ ᐊᓯᖏᓐᓄᑦ ᐊᐅᓪᓛᕆᐊᖏᑕ 

ᐃᓱᒪᖅᓲᑎᒋᙱᓚᔅᓯᐅᖏᓛᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑮᓇᐅᔭᓄᑯᐊ ᐃᓱᒪᖅᓲᑎᒋᓪᓚᕆᙱᓇᑦᑎᒍᑦ ᖃᓄᖅ 

ᐊᑐᖅᑕᐅᒍᓐᓇᕐᒪᖔᑖ. ᓄᓇᕗᑦ ᒐᕙᒪᖓᑕ ᐊᖏᖅᓯᒪᔭᖏᑦ ᐅᕙᓂ. ᒐᕙᒪᑐᖃᒃᑯᓪᓗ ᑕᐃᒪ 75%−ᓂᒃ 

ᐊᑭᓖᓂᐊᕐᖓᑕ. ᒐᕙᒪᑐᖃᒃᑯᑦ ᐱᒐᔭᖅᑕᕗᑦ 25% ᐅᕙᑦᑎᓐᓃᙶᕐᓗᓂ. 

 

ᐊᖏᖅᑕᐅᓯᒪᔪᑦ ᑖᓐᓇ ᒐᕙᒪᑐᖃᑦᑎᒍᑦ ᐊᖏᖅᑕᐅᓯᒪᔪᕐᓕ ᑮᓇᐅᔭᓕᕆᔨᖏᑎᒍᑦ ᒐᕙᒪᑐᖃᒃᑯᑦ ᐊᒻᒪ 

ᑮᓇᐅᔭᐃᔭᕈᑎᒋᔪᓐᓇᖅᑕᕗᑦ ᐊᖏᖅᓯᒪᔭᖏᓐᓂᒃ. ᑮᓇᐅᔭᐃᔭᔾᔮᙱᒃᑯᑦᑕᓕ ᖁᑦᑎᒃᑐᒧᑦ ᐱᓕᕆᓂᐅᔪᒧᑦ, ᑕᐃᒪᓕ 

ᑐᔅᓯᕋᐅᑎᓕᐅᒃᑲᓐᓂᕆᐊᖃᓕᕋᔭᖅᑐᒍᑦ ᐊᔾᔨᒋᙱᑕᖓᓂᒃ ᐊᓯᖔᖏᓐᓂᒃ ᐊᖏᖅᑕᐅᒐᓱᐊᕈᑎᖃᕐᓗᑕ.  

 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ ᑖᓐᓇ ᐊᐱᖅᑯᑕᐅᒋᐊᖃᕋᔭᖅᑐᖅ ᐊᖏᕐᒪᖔᒍ ᐊᒻᒪᓗ ᓄᓇᕗᑉ 

ᒐᕙᒪᖓᑕ ᒐᕙᒪᖓᓂᒃ ᑮᓇᐅᔭᖅᑖᕈᑎᒋᒋᐊᖃᕋᔭᖅᑕᕗᑦ ᒐᕙᒪᑐᖃᒃᑯᓐᓄᓪᓗ ᐃᑲᔪᖅᑕᐅᓗᓂ. ᑕᕝᕙᓂ 

ᑮᓇᐅᔭᖅᑕᓕᖏᓛᒃ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ. ᐊᒻᒪᓗ ᑖᒃᑯᐊ ᐊᖏᖅᑕᐅᓯᒪᔪᓄᑦ ᑭᓯᐊᓂ 

ᑮᓇᐅᔭᐃᔭᕈᑎᒋᔪᓐᓇᕋᑦᑎᒍᑦ. ᓇᓗᓇᐃᖅᑕᐅᑦᑎᐊᕆᐊᖃᕋᔭᖅᑐᑦ ᓄᑖᖑᓗᓂ ᐱᓕᕆᓂᐅᓗᓂ ᑕᐃᒫᒃ 

ᐊᓯᔾᔩᓂᐊᕈᑦᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᖁᔭᓐᓇᒦᒃ ᑭᐅᑦᑎᐊᕋᕕᙵ ᒥᔅᑕ ᓰᓖ. ᑭᖑᓪᓕᕐᒥᓕ 

ᐊᐱᕆᓕᕋᔭᖅᑯᖓ ᓇᓖᕌᕋᔅᓴᐃᑦ ᑕᐃᒃᑯᐊᒐᓛᓗᐃᑦ ᐊᑐᐃᓐᓇᐅᑉᐸᑕ ᓱᓕ ᑲᑐᔾᔨᖃᑎᖃᕈᓐᓇᕐᓃᓪᓗ 

ᖃᐅᔨᒋᐊᖅᑕᐅᑉᐸᑕ ᑲᔪᓯᒋᐊᖅᑎᑕᐅᑉᐸᑕ, ᐅᖃᖃᑎᖃᕆᐊᙵᕈᓐᓇᕋᔭᖅᑭᓯᖃᐃ ᒐᕙᒪᑐᖃᒃᑯᑦ ᑎᒥᖁᑎᖓᓂᒃ 

ᑮᓇᐅᔭᖃᖅᑎᑦᑎᓂᐊᖅᑐᒥᒃ? ᑮᓇᐅᔭᐃᑦ ᐃᓕᔭᐅᒃᑲᓐᓂᕈᓐᓇᙱᒃᑲᓗᐊᕐᒪᖔᑕ ᐊᓯᖏᓐᓄᑦ 

ᓯᕗᓪᓕᐅᖁᓯᒪᔭᑦᑎᓐᓄᑦ, ᐆᑦᑐᑎᒋᓗᒍ ᓄᓇᕗᑦ 3000 ᐃᓪᓗᓕᐅᕈᑎᔅᓴᑦ, ᐃᒥᓕᕆᓂᕐᒧᑦ ᐅᐊᑦᑕᑯᓕᕆᓂᕐᒧᓪᓗ 

ᐃᓕᔭᐅᒍᓐᓇᒥᒻᒪᑕᑕᑦᑕᐅᖅ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᑎᓐᓄᑦ. 

 

ᖃᖓ, ᖃᓄᑎᒋ ᖃᓂᑦᑎᒋᔪᒥᒃ ᖃᐅᔨᑎᑕᐅᒍᓐᓇᕋᔭᖅᑭᑕ? ᑖᓐᓇ ᐱᓕᕆᓂᐅᔪᖅ ᑲᔪᓯᒍᓐᓇᕋᔭᕐᒪᖔᖅ. ᓄᓇᕗᑦ 

ᒐᕙᒪᒃᑯᓐᓄᑦ ᓯᕗᓕᐅᖅᑕᐅᓗᓂ, ᐅᕝᕙᓘᓐᓃᑦ ᐃᓄᐃᑦ ᑎᒥᖁᑎᖏᑕ ᑲᑐᔾᔨᖃᑎᖏᓐᓄᑦ ᓯᕗᓪᓕᐅᖅᑕᐅᓗᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᖃᐅᔨᒋᐊᕆᐊᖃᖅᑕᓕᒫᕗᑦ 

ᖃᐅᔨᓴᕋᓱᑦᑐᑎᒍ ᖃᓄᑎᒋᐅᓂᖓᓗ ᑖᓐᓇ ᖃᐅᔨᓴᖅᑐᑎᒍᑦ ᐱᓕᕆᐊᖑᔭᕆᐊᖃᕐᓂᐊᖅᑐᖅ. 

ᐅᖃᖃᑎᖃᐃᓐᓇᖃᑦᑕᖅᑐᑕᓗ ᒐᕙᒪᑐᖃᒃᑯᓐᓂᑦ ᐱᓕᕆᖃᑎᑦᑎᓐᓄᑦ ᒐᕙᒪᐅᖃᑎᒌᑦ 

ᐊᖏᖃᑎᒌᒍᑎᒋᓯᒪᔭᖏᓐᓄᑦ. ᐊᖏᖅᑕᐅᓂᖓᑦ ᑖᒃᑯᐊ ᐊᓯᖏᑦ ᐊᓯᐊᒎᖓᓕᖅᑎᑕᐅᑉᐸᑕ ᑮᓇᐅᔭᑦ, ᑲᓇᑕᐅᑉ 

ᒐᕙᒪᖓᑕ ᑮᓇᐅᔭᓕᕆᔨᒃᑯᖏᓐᓄᑦ ᐊᖏᖅᑕᐅᒋᐊᖃᕋᔭᕐᒥᔪᖅ. ᑖᓐᓇᓗ 6-ᓂᒃ ᑕᖅᑭᓂᒃ ᐱᓕᕆᐊᖑᓲᖑᓪᓗᓂ 

ᐊᑯᓂᐅᓂᖓ. 

 

ᖃᐅᔨᓴᕆᐊᓕᓕᒫᖏᓐᓂᒃ ᖃᐅᔨᓴᕋᔭᕐᒥᒻᒪᑕᑦᑕᐅᖅ ᑕᐃᒃᑯᐊ. ᑕᒪᒃᑯᐊᓕ ᐊᖏᖅᑕᐅᒍᓐᓇᖅᑐᐃᑦ ᐅᑭᐅᖅᑕᖅᑐᒥ 

ᐱᕙᓪᓕᐊᑎᑦᑎᒍᑎᔅᓴᐃᑦ ᑖᒃᑯᐊ ᑎᑎᖅᑐᑕᐅᑦᑎᐊᖅᓯᒪᔪᑦ ᖃᐅᔨᒪᔭᕗᓪᓗ. ᐊᒻᒪ ᐅᖃᖃᑎᒌᖃᑦᑕᓕᕇᖅᑐᒍᑦ 

ᑖᔅᓱᒥᖓ ᐅᖃᐅᓯᖃᖅᑐᑕ. ᑭᓯᐊᓂ, ᐊᕐᕕᓂᓕᐅᒐᔭᖅᑐᐃᑦ ᑕᖅᑮᑦ ᑐᔅᓯᕋᐅᑎᒥᒃ ᑐᓂᓯᓚᐅᖅᑎᓪᓗᑕ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᓯᐊᕕᓂᕐᓂᒃ ᕿᓂᑲᐃᓐᓇᕋᒪ ᑖᒃᑯᓂᖓ ᐊᓪᓚᒡᕕᓐᓂ 

ᕿᒪᓐᓂᕋᒃᑯ. ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ, ᑕᐃᒪ ᐊᖏᕈᑦᑎᒍᑦ ᐊᑭᑐᔪᖅᑐᕈᑎᒃᓴᓄᑦ ᐊᕐᕌᒍᒧᑦ ᓄᑖᒧᑦ 

ᓄᒃᑎᖅᑕᐅᒃᐸᑦ ᐱᓕᕆᔾᔪᑎᒃᓴᐅᓚᐅᖅᑐᖅ ᒥᔅᑕ ᓰᓕᑉ ᑕᐃᒪᐃᖁᔨᓂᖓ ᒪᓕᒡᓗᒍ ᑕᖅᑭᓄᑦ ᑕᓪᓕᒪᓄᑦ 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᓲᔪᖅᑐᓄᓪᓘᓐᓃᑦ ᑕᐃᒪᓐᓇ ᐊᑯᓂᐅᑎᒋᔪᖅ. ᑖᓐᓇ ᐅᖃᐅᓯᕆᒍᒃᑯ, ᑕᖅᑮᑦ ᑕᓪᓕᒪᑦ ᐅᕝᕙᓘᓐᓃᑦ 

ᐱᖓᓲᔪᖅᑐᑦ ᐊᓂᒍᖅᐸᑕ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕕᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᓕᕆᕕᖓᑦ 

ᖃᐅᔨᒪᓕᕋᔭᖅᑐᖅ ᓇᓕᐊᖕᓂᒃ ᐊᖅᑯᑎᖃᕐᓂᐊᕐᒪᖔᕐᒥᒃ. ᐅᖃᐅᓯᒃᓴᑐᐃᓐᓇᖅ ᐊᐱᖅᑯᑎᐅᓇᓂ. 

 

ᖃᐅᔨᒪᔪᖓ ᐅᕙᖓᓗ ᐊᓯᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ ᐅᑭᐊᒃᓵᖅ ᑲᑎᒪᕐᔪᐊᓕᕈᑦᑕ 

ᐊᐱᖅᑯᑎᒃᓴᖃᖃᑦᑕᓛᕐᒥᔪᑦ ᑖᒃᑯᐊ. ᑖᒃᑯᐊ ᐱᓪᓗᒋᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᐱᑕᖃᙱᒻᒪᑦ ᐊᕐᕌᒍᓄᓪᓗ 

ᐅᐃᒪᐅᑎᒋᔭᐅᑲᑕᒃᖢᓂ ᐱᕙᓪᓕᐊᑎᑕᐅᔪᖅ ᑖᓐᓇ ᑕᑯᔭᕆᐊᖃᓕᕋᑦᑎᒍᑦ ᐱᓕᕆᔭᐅᔪᖅ. 

 

ᒥᓂᔅᑕ ᐅᖃᖅᑲᐅᖕᒪᑦ ᐃᖅᑲᓇᐃᔭᖅᑎᖏᓪᓗ ᐊᖓᔪᖅᑳᐅᑏᑦ ᐅᖃᖅᑲᐅᖕᒪᑕ, ᑖᒃᑯᐊ, ᐃᓛᒃ, ᐊᓕᒎᔭᐃᑦ 

ᖃᕆᓴᐅᔭᐅᑉ ᐅᐊᔭᖏᑦ ᓱᒃᑲᓕᒋᐊᕈᑏᑦ ᐊᑐᖅᑕᐅᔭᕆᐊᖃᕐᒪᑕ ᓄᓇᕗᓕᒫᒧᑦ. 

 

ᑖᓐᓇ ᑎᑎᕋᖅᑕᐅᓯᒪᔪᓂᒃ ᐊᕐᕌᖑᓄᑦ ᑕᓪᓕᒪᓄᑦ ᐃᓗᐊᓃᓕᕐᒪᑦ ᑎᑎᕋᖅᑕᐅᓯᒪᔪᖅ. ᓲᕐᓗ ᑲᐃᕙᑐᐃᓐᓇᓕᕐᒪᑦ. 

ᐸᕐᓇᐅᑎᖃᙱᑦᑐᕐᓘᓐᓃᑦ. ᖃᓄᖅ ᓯᕗᒧᐊᒃᑎᑕᐅᓂᐊᕐᒪᖔᖅ. ᓱᖅᑯᐃᖅᓯᔪᖓ ᑖᒃᑯᐊ ᑕᖅᑳᓂ 

ᐊᑭᑦᑐᕋᐅᑎᔪᐊᓘᖕᒪᑕ ᑳᓐᑐᕌᒃᑦ−ᒐᒃᓴᒥᒃ ᓴᖅᑭᑦᑎᒐᒃᓴᐃᑦ ᑖᒃᑯᐊ ᐱᓇᓱᒃᑐᑦ ᓇᓗᓇᙱᑦᑑᓛᖅᑐᒃᓴᐅᕗᖅ. 

ᑕᐃᒪᓐᓇᐅᒍᓗᐊᖅ. 

 

ᐊᒻᒪᓗᑦᑕᐅᖅ, ᓴᙱᔪᒃᑯᑦ ᑎᓕᐅᕆᔪᒪᔪᖓ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐃᖅᑲᓇᐃᔭᖁᓪᓗᒋᑦ ᐊᓯᖏᓐᓂᒃ 

ᓇᓖᕌᕈᑎᒃᓴᓂᒃ ᐊᑐᕈᓐᓇᖅᑕᖏᓐᓂᒃ. ᐅᑭᐊᒃᓵᖅ, ᐅᖃᖅᑲᐅᒐᒪᐃᓛᒃ, ᐊᐱᖅᑯᑎᒋᓚᐅᖅᑕᕋ ᕿᒥᕐᕈᓇᙱᑦᑐᒍᓪᓕ 

ᐃᓄᐃᑦ ᓯᕗᓕᖅᑎᐅᓂᖏᓐᓂᒃ ᑕᐱᕆᔭᐅᓗᑎᒃ. ᑕᐃᒪᓐᓇ ᑕᐅᑐᙱᒃᑯᔅᓯ, ᖃᓄᐃᒻᒪᑦ ᑕᐅᑐᙱᓚᓯ? ᑖᒃᑯᐊ 

ᐃᖅᑯᓪᓕᐅᑎᒋᑐᐃᓐᓇᕐᓂᐊᖅᐸᒃᑲ ᐅᖃᐅᓯᕆᓗᒋᑦ ᐊᐱᖅᑯᑎᒃᓴᖅᑕᖃᕐᓂᐊᖅᑐᒃᓴᐅᔪᖅ ᒪᓕᒐᓕᐅᖅᑎᐅᖃᑎᓐᓂᓪᓗ 

ᓯᕗᓂᑦᑎᓐᓂ ᑲᑎᒪᕐᔪᐊᓕᖅᐸᑕ ᐅᕝᕙᓘᓐᓃᑦ ᑎᑎᕋᐅᓯᕆᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. ᒥᔅᑕ ᒪᓕᒃ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᑕᕆᒃᑲᓐᓂᕈᓐᓇᕋᕕᙵ. ᑖᒃᑯᐊ ᐱᓕᕆᐊᖑᔪᒪᔪᐃᑦ ᑮᓇᐅᔭᑲᓪᓚᖕᓂᒃ 

$76,405,000.00 ᐊᑐᓕᒑᖕᒪᑕ. ᑖᒃᑯᐊ ᑳᑐᓐᕌᒃᑦ−ᑰᖅᓯᒪᓂᖏᖃᐃ ᓄᖅᑲᖅᑎᑕᐅᑐᐃᓐᓇᕐᓂᐊᕆᕗᑦ 

ᓄᖅᑲᖅᑎᑦᑎᓯᒪᖃᑦᑕᕐᒪᑕ ᑳᓐᑐᕌᒃᑦ−ᖑᓂᐊᖅᑐᓂᒃ ᐊᒥᓱᓂᒃ? ᑖᒃᓱᒥᖓ ᐊᐱᕆᖅᑳᕐᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᑎᑕᐅᑐᐃᓐᓇᕋᓱᖃᑦᑕᙱᑦᑑᒐᓗᐊᖅ ᑳᓐᑐᕌᒃᑦ 

ᐃᓚᖏᑦ ᐅᖓᑎᓗᐊᒻᒪᕆᐊᓗᐊᓄᑦ ᐱᔫᒥᓴᐅᑎᓂᒃ ᓴᖅᑭᑦᓯᖃᑦᑕᕐᒪᑕ ᑖᒃᑯᓂᖓ ᐃᓚᒋᐊᕈᑎᓂᒃ 

ᕿᓂᓕᖃᑦᑕᖅᐳᒍᑦ. ᑕᐃᒃᑯᐊ ᓈᒻᒪᓈᖅᓯᒪᔪᓪᓗ ᑐᖓᐅᑎᓯᒪᔪᓪᓗ ᐃᓛᒃ, ᑮᓇᐅᔭᓂᒃ ᐊᑐᕈᒪᓂᕆᔭᖏᑦ 

ᓈᒻᒪᓈᕌᖓᑕ ᓯᕗᒧᑦᓯᐊᖃᑦᑕᖅᑐᑦ. ᑕᐃᒪ ᐃᓚᒋᐊᕆᐊᖃᓕᖃᑦᑕᕐᒪᑕ ᓲᕐᓗ ᓯᕗᒧᒃᑕᐅᕙᓪᓕᐊᓇᓱᒃᖢᑎᒃ 

ᐅᖓᑎᓗᐊᖓᓅᕌᖓᑕ ᐱᓕᕆᖃᑎᒌᖃᑦᑕᖅᑐᒍᑦ ᑖᒃᑯᓂᖓ ᒐᕙᒪᓕᕆᔨᒃᑯᓐᓂᒃ ᑳᓐᑐᕌᒃᑦ ᒥᒃᓵᓄᑦ ᐱᓕᕆᔨᐅᔪᓂᒃ 

ᐊᓯᖏᓐᓂᒡᓗ ᑕᒪᒃᑯᐊ ᓈᒻᒪᓈᕐᔫᒥᓇᓱᖃᑦᑕᖅᖢᒋᑦ ᑳᓐᑐᕌᒃᑦ−ᖑᔪᑦ ᐃᒃᓯᕙᐅᑖᖅ. ᑲᔪᓯᑦᓯᐊᖁᒥᓇᖅᑑᒐᓗᐊᖅ 

ᑖᒃᑯᐊ ᑐᒃᓯᕋᐅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᑳᓐᑐᕌᒃᑰᕐᓂᐊᕐᓂᖏᑦ ᖁᑦᓯᓗᐊᖅᑐᒥᒃ 

ᓇᓗᓇᐃᖅᓯᓯᒪᒻᒪᖔᖅ ᓴᖅᑭᖅᓯᓯᒪᒻᒪᖔᖅ ᓇᓗᓇᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᖁᔭᓐᓇᒦᒃ. ᑕᐃᒪᓐᓇᒧᑦ ᑕᕝᕙ ᐊᐱᖅᑯᑎᒋᔭᖓᑕ 

ᒥᒃᓵᓄᑦ ᐃᓚᖏᑦ ᑭᖑᕙᕆᐊᖅᑕᐅᖃᑦᑕᖅᓯᒪᓂᑰᕗᑦ ᐅᖓᑕᐅᖅᑐᓗᐊᖅᓯᒪᖃᑦᑕᕐᓂᕆᔭᖏᓐᓄᑦ ᓯᕗᓪᓕᕐᒥ 

ᑐᒃᓯᕋᐅᑎᑎᒍᑦ. ᑖᒃᑯᐊ ᐊᔾᔨᒌᙱᑦᑑᑏᑦ ᑕᕝᕙᓂ ᐃᓗᐊᓃᖃᓯᐅᑎᓯᒪᔪᒃᓴᐅᒻᒥᔪᑦ ᓈᒻᒪᓈᖅᓯᒪᙱᓐᓂᕌᖓᑕ 

ᑮᓇᐅᔭᐃᑦ ᐊᑐᖅᑕᐅᔪᒪᔪᑦ ᓯᕗᒧᒋᐊᒃᑲᓐᓂᕆᐊᖃᖅᖢᑎᒃ ᐊᖏᓪᓕᒋᐊᖅᑕᐅᓗᓂ ᑖᓐᓇ ᑐᒃᓯᕋᐅᑕᐅᓚᐅᖅᑐᖅ. 

ᑕᐃᒪᓐᓇᐃᑦᑐᒃᑰᕋᔪᓐᓇᕐᒪᑦ ᑕᐃᒪᓐᓇᐃᑐᒃᑰᕈᒪᓐᓇᖃᑦᑕᙱᑦᑑᒐᓗᐊᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓚᖏᑦ ᐊᖏᔫᑕᐅᓗᐊᙱᒻᒪᑕ ᑲᔪᓯᖁᓐᓇᖅᑑᒐᓗᐊᖅ. ᐊᒥᓲᑎᓪᓗᒋᑦ 

ᑖᒃᑯᐊ ᑕᒪᕐᒥᒃ ᐊᕐᕌᒍᒧᖃᐃ, ᐅᓇᖃᐃ ᐊᐱᖅᑯᑎᒋᓗᒍ, ᐊᕐᕌᒍᒧᑦ ᑕᐃᒪᓐᓇᐃᑦᑐᓂ ᐊᒥᓲᑎᒋᔪᒃᑲᓐᓂᕐᓂᒃ 

ᑐᒃᓯᕋᒃᑲᓂᕐᓂᐊᕐᒪᖔᖅ? ᐊᐱᖅᑯᑎᒋᓕᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᖃᑦᑕᖦᖤᖅᐳᖅ ᑕᒪᒃᑯᐊ ᐊᕐᕌᒍᑦ 

ᓱᓇᓂᒃ ᑕᕝᕙᓂ ᐅᑭᐅᒥ ᐱᓕᕆᐊᖑᓂᐊᖅᑐᑦ ᐱᐊᓂᒃᑕᐅᓯᒪᓐᓂᖏᑉᐸᑕ ᐅᕝᕙᓘᓐᓃᑦ ᐃᓚᖏᑦ ᑕᒪᒃᑯᐊ ᐊᕐᕌᒍ 

ᑐᒃᓯᕋᒃᑲᓐᓂᕆᐊᖃᕐᓂᐊᕐᓃᑦ ᓇᓗᓇᖃᑦᑕᙱᒻᒪᑕ ᓲᕐᓗ ᓱᓇᒥ ᓴᓇᑉᓗᓂ ᐱᖁᑎᕐᔪᐊᒥᒃ ᑕᕝᕙᓂ ᐊᐅᔭᐃᓐᓇᖅ 

ᓴᓇᔭᐅᕌᓪᓚᓪᓗᓂ ᐃᓂᖅᑕᐅᓂᕐᓗ ᐊᔪᓲᖑᒻᒪᑕ ᑎᑭᓴᖅᑕᐅᓚᐅᕐᓗᑎᒃ ᐊᕐᕌᒍᑉᐸᑦ ᐱᓕᕆᐊᖑᓕᕐᓗᓂ. ᐊᕐᕌᒎᓐᓄᒃ 

ᒪᕐᕉᓐᓄᒃ ᐱᖓᓱᓄᓪᓘᓐᓃᑦ ᓲᕐᓗ ᐃᓐᓇᐅᓯᕝᕖᑦ ᐆᒃᑑᑎᒋᑐᐃᓐᓇᖅᐸᒃᑲ.  

 

ᑕᐃᒃᑯᐊ ᓴᓇᔭᐅᔪᑦ ᑕᐃᒪᓐᓇ ᐊᖏᔫᔭᕌᖓᑕ ᑮᓇᐅᔭᖅᑐᕐᓂᐊᕐᓂᕆᔭᖏᑦ ᑖᑉᓱᒧᖓ ᐃᓂᖅᑕᐅᓇᓱᓐᓂᖓᓄᑦ 

ᐊᕐᕌᒍᓄᑦ ᑕᐃᑯᖓ ᐃᓂᖅᑕᐅᓇᓱᒋᓗᒃᑖᖏᓐᓄᑦ ᑲᔪᓯᒋᐊᒃᑲᓐᓂᐅᔭᕆᖃᓲᖑᒻᒪᑕ ᓅᑦᑕᐅᔪᑎᒍᑦ, ᓲᕐᓗ 

ᐅᖃᐅᓯᕆᔭᑉᑎᒍᑦ ᒫᓐᓇ. ᑕᐃᒪᓐᓇ ᑕᒪᓐᓇ ᑲᔪᓰᓐᓇᕐᓂᖃᑦᑕᕐᒪᑦ, ᐃᒃᓯᕙᐅᑖᖅ. ᐅᖃᓪᓚᕆᓐᓂᖅ ᐊᔪᖅᑐᖓ 

ᖃᑉᓯᐅᔪᒪᒻᒪᖔᑕ ᐊᕐᕌᒍ ᑭᓯᐊᓂ ᐊᒥᓲᙱᓐᓂᖅᓴᐅᖁᓐᓇᖅᑑᒐᓗᐊᑦ. ᑕᒪᒃᑯᐊ ᐅᑭᐅᒥᒃ ᐊᑕᐅᓯᕐᒥᒃ 

ᐃᓂᖅᑕᐅᔪᓐᓇᙱᑦᑐᑦ ᑮᓇᐅᔭᖅᑐᕐᓂᕆᔭᖏᑦ ᑖᒃᑯᓄᖓ ᐊᕐᕌᒍᓄᑦ ᖃᐃᕙᓪᓕᐊᔪᓄᑦ 

ᓴᖅᑭᐸᓪᓕᐊᔭᕆᐊᖃᕐᓂᖏᓐᓄᑦ ᑕᐃᒪᓐᓇᐃᑐᒃᑰᕈᑎᒋᔭᕆᐊᖃᖃᑦᑕᕋᑉᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐸᕐᓇᐅᑎᓂ ᐋᖅᑭᒃᓱᐃᖃᑦᑕᕐᒪᑕ ᐸᕐᓇᐃᓇᓱᒃᖢᑎᒃ 

ᐊᑐᕐᓂᐊᖅᑕᖏᓐᓂᒃ. ᑖᒃᑯᐊ ᐸᕐᓇᐅᑏᑦ ᐊᑐᖅᑕᐅᔪᓐᓃᖃᑦᑕᕐᒪᑕᓘᕝᕙ ᐊᒥᓱᑲᓪᓚᖕᒥᒃ ᑐᒃᓯᕋᖅᓯᒪᕙᑦ? ᑖᓐᓇᓗ 

ᑭᖑᓪᓕᖅᐹᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑏᑦ ᐃᓗᐊᓂ ᐋᖅᑭᓯᒪᓲᖑᒻᒥᒻᒪᑦ 

ᐅᑭᐅᖅ ᐊᑕᐅᓯᖅ ᓯᕗᓪᓕᖅ ᐃᒪᓐᓇ ᑮᓇᐅᔭᖅ ᐊᑐᕐᓂᐊᖅᑐᖅ ᐃᓂᖅᑕᐅᕙᓪᓕᐊᓂᖓᓄᑦ ᑕᐅᕗᖓ 

ᐃᓗᐊᓃᖃᑦᑕᕐᒪᑕᑦᑕᐅᖅ ᑕᒪᒃᑯᐊ ᑭᓯᐊᓂ ᑮᓇᐅᔭᖅᑐᕐᓂᖅ ᒐᕙᒪᒃᑯᓐᓂ ᐋᖅᑭᓯᒪᓂᕆᔭᖓ ᒪᓕᒃᖢᒍ ᑮᓇᐅᔭᑦ 

ᓄᖑᑕᐅᔾᔮᙱᑉᐸᑕ ᑕᕝᕙᓂ ᐅᑭᐅᕆᔭᑉᑎᓐᓂ ᐊᕐᕌᒍᒧᑦ ᑎᒍᒥᐊᒃᑲᓐᓂᕆᐊᖃᓲᕆᒐᑦᑎᒍ ᓇᒃᓴᖃᑦᑕᓕᖅᓱᑎᒍ 

ᐊᕐᕌᒍᓄᑦ ᖃᐃᔪᓄᑦ. ᑖᑉᓱᒥᖓ ᒪᓕᑐᐃᓐᓇᖅᑐᒍᑦ. ᐸᕐᓇᐅᑏᑦ ᐃᓗᐊᓃᑦᑎᐊᖅᑐᑦ ᑕᒪᒃᑯᐊ ᐃᓚᖏᑦ ᑭᓯᐊᓂ 

ᑮᓇᐅᔭᖅᑐᕐᓂᖅ ᒐᕙᒪᒃᑯᓐᓂᒃ, ᐅᑯᐊ ᐃᒡᓗᕐᔪᐊᓕᐅᕐᓂᕐᒧᑦ ᑐᕌᕐᓂᐊᕐᒪᑕ ᐅᑎᕈᒫᖅᐳᓯ 

ᐱᓕᕆᐊᒃᑯᔅᓰᕐᓇᖃᑦᑐᐊᓘᒻᒪᑦ. ᐊᑐᖅᑕᐅᕙᓪᓕᐊᓂᕆᓂᐊᖅᑕᖏᑦ ᐊᕐᕌᒍᑕᒫᑦ ᓴᖅᑭᑲᓐᓂᕆᐊᖃᖃᑦᑕᕐᓂᖏᓐᓄᑦ 

ᑕᐃᒪᓐᓇᒧᑦ. ᑕᐃᒪᓐᓇᐃᑐᒃᑰᖃᑉᑕᕋᑦᑕ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᖂᑭᐊᖅ.  

 



ᐊᐃᑉᐱᖅ, ᒪᐃ 30, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᖓᖓᓂ 8, ᑕᓗᕐᔪᐊᕐᒥ ᓄᑖᖅ ᐃᓕᓐᓂᐊᕐᕕᐊᓗᔅᓴᖓᓄᑦ. 

ᖁᕝᕙᓯᓐᓂᖅᓴᓄᑦ ᒫᓐᓇᕋᑖᖑᓚᐅᖅᑐᖅ ᒪᑐᓚᐅᕐᒪᑦ ᓇᑦᑎᓕᒃ ᐃᓕᓐᓂᐊᕐᕕᒻᒥ. ᑕᓗᕐᔪᐊᕐᒥ ᐃᓕᓐᓂᐊᕐᕕᔅᓴᖅ 

ᐊᕐᕌᒍᒋᔭᑦᑎᓐᓂ ᓯᕗᒧᐊᓐᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑲᐅᒐᑦᑎᒍ ᑕᐃᓐᓇ. ᑭᓯᐊᓂ ᐊᐱᕆᑎᓐᓂᐊᖅᐸᕋ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐊᖅᑯᑎᒋᓪᓗᑎᒍ 

ᐊᖑᒪᑎᑦᑎᐊᖅᑐᑦ ᐱᓕᕆᐊᔅᓴᖓᓄᑦ ᐱᓕᕆᔭᐅᓂᒃᓴᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᖅᐲᑦ, ᒥᔅᑕ ᖂᑭᐊᖅ? ᐊᑏᓗᒃᑲᓐᓂᖅ. ᒪᒃᐱᒐᖓᓃᑦᑐᓄᑦ 14−ᒦᒃᑲᑦᑕ 

ᖃᐅᔨᒪᓂᐊᕋᑦᑎ. 12, 13, 14 ᐃᓗᐊᓃᑦᑐᖅ ᑖᒃᑯᐊ ᐊᐱᖅᑯᑎᒋᔪᓐᓇᖅᑕᑎᑦ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓗᕐᔪᐊᕐᒥ ᑭᓈᓗᒃᑯᕕᔅᓴᖅ ᓄᑖᕈᕆᐊᖅᑕᐅᓂᖓ ᐊᒻᒪᓗᑦᑕᐅᖅ 

ᑰᒑᕐᔪᒻᒥ ᑭᓈᓗᒃᑯᕕᖓ, ᑕᐃᓐᓇ ᓴᓇᔭᐅᒃᑲᓂᕐᓂᐊᕐᒪᖔᖅ ᓄᑖᕈᕆᐊᖅᑕᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᔪᓯᔪᑦ ᐸᕐᓇᒃᓯᒪᓂᖏᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 14-ᒥ, ᑰᒑᕐᔪᒃ ᑕᐃᓐᓇ ᓯᕗᒧᐊᑦᑎᐊᓚᐅᕐᒪᑦ 

ᕼᐋᑭᖅᑎᓪᓗᒍ ᑰᒑᕐᔪᒻᒥ ᓯᐊᕐᕆᔮᕐᕕᒃ ᓄᑖᖅ ᑲᔪᓯᓂᐊᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑮᓇᐅᔭᖅᑐᕈᑎᔅᓴᖓ 

ᓯᐊᕐᕆᔮᕐᕕᐅᑉ. ᓄᓇᓖᓪᓗ ᒪᕐᕉᒃ ᐱᖃᑕᐅᓂᐊᕆᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᒪᒃᐱᒐᖅ 14. ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᑦ 

ᐱᓕᕆᕕᖓᑦ. $76,405,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 15-ᒧᐊᕐᓗᓯ. ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐱᓕᕆᕕᖓ ᐊᑭᑐᔪᖅᑐᕈᔅᓴᖓ ᐅᖅᓱᐊᓗᓕᕆᔨᒃᑯᑦ. $1.295−ᒥᓕᐊᓐ. ᐊᐱᖅᑯᑎᔅᓴᐃᑦ? ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓪᓗᒍ ᑖᒃᑯᐊ ᓅᑕᐅᓂᐅᒐᓗᐊᖅᑎᓪᓗᒋᑦ ᑭᓯᐊᓂ 

ᓄᓇᓕᓐᓂ ᐊᒥᒐᒃᓴᖃᑦᑕᖅᑐᐃᑦ ᑕᒪᒃᑯᐊ ᑐᐊᕕᕐᓇᖅᑑᓪᓗᒋᑦ ᐅᖅᓱᖃᐅᑎᕐᔪᐊᓂ ᐊᒥᒐᓚᑦᑎᓂᐅᔪᑦ ᓄᓇᓕᓐᓂ 

ᐅᕙᓂ ᑐᓵᓯᒪᔭᒃᑯᑦ ᒪᕐᕉᓗᐊᖅᑰᔨᒻᒪᑦ ᓄᓇᓖᒃ. ᑖᔅᓱᒪᓗ ᓴᓂᓪᓕᕆᔭᒻᒪ ᐊᒻᒪ ᑭᒡᒐᑐᖅᑕᕋ ᑲᖏᖅᑐᒑᐱᒃ 

ᐱᔾᔪᑎᒋᓪᓗᒍ ᑐᐊᕕᕐᓇᑐᒃᑯᑦ ᐋᖅᑭᒋᐊᕈᑎᔅᓴᓂᑦ ᑐᑭᓯᑎᑕᐅᒃᑲᓐᓂᕈᒪᔪᖓ ᖃᓄᖅ ᑕᒪᓐᓇ ᐅᓪᓗᒥᐅᓕᖅᑐᖅ 

ᐊᒃᑐᐊᓂᖃᒃᑲᓐᓂᕈᓐᓇᔮᙱᒻᒪᖔᖅ ᖃᓄᐃᓕᖓᒻᒪᖔᖅ ᐃᓂᓪᓚᔅᓯᒪᔪᖃᖅᑲ ᑕᕝᕗᖓ ᑭᒡᒐᑐᖅᑕᓄᓪᓕ 

ᑲᖏᖅᑐᒑᐱᒻᒧᑦ? ᐊᒥᒐᓚᑦᑎᓪᓚᕆᓐᓂᖏᑦ ᐅᖅᓱᖃᐅᑎᕐᒧᐊᑦ ᐅᖅᓱᐊᓗᒻᒨᓕᖓᔪᒥᒃ. ᑲᔪᓯᑎᑲᐃᓐᓇᖅᑲᕋ 

ᓂᓪᓕᕈᑎᒋᓪᓗᒍ, ᐃᒃᓯᕙᐅᑖᖅ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᑐᖅᑕᐅᙱᓐᓂᑯᐃᑦ ᐊᕐᕌᒍᒧᑦ ᓄᑦᑎᖅᑕᐅᔪᑦ ᓄᑖᒧᑦ, ᒥᔅᑕ ᓰᓕ 

ᓴᓂᐊᓃᑦᑐᖅ ᖃᐅᔨᒪᖅᑰᖅᑐᖅ ᓇᓃᒻᒪᖔᑕ ᐱᓕᕆᔾᔪᑎᓴᑦ ᕿᑭᖅᑕᕐᔪᐊᒧᑦ ᑲᖏᖅᑐᒑᐱᒻᒧᓪᓗ 

ᖃᓄᐃᓕᖓᒻᒪᖔᖅ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᐃᖢᐊᖏᓕᐅᕈᑎᐅᖃᑦᑕᓚᐅᖅᑐᓂᓛᑦ ᑲᖏᖅᑐᒑᐱᒻᒥ ᐅᖃᐅᓯᕆᔭᑎᑦ, ᑕᕝᕙᓂ ᐅᑭᐅᕆᓚᐅᖅᑕᑎᓐᓂ, ᑮᓇᐅᔭᓂᒃ 

ᓴᓂᕐᕙᐃᓲᖑᒻᒥᒻᒪᑕ ᑐᐊᕕᕐᓇᑐᖅᑕᖃᓕᕌᖓᑦ ᐊᑐᐊᓪᓚᒋᐊᖃᖅᑐᓂᒃ ᐅᖅᓱᐊᓗᓕᕆᓂᐅᑉ ᒥᔅᓵᓄᑦ ᐆᒃᑑᑎᒋᓗᒍ.  

 

ᑕᐃᒃᑯᐊ ᐃᖢᐊᙱᓕᐅᕈᑕᐅᓚᐅᖅᑐᑦ ᓈᒻᒪᙱᓕᐅᕈᑕᐅᓚᐅᖅᑐᓪᓗ ᐱᓕᕆᐊᖑᓚᐅᖅᐳᑦ ᐃᓂᓪᓚᒃᓯᒪᓕᖅᑐᑎᓪᓗ. 

ᑕᐃᒃᑯᐊ ᖃᐃᔪᓂ ᑕᕝᕙᓂ ᐃᖢᐊᙱᓕᐅᕈᑎᑕᖃᕈᒥᓇᙱᓕᖅᑑᒐᓗᐊᖅ ᑭᓯᐊᓂ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 

ᐸᕐᓇᒃᓯᒪᕙᓪᓕᐊᖏᓐᓇᕐᒪᑕ ᐊᙳᑎᓇᓱᒃᖢᑎᑦ ᑕᒪᒃᑯᓂᖓ ᐱᕚᓪᓕᕈᑕᐅᓂᐊᖅᑐᓄᑦ ᐅᖅᓱᐊᓗᖃᕐᓂᐅᑉ ᒥᒃᓵᓄᑦ 

ᐊᒻᒪ ᐅᖅᓱᐊᓗᓕᕆᓂᐅᑉ ᒥᒃᓵᓄᑦ ᓄᓇᓕᓐᓂ ᑕᒪᐃᓐᓂ.  

 

ᑕᒪᓐᓇ ᑲᔪᓯᑎᑕᐅᑦᑎᐊᖏᓐᓇᕐᓂᐊᖅᑐᖅ ᐊᒻᒪ ᐃᑦᑎᔾᔪᑎᒋᔭᐅᕙᓪᓕᐊᒍᓂ ᑖᒃᑯᓄᖓ ᐅᖅᓱᐊᓗᓕᕆᔨᐅᔪᓄᑦ 

ᖃᐅᔨᓴᖅᑕᐅᓂᐊᖅᑐᖅ ᑕᐃᓐᓇ ᑲᖏᖅᑐᒑᐱᒻᒥ ᐃᖢᐊᙱᓕᐅᕈᑕᐅᓚᐅᖅᑐᖅ ᐊᒻᒪ ᕿᓄᐃᓵᖏᓐᓇᖅᑐᖅ ᖃᓄᖅ 

ᐋᖅᑭᐸᓪᓕᐊᑦᑎᐊᑲᓐᓂᕈᓐᓇᙱᒻᒪᖔᖅ ᓄᓇᓕᒋᔭᑉᓯᓐᓂ ᐊᒻᒪ ᐊᓯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. ᑕᐃᒫᖅᐲᑦ? ᐊᑎᖁᑎᖃᕈᓐᓃᕋᒪ. ᒪᒃᐱᒐᖅ 15. ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ. ᐅᖅᓱᐊᓗᓕᕆᔨᒃᑯᑦ. ᑎᑎᕋᖅᓯᒪᔪᖅ 1. $1.295−ᒥᓕᐊᓐ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ, ᒪᒥᐊᓇᖅ. ᑲᑎᑦᑐᒋᑦ ᐱᓕᕆᕕᒃ, ᒪᒥᐊᓇᖅ. ᒪᒃᐱᖅᑐᒐᖅ 15. 

$77,700,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒪᒃᐱᖅᓯᒍᓐᓇᖅᓯᕗᓯ 16-ᒧᑦ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

$23,060,000. ᐊᐱᖅᑯᑎᔅᓴᖅᑕᖃᖅᐹ? ᐅᑕᖅᑭᑲᐃᓐᓇᕐᓗᖓ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᑲᑎᑦᑐᒋᑦ ᐃᖏᕐᕋᔪᓕᕆᔨᒃᑯᑦ. $23,060,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᕐᒧᑦ 17. ᐃᓄᓕᕆᔨᒃᑯᑦ ᐊᑭᑐᔫᑎᓄᑦ. $1,093,000. 

ᐊᐱᖅᑯᑎᔅᓴᖅᑕᖃᖅᐹ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑎᐅᔪᑦ ᐊᐅᓚᑎᔾᔪᑎᐅᕙᑦᑐᑦ ᐱᓪᓗᒋᑦ, 

ᖃᓄᐃᒍᑕᐅᖃᑦᑕᖅᓯᒪᒻᒪᑦ ᐅᖃᐅᓯᐅᖃᑦᑕᖅᓯᒪᓪᓗᓂ ᒪᓕᒐᓕᐅᕐᕕᒻᒥ ᐊᒻᒪᓗ ᐅᑎᑲᐃᓐᓇᕐᓗᖓ ᐅᓂᒃᑳᑦ 

ᐊᓪᓚᕝᕕᖓᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ ᑖᒃᑯᐊ ᐃᓄᓕᕆᔨᒃᑯᑦ 2014-ᒥ ᓇᓗᓇᐃᖅᓯᓯᒪᒻᒪᑕ 

ᐊᒥᒐᓪᓚᕆᔅᓯᒪᓂᖏᓐᓂᒃ.  

 

ᐃᓄᓕᕆᔨᒃᑯᑦ ᐊᐅᓚᑦᑎᔾᔪᑎᒋᕙᑦᑕᖏᓐᓂᒃ ᑖᓐᓇ ᐊᕐᕌᒍᒐᓚᓐᓄᑦ ᑕᐃᒪᐃᓕᕐᒪᑦ. ᐃᓛᒃ ᑐᓴᖅᑎᑕᐅᔪᒪᑉᓗᖓ 

ᖃᖓᒃᑯᑦ ᑖᓐᓇ ᐱᓕᕆᐊᔅᓴᖅ ᐱᐊᓂᒃᑕᐅᔪᒫᕐᒪᖔᖅ? ᐃᓄᓕᕆᔩᑦ ᐃᓱᒪᓕᐅᖅᑏᓪᓗ ᐃᓄᓕᕆᔨᒃᑯᑦ 

ᑐᓴᐅᒪᑦᑎᐊᕐᓗᑎᒃ ᐃᓱᒪᓕᐅᖃᑦᑕᕈᓐᓇᓛᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᑦᑎᔾᔪᑎᐅᕙᑦᑐᖅ ᐱᓕᕆᐊᖅ 

ᐃᖏᕐᕋᐸᓪᓕᐊᑐᐃᓐᓇᖅᑐᖅ. ᑕᐃᒪᐃᒻᒪᑦ ᑖᒃᑯᐊ ᑮᓇᐅᔭᐃᑦ ᓯᕗᒧᐊᕈᑎᒋᑲᓐᓂᕆᐊᖃᕋᑉᑎᒍᑦ. ᑖᒃᑯᐊ 

ᐃᓄᓕᕆᔨᒃᑯᑦ ᑳᓐᑐᕌᓯᓯᒪᒻᒪᑕ ᖃᕆᑕᐅᔭᓕᕆᔨᐅᔪᓂᒃ ᑕᒪᒃᑯᐊ ᖃᕆᑕᐅᔭᕐᒧᑦ ᐊᑐᖅᐸᑦᑐᓂᒃ 2023-ᒥ 

ᐊᑐᓕᕈᒫᕐᓂᐊᖅᓯᒪᔭᒥᒃ ᑖᓐᓇ ᖃᓕᕇᓐᓂᖅ ᒪᓕᒐᓕᕆᓂᖅ ᐱᕚᓪᓕᖁᓪᓗᒋᑦ. ᐊᐅᓚᑦᑎᔾᔪᑏᑦ 

ᐃᓱᒪᓕᐅᕈᑎᔅᓴᒧᓪᓗ ᐱᑦᓯᐊᖃᑦᑕᖁᓪᓗᒋᑦ. ᑖᓐᓇ ᐃᓚᒋᔭᖓ ᐊᕐᕌᒍᔭᑦᑕᖃᐃ ᓄᙳᐊᓂ ᑖᓐᓇ 

ᐊᐅᓚᑦᑎᔾᔪᑎᔅᓴᐅᓂᐊᖅᑐᖅ ᐱᐊᓂᒃᑕᐅᔪᒫᕐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᓂᖓ ᑕᑯᓪᓗᒍ ᓯᕗᓂᐊᓂ ᐃᖅᑲᓇᐃᔮᖃᓚᐅᖅᑐᑦ 

ᐋᖅᑭᓱᐃᔪᓐᓇᓗᐊᓚᐅᙱᒻᒪᑦ ᐊᐅᓚᑦᑎᔾᔪᑎᒥᒃ. ᑐᓴᕈᒪᑐᐃᓐᓇᖅᓱᖓ ᐃᒪᐃᓐᓂᐊᓚᑦᑖᕐᓂᖓᓂᒃ ᑖᒃᑯᐊ 

ᓂᕈᐊᖅᑕᐅᓯᒪᓕᖅᑐᑦ ᑲᒪᓛᖅᑐᑦ ᐊᖑᒪᒍᓐᓇᑦᑎᐊᓛᕋᓗᐊᕐᒪᖔᑕ ᐊᐅᓚᑦᑎᔾᔪᑎᒥᒃ ᐱᐊᓂᒃᓯᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᑦᑎᕙᓐᓂᐊᖅᑐᒥᒃ ᑲᒪᔨᖃᖅᑐᒍᑦ ᑖᓐᓇ 

ᐊᑐᖅᑕᐅᔪᔅᓴᖅ ᖃᕆᑕᐅᔭᕐᒧᑦ ᐃᖏᕐᕋᑦᑎᐊᓛᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪᓗ. ᐃᓄᓕᕆᔨᒃᑯᑦ. ᐱᓕᕆᕝᕕᖕᒥ ᐊᐅᓚᑦᑎᔩᑦ. 

$1,093,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓄᑦ 2-ᒧᑦ ᐅᑎᓕᕐᓗᑕ. ᐃᓚᒋᐊᕈᑎᔅᓴᓄᑦ ᐊᑭᑐᔫᑎᓄᑦ ᒪᓕᒐᖅ 

2, 2023-2024. $169,932,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᐱᔭᕇᕋᑦᑎᒍ ᒪᓕᒐᒃᓴᖅ 25? ᒪᒥᐊᓇᖅ. 

ᓯᕗᒃᑲᑕᓕᕋᒪ. ᑕᕝᕗᖓᕐᓗᓯ ᒪᓕᒐᒃᓴᖅ 25 ᒪᓕᒐᓕᕆᓂᕐᒧᑦ ᐸᐃᑉᐹᖁᑎᔅᓯᓐᓄᑦ. ᒪᓕᒐᒃᓴᖅ 25, ᐃᓚᒋᐊᕈᑎᑦ 

ᐊᑭᑐᔪᖅᑐᕈᑎᓄᑦ ᒪᓕᒐᖅ 2, 2023-2024. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕐᓗᓯ ᒪᐱᒐᖓᓂ 2. ᓂᕈᐊᖅᑕᐅᒋᐊᓕᒃ 2. ᐊᑭᑐᔪᖅᑐᕈᑎᔅᓴᐃᑦ. 

$169,932,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 25 ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᒪᓕᒐᒃᓴᖅ 25 ᑲᑎᒪᔾᔪᑎᒃᓴᓄᑦ ᐃᓕᔭᐅᔪᓐᓇᖅᓯᖕᒪᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᑯᕕᓐᓂᐊᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓂᐊᓕᕋᒪ 

ᐅᖃᖅᑎᒧᑦ. ᐊᐱᖅᓱᖅᑕᐅᕕᒻᒦᑦᑐᑦ ᐊᓂᑎᖅᑳᓚᐅᕐᓗᒋᖅᑲᐃ? ᑕᐃᑲᓃᑐᐃᓐᓇᕈᓐᓇᖅᑯᓯ.  

 

>>ᐃᒡᓚᖅᑐᖅ 

 

ᒥᓂᔅᑕ ᒪᑐᓯᔾᔪᑎᓂᒃ ᓇᐃᑦᑐᓂᒃ ᐅᖃᐅᓯᔅᓴᑎᑦ ᐊᒻᒪᓗ ᐊᓂᒍᓐᓇᖅᓯᕗᓯ ᐊᐱᖅᓱᖅᑕᐅᕕᒻᒥ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ ᐊᐱᖅᓱᖃᑦᑕᖃᑖᕋᔅᓯ 

ᐱᒻᒪᕆᐅᔪᓂᒃ  ᐊᔅᓱᐊᓗᒃ ᑐᓴᕈᒥᓇᑦᑎᐊᖅᑲᐅᓪᓗᑎᓪᓗ ᐊᒻᒪᓗ ᑖᒃᑯᓄᖓ ᑐᕌᖓᑦᑎᐊᓚᖓᔪᑦ ᐱᓕᕆᕝᕕᐅᔪᓄᑦ. 

ᐅᖃᐅᓯᓯ ᐱᒻᒪᕆᐅᑎᒃᑲᑦᑎᒍ ᐅᑎᕐᕕᒋᔪᒫᕐᒥᔭᕗᑦ ᐃᓚᖏᑦ ᐊᐱᖅᑯᑎᐅᖅᑲᐅᔪᑦ ᒪᓕᑦᑐᒋᑦ.  

 

ᒪᓐᓇ ᖁᔭᓐᓇᒦᖅᑕᐃᓐᓇᕆᒍᒪᑐᐃᓐᓇᑕᒃᑲ ᒐᕙᒪᒃᑯᓐᓃᑦᑐᑦ ᑖᒃᑯᐊ ᑎᑎᕋᖅᓯᒪᔪᓂᒃ 

ᖃᐃᑦᑎᔪᓐᓇᑐᐃᓐᓇᐅᓚᐅᕐᒪᑕ. ᑖᒃᑯᐊᓗ ᐃᔅᓯᕚᖃᑏᒃᑲ ᖁᔭᒋᕙᒃᑲ ᑕᒫᓂᖃᑎᖃᕈᓐᓇᖃᐅᒻᒪᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᑲᑎᒪᖃᑎᒌᑦᑎᐊᕈᓐᓇᐸᑉᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᐃᖅᓱᖅᑏ, ᐊᓂᑎᑲᐃᓐᓇᓚᐅᒃᑭᒃ ᐱᓕᕆᔨᖏᒃ. 

ᓂᑯᕕᓐᓂᐅᓴᓕᖅᑯᖓ ᐅᓂᒃᑳᕐᓂᐊᓕᕋᒪ ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᖅᑲᖅᑎᒧᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 25 

ᐊᒻᒪᓗ ᐅᖃᓕᒫᖅᑕᐅᑲᐅᑎᒋᔪᓐᓇᖅᓯᕗᖅ ᐱᖓᔪᐊᓐᓂᒃ. ᐱᒋᐊᖅᑎᑦᓯᕗᖓ, ᐅᖃᖅᑏ, ᐊᖏᖅᑕᐅᖁᓪᓗᒍ 

ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐱᖅᑕᐅᕚ? ᒥᔅᑕ ᐳᕉᔅᑐ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ ᐅᖃᓕᒪᖅᑕᐅᓂᖏᑦ ᒪᓕᒐᒃᓴᑦ. ᐃᓕᓴᕆᓪᓗᒍ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2023-2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, ᒪᓕᒐᒃᓴᖅ 25, ᐃᓚᒋᐊᕈᑎᑦ ᐊᑭᑐᔫᑎᓄᑦ ᒪᓕᒐᖅ 2, 2023-2024, 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 25 ᐊᖏᖅᑕᐅᔪᓐᓇᖅᓯᕗᑦ ᑲᒥᓯᓇᒧᑦ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᒥᔅ ᐅᐃᕗ.  

 

ᑎᑎᕋᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ, ᒪᐃ 31, 2023:  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕆᕗᖅ ᐱᖓᑦᓯᕈᕋᓱᓐᓂᖓᓂᒃ, ᒪᐃ 31, 1:30-

ᐸᑦ ᐅᓐᓄᓴᒃᑯᑦ ᐱᒋᐊᒃᑲᓐᓂᓛᕐᓗᑕ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:45ᒧᐊᖅᑎᓪᓗᒍ



 

 

 


